
ÚTDRÁTTUR 

Tilgangur þessarar ritgerðar er að varpa ljósi á hvert lagaumhverfi sjálfstæðrar 

þjóðkirkju Íslands væri ef ríki og kirkja yrðu aðskilin. Þjóðkirkja Íslands er 

stjórnarskrárvarin samanber 62. gr. stjórnarskrár Íslands og ber ríkisvaldinu 

að því leyti að vernda hana og styðja. Með ákvæði þessu nýtur þjóðkirkjan 

sérstöðu umfram önnur skráð trúfélög í landinu. Þjóðkirkjufyrirkomulagið er 

ekki talið fela í sér brot á stjórnarskrá né Mannréttindasáttmála Evrópu, en 

dómur hefur fallið í Hæstarétti Íslands því til stuðnings. Árið 1997 tóku gildi ný 

þjóðkirkjulög og með þeim lögum öðlaðist þjóðkirkjan meira sjálfstæði en áður 

var þekkt. Helstu niðurstöður eru eftirfarandi. Möguleikarnir í aðskilnaði ríkis 

og kirkju eru í raun og veru tveir, að aðskilja að hluta til eða að öllu leyti. Á 

Íslandi hefur kristin trú verið ríkjandi frá árinu 1000 og þar af leiðandi haft áhrif 

á menningu landsins og sögu. Því þykir raunhæfari leið í dag að aðskilja ríki 

og kirkju að hluta til. Í slíkum aðskilnaði felst, að fella þarf á brott 

stjórnarskrárvarinn rétt þjóðkirkjunnar, gera þyrfti upp samninginn milli ríkisins 

og kirkjunnar sem gerður var árið 1997, um að ríkið sé eigandi kirkjujarða en 

greiðir ákveðnum embættismönnum kirkjunnar laun í staðinn. Af því leiðir að 

upptaldir starfsmenn kirkjunnar teldust ekki til embættismanna og starfsmanna 

ríkisins og nytu þar af leiðandi ekki verndar laga nr. 70/1996. Verkefni dóms- 

og mannréttindaráðuneytisins myndu að sama skapi verða algjörlega á valdi 

kirkjunnar. Önnur tengsl gætu haldið sér, þjóðkirkjan gæti haldið starfi sínu 

áfram en myndi lúta sömu lögum og önnur skráð trúfélög á Íslandi.  

 

 

 

 

 

 



  
  

ABSTRACT 

The purpose of this essay is to clarify what will be the legal environment of the 

independent church of Iceland if the state and the church were separated. 

The Icelandic church is protected of articel 62 in the Icelandic Constitution and 

Icelandic church is in an unique position above other registered sects in the 

country. The Supreme Court has ruled a judgement which says that the 

Icelandic Church organisation does not infringe the Constitution nor the 

Europeean Court of Human Rights. In the year 1997 new legislation 

concerning the Icelandic Church came into effect and according to this 

legislation the Icelandic Church attained more independence than previously 

knowned. The main conclusion is as follows. The possibilities of separating 

the church from the state are actually two, to separate partly or fully. In 

Iceland Christianity has been prevailing from the year one thousand and 

consequently has effected the nation´s culture and history. Therefore it must 

be considered more realistic to separate the church partly from the state. 

Such a separation consists in abolishing the Icelandic church constitutional 

protected rights.  The agreement between the church and the state from the 

year 1997 would be receded where it is stated the state is the owner of church 

landproperties and instead the state is obliged to pay the public officers 

salaries. Consequently the employees of the church woukld no longer be 

public officers and would therefore not enjoy the protection by the law no 

70/1996. Assignments by the Justice and Human rights ministry would at the 

same time be totally in the power of the church. Other relations would be 

unchanged, the churh could carry on it´s responsibilities but would obay the 

same law as every other registered sect in Iceland.    

INNGANGUR  
Ritgerð þessi fjallar um sjálfstæða þjóðkirkju og hvernig lagaumhverfi hennar 

gæti orðið ef til aðskilnaðar ríkis og kirkju kæmi.  

Þjóðkirkja Ísland er hin evangelíska lúterska kirkja og er hún vernduð og studd 

af ríkisvaldinu samanber 62. gr. stjórnarskrár Íslands. Í stjórnarskránni er að 

finna kafla sem snýr að mannréttindum og þar er að finna ákvæði sem kveður 

á um að á Íslandi ríkir trúfrelsi, samanber 63. gr. stjórnarskrár Íslands. Hafa 

deilur og umræður um forréttindi þjóðkirkjunnar risið í ljósi trúfrelsisákvæðis 

stjórnarskrárinnar. Skoða þarf hvað það er sem réttlætir þessi forréttindi 

ákveðins trúfélags umfram önnur trúfélög. Árið 2007 féll dómur í Hæstarétti 

Íslands1 sem kvað á um sérstöðu þjóðkirkjunnar umfram önnur trúfélög á 

Íslandi og ítrekað var að þjóðkirkjan bæri ákveðnar skyldur umfram önnur 

trúfélög, og þar af leiðandi myndi þjóðkirkjufyrirkomulagið ekki fela í sér 

mismunun eða brjóta í bága við jafnréttisreglu stjórnarskrárinnar. 

Mannréttindadómstóll Evrópu hefur einnig sagt að þjóðkirkjufyrirkomulagið 

brjóti ekki í bága við 9. gr. Mannréttindasáttmála Evrópu, sem kveður á um 

réttinn til að rækja trú sína og sannfæringu óháð öðrum, það er, að ríki styðji 

eitt trúfélag umfram önnur þar sem fyrirkomulag þetta tíðkast í Evrópu og svo 

lengi sem fyrirkomulagið gangi ekki á almennt trúfrelsi borgaranna. *Hér þarftu 

að útskýra, í ljósi þessa, af hverju ritgerðarefnið er spennandi.* 

Kristnitaka átti sér stað á Íslandi árið 1000 og síðan þá hafa íslendingar verið 

kristinnar trúar, en ákvæði um verndun og stuðning ríkisins við þjóðkirkjuna 

hefur verið í stjórnarskrá Íslendinga frá 1874. Kristin gildi og kenningar hafa 

því fylgt íslensku samfélagi í langan tíma og mótað sögu landsins og 

menningu.  

Til að átta sig á því hvernig lagaumhverfi þjóðkirkjunnar er núna þarf að skoða 

margt, sama á við um ef til aðskilnaðar ríkis og kirkju kæmi. Þar af leiðandi 

verður í ritgerð þessari leitast við að svara því hvernig staða þjóðkirkjunnar er 

í dag, hvernig hefur hún öðlast þá stöðu sem hún hefur og hverju þarf að 

                                                                                                                
1 H. 109/2007.  

breyta ef ríki og kirkja yrðu aðskilin, annars vegar í ljósi þess ef aðskilið væri 

að hluta til og hins vegar að fullu.  

Ritgerðin inniheldur 6. kafla að undanskildum inngangi þessum.  

Fyrsti kaflinn er inngangskafli og fjallar um atriði sem mikilvægt er að hafa í 

huga við lesningu ritgerðarinnar, það er, hvenær kristin trú var tekin upp á 

Íslandi, hver eru réttindi mannsins, hversu mörg trúfélög eru starfandi á Íslandi 

og hver eru skilyrði skráðra trúfélaga, muninn á þjóðkirkju og ríkiskirkju að 

lokum almennt um þjóðkirkju Íslands, meðlimi hennar og skipulag.  

Rétt þykir að fara yfir hvort þjóðkirkja Íslands teljist vera  þjóðkirkja eða 

ríkiskirkja og hver munurinn er þar á. Eins hvort þjóðkirkjufyrirkomulagið hefur 

staðist lög og alþjóðasáttmála og verður annar kafli ritgerðarinnar helgaður 

því.  

Þriðji kafli ritgerðarinnar sýnir hvernig sambandi ríkis og kirkju er háttað á 

Íslandi, hvaða lög gilda um þjóðkirkjuna, lýsir samkomulaginu milli ríkisins og 

þjóðkirkjunnar sem undirritað var árið 1997 og lagabreytingunni sem átti sér 

stað það sama ár. Rýnt er í áfangaskýrslu um endurskoðun á lögum nr. 

78/1997 og að auki verða skoðaðar í þessum kafla fjárveitingar  ríkisins til 

kirkjunnar, sóknargjöld og hver sé afstaða þjóðkirkjumeðlima til þjóðkirkjunnar 

Fjórði kaflinn sýnir okkur hvernig sambandi ríkis og kirkju er háttað í löndunum 

í kringum okkur og í lok kaflans er stuttur samanburður á fyrirkomulagi í 

þessum löndum við fyrirkomulagið á Íslandi.  

Fimmti kafli fjallar um hvað muni felast í aðskilnaði ríkis og kirkju, að allir séu 

jafnir fyrir lögum, að ríkisvald alls almennings fjármagni ekki eina lífsskoðun 

umfram aðra með skattpeningum og fleira. 

Sjötti og jafnframt lokakafli ritgerðarinnar fjallar um hvað kemur til með að 

breytast ef til aðskilnaðar ríkis og kirkju kemur, annars vegar hvað þyrfti að 

eiga sér stað ef einungis kæmi til aðskilnaðar að hluta til, það er, ef klippt væri 

stofnanaþátt ríkisins í tengslum við þjóðkirkjuna og hins vegar ef aðskilið 

verður að fullu. 

Að lokum verða niðurstöður dregnar saman. 

1.  KRISTNITAKA,  TRÚFRELSI  OG  MANNRÉTTINDI.    

1.2  Kristni  á  Íslandi  og  siðaskiptin    
Kristnitaka á Íslandi átti sér stað árið 1000. Fyrir þann tíma höfðu íslendingar 

aðhyllst heiðna trú þó svo að sumir landnámsmanna hafi verið kristinnar trúar. 

Á þessum tíma fór iðkun kristinnar trúar vaxandi í nágrannalöndum Ísland. 

Erfiðlega gekk að fá íslendinga til að taka kristna trú þar til ársins 1000 er 

Þorgeir Ljósvetningagoði markaði þáttaskil í sögu landsins, gekk að Lögbergi 

og kvað upp þann úrskurð að íslendingar skyldu taka upp kristni, en þeir 

heiðnu fengu að iðka sína trú, en það yrði gert í leyni.2 Þannig hófst kristnitaka 

íslendinga, án vopnaskaks og blóðsúthellinga. Áhrif töku kristinnar trúar kom 

meðal annars fram í því að hérlendis opnaðist greiðari leið menningarstrauma 

erlendis til Íslands og bókmenning hófst, þar sem byrjað var að kenna lestur 

og skrift.3 

Á Þingvöllum var reist fyrsta kirkja íslendinga eftir kristnitöku og ef veðrið var 

slæmt mátti lögsaga fara fram í kirkjunni. Sá siður að setja Alþingi með 

guðsþjónustu hófst þarna og hefur verið við lýði síðan þá.4 

Hér á landi var trúfrelsi lögleitt fyrir fullt og allt árið 1874 með stjórnarskránni 

um hin sjerstaklegu málefni Íslands.5 Fyrir þann tíma bjuggu íslendingar við 

trúarnauðung, þar sem litið var á menn annarra trúar en kaþólskrar, sem 

villutrúarmenn. Svo áttu sér stað siðaskiptin og þá voru þeir sem aðhylltust 

lúterska trú taldir vera villutrúarmenn og á þessum tíma var hart tekið villutrú. 

Sumstaðar var þó slakað á, á síðari hluta 18. aldar, þar sem þeir sem 

aðhylltust kristna trú fengu ákveðið frelsi um guðþjónustugerð samanber 

tilskipun 17. nóvember 1786, en þó var ástandið óbreytt annarsstaðar á 

landinu þar til ársins 1874 fyrir utan landvistarleyfi gyðinga og því að öllum 

trúfélögum var veitt vernd gegn smánunum.6 

                                                                                                                
2 Morgunblaðið, 13. Janúar 
1998, miðopna.  
3 Upplýsingr um Kristnitöku. Aðgengilegar á www.thingvellir.is 
4 Sama heimild  
5 Samanber 46. grein Stjórnarskrárinnar um hin sjerstaklegu málefni Íslands, Aðgengileg á 
www.stjornarskra.is 
6 Athugasemdir með frumvarpi til laga um skráð trúfélög, þskj. 69, 69. mál. Vefútgáfa 
Alþingistíðinda, slóð: http://www.althingi.is/altext/125/s/0069.html. [Sótt á vefinn 14.03.2010].  

http://www.thingvellir.is/
http://www.stjornarskra.is/

Það má segja að til ársins 1874 hafi sú kirkjuskipan sem átti sér stað á Íslandi 

mótast af þörfum valdsmanna og auðsmanna en ekki almennings, þar sem 

valdið var sagt koma að ofan, það er, frá goðum, höfðingjum, páfa, danska 

konungnum og að lokum ríkinu.7 

Margt vatn hefur runnið til sjávar síðan þá og þykir sjálfsagt í dag að menn 

aðhyllist og iðki þá trú sem þeir sannfærast og þykir trúfrelsið vera eitt af 

megin mannréttindum fólks allsstaðar í heiminum. Undanfarin ár hefur 

skráning í þjóðkirkjuna minnkað og skráning í önnur skráð trúfélög farið 

vaxandi og fólk stendur jafnvel utan trúfélaga.  

1.3  Stjórnarskráin  
Í stjórnarskránni um hin sérstaklegu málefni Íslands frá 5. janúar 1874 má sjá 

í 45. gr. í V. kafla ákvæði um að þjóðkirkja Íslands skuli vera hin evangelíska 

lúterska kirkja og skyldi ríkið styðja hana og vernda. í 46. gr. er að finna 

ákvæði um trúfrelsi landsmanna en greinin er svohljóðandi:  

rjett á að stofna fjelög til að þjóna guði með þeim hætti, sem bezt á við 

sannfæringu hvers eins, þó má ekki kenna eða fremja neitt, sem er gagnstætt 
8 

Hin 55. gr. stjórnarskrár um hin sjérstaklegu málefni Íslands kvað svo á um að 

mönnum væri tryggður réttur til að stofna félög í löglegum tilgangi án þess að 

til þess þyrfti sérstakt leyfi.9 

Við þessum ákvæðum var ekki hreyft með stjórnskipunarlögunum nr. 16/1903, 

um breytingu á stjórnarskránni um hin sjérstaklegu málefni Íslands en raunin 

var önnur með stjórnskipunarlögunum nr. 12/1915. Þá var bætt við 2. mgr. 45. 

gr. stjórnarskrárinnar frá 1874, um að heimilt væri að breyta með lögum 1. 

mgr. 45. gr. stjórnarskrárinnar, það er, heimilt að breyta með almennum 

lögum. 46. gr. var haldið óbreyttri en gerðar voru breytingar á 47. gr. 

stjórnarskrárinnar og bætt var þremur nýjum málsliðum við hana sem voru 

eftirfarandi:  
Enginn er skyldur til að inna af hendi persónuleg gjöld til neinnar annarrar 

                                                                                                                
7 Yfirlýsing til stjórnvalda, Hátíðarrit Fríkirkjunnar, bls. 9. aðgengileg á 
http://www.frikirkjan.is/_ymislegt/hatidarrit_110.pdf 
8 Stjórnarskrá um hin sjerstaklegu málefni. Íslands frá 1874. Aðgengileg á 
http://www.stjornarskra.is 
9 Sama heimild  

http://www.frikirkjan.is/_ymislegt/hatidarrit_110.pdf
http://www.stjornarskra.is/

guðsdýrkunar en þeirrar, er hann sjálfur aðhyllist. 
Nú er maður utan þjóðkirkjunnar, og geldur hann þá til Háskóla Íslands, eða 
einhvers styrktarsjóðs við þann skóla, eftir því sem á verður kveðið gjöld, þau er 
honum ella hefði borið að greiða til þjóðkirkjunnar, enda heyri hann ekki til öðrum 
trúarbragðaflokki, er viðurkenndur sje í landinu.  
Breyta má þessu með lögum. 

Ísland varð fullveldi árið 1918 með sambandslögunum og tveimur árum síðar 

fengu íslendingar á ný stjórnarskrá þar sem miklar breytingar höfðu orðið á 

stjórnskipun landsins. Sambandslögin frá 1918 voru að lokum felld niður árið 

1944 og samþykkt var ný stjórnarskrá Íslands. Það er sú stjórnarskrá sem 

íslendingar þekkja í dag, en þann 17. Júní kom alþingi saman og lýsti yfir 

gildistöku stjórnarkrárinnar og þar með var lýðveldið Ísland stofnað. 

Greinarnar sem áður voru í V. kafla stjórnarskrárinnar um hin sjérstaklegu 

málefni Íslands, það er, 45. - 47. gr. er nú að finna í VI. kafla í 62. - 64. gr.  

Gerðar voru ákveðnar orðlagsbreytingar á ákvæðum 62. - 64. gr. núverandi 

stjórnarskrár. Innihald 62. gr. er óbreytt, í 45. gr. stjórnarskrárinnar frá 1874 

stóð að hið opinbera skyldi styðja og vernda þjóðkirkjuna en nú er talað um 

ríkisvaldið. 

46. gr. stjórnarskrárinnar frá 1874 fjallar eins og áður sagði um rétt manna til 

að stofna félög en í 63. gr. núve

 að öðru leyti er greinin eins.  

47. gr. gömlu stjórnarskrárinnar fjallar um að enginn megi missa af 

borgaralegum og þjóðlegum réttindum fyrir sakir trúarbragða sinna, 64. gr. er 

samhljóðandi en eins og áður sagði bættust við 3. liðir, það er 2., 3., og 4. 

mgr. 

Stjórnarskráin hefur staðist tímans tönn í gegnum árin þó með nokkrum 

breytingum, en stjórnarskránni hefur alls verið breytt 7 sinnum. Þó hafa átt sér 

stað töluverðar breytingar varðandi mannréttindi, en áður ólögfestum reglum 

var bætt inn í stjórnarskránna árið 1995 er Mannréttindasáttmáli Evrópu var 

lögfestur hér á landi með lögum nr. 62/1994. Mannréttindakafla 

stjórnarskrárinnar var sem áður sagt bætt við árið 1995 með breytingarlögum 

nr. 97/1995. Í mannréttindakafla stjórnarskrárinnar er að finna ákvæði sem 

verndar trúfrelsi manna, en menn hafa rétt á að stofna trúfélög og iðka trú eftir 

sannfæringu sinni, en þetta kemur fram í 1. gr. breytingalaga 

stjórnarskrárinnar nr. 97/1995 sem er núverandi 63. gr. stjórnarskrár Íslands, 

en þar segir: Allir eiga rétt á að stofna trúfélög og iðka trú sína í samræmi við 

sannfæringu hvers og eins. Þó má ekki kenna eða fremja neitt sem er 

gagnstætt góðu siðferði eða allsherjarreglu.  

Í núverandi 64. gr. stjórnarskrár Íslands eða 2. gr. breytingarlaganna má sjá 

því slegið föstu að heimilt er hverjum sem er að standa utan trúfélaga, þar er 

að sama skapi ítrekað að enginn er skyldugur til að greiða persónuleg gjöld til 

trúfélaga sem viðkomandi er ekki aðili að, í slíkum tilfellum féll samskonar 

gjald til Háskóla Íslands en það var fellt út samkvæmt 24. gr. laga um 

ráðstafanir í ríkisfjármálum sem sett voru þann 29. júní árið 2009. Rennur nú 

gjaldið beint í ríkissjóð.10  

Jafnræðisreglu stjórnarskrárinnar er að finna í núverandi 65. gr. laga nr. 

33/1944, eða 4. gr. breytingarlaga nr. 97/1995. Í stjórnarskrá Íslands er svo að 

finna jafnréttisákvæði, það er, 2. gr. breytingalaganna og núverandi 65. gr. 

stjórnarskrárinnar. Jafnræðisreglan er mikilvæg regla sem inniheldur 

mikilvægan boðskap, en þar segir að Allir skulu vera jafnir fyrir lögum og 

njóta mannréttinda án tillits til kynferðis, trúarbragða, skoðana, 

þjóðernisuppruna, kynþáttar, litarháttar, efnahags, ætternis og stöðu að öðru 

leyti. Konur og karlar skulu njóta jafns réttar í hvívetna.  

1.4  Mannréttindasáttmáli  Evrópu.    
Mannréttindasáttmáli Evrópu var lögfestur á Íslandi þann 19. maí árið 1994 

með lögum nr. 62/1994. Þau mannréttindi sem þá vöru lögfest voru í raun og 

veru ekki ný fyrir íslendingum heldur var verið að staðfesta með samningi sem 

þessum, réttindi sem þegar voru til staðar. Það sem breyttist með lögfestingu 

sáttmálans var að Ísland var þjóðréttarlega skuldbundið þessum réttindum, ef 

þau voru talin vera fyrir hendi.  

Í 9. gr. Mannréttindasáttmála Evrópu er að finna ákvæði um trúfrelsi, sem 

tryggir mönnum réttinn til að rækja sína trú eða sannfæringu óháð því hvort 

það sé gert í samfélagi með öðrum eða einslega. En heimilt er að takmarka 

                                                                                                                
10 -
Björgvinsson, Guðrún Gauksdóttir og Hjördís Björk Hákonardóttir (ritstj.), 
Mannréttindasáttmáli Evrópu. Meginreglur, framkvæmd og áhrif á íslenskan rétt. 
Reykjavík 2005, bls. 355-356 

réttindin ef almannahagsmunir eru í húfi samanber 2. mgr., en greinin er 

svohljóðandi: 

1. Sérhver maður á rétt á að vera frjáls hugsana sinna, samvisku og trúar. Í 
þessu felst frelsi manna til að breyta um trú eða sannfæringu svo og til að rækja 
trú sína eða sannfæringu, hvort heldur einslega eða í samfélagi með öðrum, 
opinberlega eða á einkavettvangi, með guðsþjónustu, boðun, breytni og 
helgihaldi. 
 2. Frelsi manna til að rækja trú sína eða sannfæringu skal einungis háð þeim 
takmörkunum, sem lög mæla fyrir um og nauðsyn ber til í lýðræðislegu þjóðfélagi 
vegna almannaheilla, til verndar allsherjarreglu, heilsu manna eða siðgæði eða 
rétti og frelsi. 

Í dómi Mannréttindadómsstól Evrópu,11 Kokkinakis gegn Grikklandi, kom 

fram af hverju eða til hvers réttindi um trú- samvisku og hugsanafrelsi er 

verndað en þar sagði:  

Hugsana-, samvisku- og trúfrelsi er einn undirstöðuþáttur í lýðræðislegum 
þjóðfélögun í merkingu Sáttmálans. Það er, að því er snertir trú, meðal 
mikilvægustu þátta í mótun sjálfsmyndar hins trúaða og heimsmyndar hans, en 

þetta í léttu rúmi liggja. Fjölhyggjan, sem er nauðsynlegur þáttur lýðræðislegra 
þjóðfélaga, og hefur unnist með verulegum fórnum gegnum aldirnar, veltur á 
því12 

Það sem lesa má úr 9. gr. Mannréttindasáttmála Evrópu, er annars vegar 

rétturinn til frjálsrar hugsunar, samvisku og trúar og innifalið í því er rétturinn til 

að skipta um trú og samvisku, sá réttur verður ekki takmarkaður. Hins vegar 

felst í þessu réttur mannanna til að rækja trú sína.13 

1.5  Trúfélög  á  Íslandi  
Til að átta sig á sérstöðu þjóðkirkjunnar er mikilvægt að átta sig á því hversu 

mörg skráð trúfélög starfa á Íslandi, hvaða skilyrði þarf að uppfylla svo 

skráning sé heimil, samanber lög nr. 108/1999 um skráð trúfélög. Einnig til að 

fá samanburð verður skoðuð staða Fríkirkjunnar sem starfar á sama 

grundvelli og eftir sömu kenningum og þjóðkirkjan, en nýtur samt sem áður 

ekki sömu forréttinda og þjóðkirkjan.  

   þýðir félag manna sem aðhyllist sama trúarbragð.  

Trúarbrögð fela það í sér að menn trúa að ákveðið afl sem tengist í flestum 

                                                                                                                
11 Hér eftir nefndur MDE.  
12 Dómur MDE í máli Kokkinakis gegn Grikklandi frá 25.maí 1993, Series A. 260, mgr. 31.  
13 -
Björgvinsson, Guðrún Gauksdóttir og Hjördís Björk Hákonardóttir (ritstj.), 
Mannréttindasáttmáli Evrópu. Meginreglur, framkvæmd og áhrif á íslenskan rétt. 
Reykjavík 2005, bls. 342-343 

tilfellum siðferði eða trúarlegum stofnunum. Hugtakið trú hefur verið talið 

merkja 

að rétt rök þurfi að vera með þeim. Trú miðuð við einstaklinginn, er það, sem 
14 

Þann 15. febrúar 2010 voru 32 trúfélög sem hlotið hafa skráningu 

ráðuneytisins og með því myndað ákveðin tengsl við ríkið, þar sem skráningu 

trúfélaga fylgja ýmis réttindi og skyldur. Á Íslandi ríkir trúfrelsi og eiga menn 

rétt á að rækja trú sína og sannfæringu sem og að mönnum sé heimilt að 

stofna félög um kenningar og lífsskoðanir þar með talið trúleysi, samanber lög 

um skráð trúfélög nr. 108/1999 líkt og fram kemur í  1. gr. laganna, en þar 

segir: Rétt eiga menn á að stofna trúfélög og iðka trú sína í samræmi við 

sannfæringu hvers og eins. Eigi má þó fremja neitt sem er gagnstætt góðu 

siðferði og allsherjarreglu. Á sama hátt eiga menn rétt á að stofna félög um 

hvers konar kenningar og lífsskoðanir, þ.m.t. um trúleysi. 15 

Gerður er greinamunur á skráðu trúfélagi og lífsskoðunarfélögum á Íslandi, 

hugtakið lífsskoðunarfélag gerir ekki upp á milli félaga af veraldlegri eða 

trúarlegri sannfæringu og innifelur hvoru tveggja. 16 Sett eru ákveðin skilyrði 

fyrir skráningu trúfélaga í 2. -3. gr. laganna um skráð trúfélög nr. 108/1999, 

þau eru:  

2. gr. Skráning trúfélags. 
Heimilt er að skrá trúfélög utan þjóðkirkjunnar. Með skráningunni fær trúfélag 
réttindi og skyldur sem lög ákveða. Dóms- og kirkjumálaráðuneytið annast 
skráningu trúfélaga. Þegar trúfélag hefur verið skráð skal ráðuneytið láta því í té 
vottorð um skráninguna og auglýsa hana í Lögbirtingablaði. Réttaráhrif 
skráningar teljast frá birtingu tilkynningar í Lögbirtingablaði. 
 3. gr. Almennt skilyrði skráningar. 
 Skilyrði fyrir skráningu trúfélags er að um sé að ræða félag sem leggur stund á 
átrúnað eða trú sem tengja má við þau trúarbrögð mannkyns sem eiga sér 
sögulegar eða menningarlegar rætur. 
 Enn fremur er það skilyrði skráningar að félag hafi náð fótfestu, starfsemi þess 
sé virk og stöðug og að í félaginu sé kjarni félagsmanna sem reglulega iðka trú 
sína í samræmi við kenningar þær sem félagið er stofnað um og eiga til sóknar 
að gjalda hér á landi samkvæmt lögum um sóknargjöld. 

                                                                                                                
14 Einar Arnórsson, Ízlenskur kirkjuréttur, bls. 3. 
15 Dóms- og kirkjumálaráðuneyti, Listi yfir skráð trúfélög utan þjóðkirkjunnar 15. mars 
2010. Aðgengilegur á www.domsmalaraduneyti.is. 
16 Siðmennt, Félag siðrænna húmanista á Íslandi, Saga félagsins , Aðgengileg á 
www.sidmennt.is 
 

http://www.sidmennt.is/

Lífsskoðunarfélög falla ekki undir ofantaldar lagagreinar og er 

lífsskoðunarfélögum ekki skylt að tilkynna stofnun þeirra til stjórnvalda og ekki 

er skilyrði að lífsskoðunarfélög leggi stund á átrúnað eða trú sem tengja má 

við trúarbrögð mannkynsins sem eiga sér sögulegar rætur eða 

menningarlegar líkt og gert er að skilyrði fyrir skráð trúfélög samkvæmt lögum 

um skráð trúfélög nr. 108/1999.  

1.6  Skráning  í  trúfélög  
Í Þjóðkirkju Íslands eru 79,1 % þjóðarinnar skráðir sem gera 251.338 þúsund 

manns.17 Næst stærsta skráða trúfélagið á Íslandi er Fríkirkjan sem er í raun 

tvískipt, annars vegar Fríkirkjan í Reykjavík þar sem 8.214 þúsund manns eru 

skráðir eða 2,6% landsmanna og hins vegar Fríkirkjan í Hafnarfirði þar sem 

5.359 þúsund manns eru skráðir sem gera 1,7% landsmanna. Samtals eru því 

skráðir 13.573 þúsund íslendingar í Fríkirkjuna eða 4,3% þjóðarinnar. 

Kaþólska kirkjan er svo þriðja stærsta skráða trúfélagið þar sem 9.625 þúsund 

eru skráðir sem gera 3% landsmanna.18 Í framhaldi af þessu er vert að vita 

hver er helsti munurinn á þessum skráðu trúfélögum ef miðað er við Þjóðkirkju 

Íslands, hvers eðlis er trúin og hvort trúfélagið njóti einhverra fjárlaga frá 

ríkinu. 

Þjóðkirkja Íslands hefur mörgum skyldum að gegna gagnvart þjóðinni og 

leggur ríkisvaldið ákveðnar skyldur á kirkjuna og setur henni ákveðnar 

grundvallarreglur sem kirkjunni ber að virða og fara eftir. Kirkjan ræður sér þó 

sjálf að einhverju leyti, en sett hafa verið rammalög, sem kirkjunni ber að 

virða.19 Þjóðkirkjan fær annars að ráða sér innan marka laganna sem og 

þeirra marka sem skipan og játningagrundvöllur leyfir henni. Í 1. gr. laga um 

stöðu stjórn og starfshætti þjóðkirkjunnar nr. 78/199720 segir að íslenska 

þjóðkirkjan sé sjálfstætt trúfélag á lúterskum grunni. Í stjórnarskrá Íslands er 

gert ráð fyrir þjóðkirkju á Íslandi og samkvæmt 62. gr. stjórnarskrárinnar skal 

sú kirkja vera evangelísk lútersk og er ríkisvaldinu skylt að styðja hana og 

vernda samkvæmt ákvæðinu.  

                                                                                                                
17 Hagstofan, Upplýsingar um skráða meðlimi þjóðkirkjunnar og annarra skráðra trúfélaga. 1. 
desember 2009. Aðgengilegar á www.hagstofan.is 
18 Sama heimild  
19 Samanber lög nr. 78/1997 um stöðu, stjórn og starfshætti þjóðkirkjunnar. 
20 Hér eftir nefnd þjóðkirkjulögin. 

http://www.hagstofan.is/

1.7  Fríkirkjan  
Er lúterskur söfnuður og starfar á sama kenningargrundvelli og Þjóðkirkjan. 

Munurinn á Fríkirkjunni og Þjóðkirkjunni er meðal annars sá að Þjóðkirkjan er 

háð landfræðilegri sóknarskipan en það er Fríkirkjan ekki. Biskup Íslands vígir 

presta til Fríkirkjusafnaðarins líkt og í þjóðkirkjuna. Fyrsta Fríkirkjan var 

stofnuð árið 1881, á Reyðarfirði og þá reyndi á trúfrelsisákvæði 

stjórnarskrárinnar frá 1874.21 

Fríkirkjan í Reykjavík var stofnuð þann 19. nóvember árið 1899 og varð 110 

ára í fyrra en þjóðkirkja Íslands um eitt hundruð ára gömul.  Fríkirkjustofnunin 

var með merkilegustu atburðum íslenskrar kirkjusögu. Kirkjan var stofnuð af 

íslenskri alþýðu og gegndi stofnun hennar mikilvægu hlutverki í 

sjálfstæðisbaráttu íslendinga. Kirkjubyggingin við tjörnina var vígð um 

áramótin 1903 og 1904 og þótti hún bera einkenni framtakssemi, trúar, vonar 

og djörfungar. Kirkjan hefur alltaf verið miðlæg í sögu Reykjavíkurborgar og á 

fyrri hluta síðustu aldar tilheyrði  helmingur íbúa Reykjavíkur Fríkirkjunni. Allir 

eru velkomnir í Fríkirkjuna og mismunar hún engum sökum þjóðernis, 

litarháttar tungumáls, kyns, kynhneigðar, samfélagsstöðu eða trúar.22  

Vöxtur kirkjunnar þykir einstakur þar sem kristni og kirkja hefur almennt átt 

erfitt uppdráttar í Evrópu, miðað við aðrar heimsálfur sökum tengsla ríkis og 

kirkju í mörg hundruð ár. Sem dæmi um góðan og öran vöxt Fríkirkjunnar í 

Reykjavík má skoða nágrannakirkjur Fríkirkjunnar, það er, Dómkirkjuna og 

Hallgrímskirkju, en meðlimir Fríkirkjunnar eru nokkrum þúsundum fleiri. Eitt 

aðaleinkenni Fríkirkjunnar í Reykjavík eru gildi kirkjunnar en þau eru frelsi, 

lýðræði og jafnræði í samfélagslegri umgjörð. Varðandi trúna þá metur kirkjan 

víðsýni, umburðalyndi og frjálslyndi að verðleikum og hefur haft þau gildi frá 

upphafi sem og hafa mannréttindi verið metin mikils í það minnsta ofar 

trúarlegri bókstarfstrú. Markmið kirkjunnar er að stuðla að lýðræðislegu 

jafnræðisfyrirkomulagi lífsskoðana og trúmála á Íslandi.23 Eitt helsta 

baráttuefni Fríkirkjunnar snýst um réttindi samkynhneigða til að ganga í 

                                                                                                                
21 Hátíðarrit 
Fríkirkjunnar, bls. 2. Aðgengilegt á http://www.frikirkjan.is/_ymislegt/hatidarrit_110.pdf 
22 Hátíðarrit Fríkirkjunnar, bls. 1. Aðgengilegt á 
http://www.frikirkjan.is/_ymislegt/hatidarrit_110.pdf 
23 Hátíðarrit 
Fríkirkjunnar, bls. 2. Aðgengilegt á http://www.frikirkjan.is/_ymislegt/hatidarrit_110.pdf 

http://www.frikirkjan.is/_ymislegt/hatidarrit_110.pdf
http://www.frikirkjan.is/_ymislegt/hatidarrit_110.pdf
http://www.frikirkjan.is/_ymislegt/hatidarrit_110.pdf

hjónaband en í rúman áratug hefur fyrstur forstöðumanna trúfélaga á Íslandi, 

prestur Fríkirkjunnar, gefið samkynhneigða í hjónaband, það er, athöfn sem 

jafngildir með hætti og orðalagi hjónavígslu gagnkynhneigðra en ekki hefur 

fengist löggilding þó svo að kallað hafi verið eftir henni. Þjóðkirkja Íslands er 

sú sem hamlar. Forstöðumaður Fríkirkjunnar vill út lög nr. 87/1996 um 

staðfesta samvist þar sem honum finnst þau ná of skammt, og að réttast væri 

að ein lög gildi um gagnkynhneigða og samkynhneigða varðandi hjúskap. Árið 

2008 kærðu átta þjóðkirkjuprestar Fríkirkjuprest til siðanefndar prestafélags 

Íslands og snérust ákæruatriðin um skrif Fríkirkjuprestsins á opinberum 

vettvangi um réttindi og baráttu samkynhneigðra og mismun þ jóðkirkjunnar 

gagnvart öðrum trúfélögum. Þess má geta að Fríkirkjupresturinn var sýknaður 

af ákærum þessum.24 

Fríkirkjan í Hafnarfirði átti þann 14. desember 2009, 95 ára vígsluafmæli og er 

kirkjan elsta kirkja Hafnarfjarðar, en söfnuðurinn var stofnaður í apríl árið 1913 

og komu menn sér saman um samþykki laga um söfnuðinn og segir í 1. gr. 

laganna um Fríkirkjuna að hún sé:  

Fjelagsskapur þeirra manna og kvenna, sem eiga sameiginlega þá hugsjón, að 
halda uppi guðsþjónustum (messugerðum) og öðrum kirkjlegum athöfnum. Og 
eiga kirkjuhús með hljóðfæri, messuskrúðum og öðru tilheyrandi, útaf fyrir sig, 
óháð öllum, nema sínum eigin lögum, þar sem landslög nú eða síðar eigi banna 
slíkt. 

Lög Fríkirkjunnar fengu svo staðfestingu stjórnarráðsins stuttu eftir stofnfund 

safnaðarins og með því öðlaðist söfnuðurinn lögfullan tilverurétt. Sama ár var 

síðan samþykkt að hefja byggingu Fríkirkjunnar í Hafnarfirði og var lóðin 

fengin afgjaldalaus, en þá var engin kirkja fyrir í Hafnarfjarðarbæ. Þann 14. 

desember 1913 var kirkjan svo vígð, en ári seinna var Þjóðkirkjan í 

Hafnarfirði vígð. Umtalsverðar breytingar áttu sér stað á kirkjunni árið 1931 

en þær umfangsmestu áttu sér stað sumarið og haustið 1998 og var kirkjan 

endurvígð þann 13. desember sama ár.25  

Hlutfall fríkirkjufólks af íbúafjölda hefur hvergi annarsstaðar verið hærra á 

landinu en í Hafnarfirði, og hefur safnaðarmeðlimum Fríkirkjunnar fjölgað 

                                                                                                                
24 Hátíðarrit Fríkirkjunnar, bls. 
4 - 5. Aðgengilegt á http://www.frikirkjan.is/_ymislegt/hatidarrit_110.pdf 
25 Fríkirkjan í Hafnarfirði, Sagan , Aðgengileg á www.frikirkja.is 

http://www.frikirkjan.is/_ymislegt/hatidarrit_110.pdf
http://www.frikirkja.is/

töluvert undanfarið. Upphaflega voru safnaðarmenn kirkjunnar 100 talsins, 

árið 1982 voru 1.800 manns skráðir í söfnuðinn en þann 1. janúar árið 2009 

voru safnaðarmeðlimir komnir upp í 5.359 þúsund manns.26  

Fríkirkjan hefur beint hugsjón sinni að sambandi ríkis og kirkju en ekki gegn 

kennisetningum Þjóðkirkjunnar. Fríkirkjan er á móti afskiptum ríkisvaldsins að 

innri málefnum kirkjunnar og er það ein af meginástæðum stofnunnar 

Fríkirkjusafnaða. Ríkisvaldinu er ekki skylt að styðja við bakið á Fríkirkjunni 

þrátt fyrir að hún byggi á sama grunni og þjóðkirkjan, ólíkt þjóðkirkjunni þá eru 

prestar Fríkirkjunnar ekki á launum hjá ríkinu heldur eru þeir launaðir af 

söfnuðinum. Ríkið innheimtir sóknargjöld fyrir Fríkirkjuna líkt og þjóðkirkjuna 

og eru gjöldin þau sömu. Sóknargjöld Fríkirkjunnar eru einu ríkisgjöldin sem 

kirkjan fær til að viðhalda kirkjunni og því starfi sem þar ríkir.  

Auk sóknargjaldanna greiðir ríkið samanber II. kafla laga um sóknargjöld o.fl. 

nr. 91/1987, 18,5% viðbótargjald fyrir alla þá sem eru 16 ára og eldri og 

skráðir eru í þjóðkirkjuna Þetta gjald rennur í jöfnunarsjóð sókna en það er 

yfirstjórn þjóðkirkjunnar sem stjórnar þeim sjóði. Sjóðurinn sér um að úthluta 

til einstaka kirkna innan þjóðkirkjunnar og er tilgangur sjóðsins að mæta 

viðhaldskostnaði kirkna og hefur sjóðurinn komið að góðu gagni þar sem 

viðhaldskostnaður getur verið mikill og söfnuðir hefðu án framlaga frá 

sjóðunum ekki geta ráðið við óstuddir. Það er ekkert sem kveður á að önnur 

skráð trúarfélög fái framlög úr sambærilegum sjóði til að fjármagna 

viðhaldskostnað kirkna sinna utan sóknargjaldanna. Árið 1998 var farið út í 

miklar framkvæmdir á Fríkirkjunni í Hafnarfirði, húsið er friðað og þar af 

leiðandi þurfti að vanda vel til verksins. Fríkirkjusöfnuðurinn stóð uppi með 

miklar skuldir vegna þessara viðgerða, þar sem söfnuðurinn hafði í engan 

sjóð að leita líkt og Þjóðkirkjusöfnuðir. Það sem ber líka að athuga í samhengi 

við þetta er sú staðreynd, að ef einstaklingur hefði ráðist í framkvæmdir á sínu 

húsnæði hefði sá hinn sami átt rétt, samkvæmt lögum um tekjuskatt nr. 

90/2003, á endurgreiðslu hluta virðisaukaskatts vegna vinnu við verkið. 

Þessari endurgreiðslu á kirkjusöfnuður ekki rétt á og því hefur í raun 

ríkisvaldið hagnast á framkvæmdum Fríkirkjunnar í Hafnarfirði með 

                                                                                                                
26 Sama heimild  

skattheimtu sinni. Til að bæta gráu ofan á svart var Alþingi búið að setja lög 

um húsfriðun og hafði því lagt ákveðnar byrðar á söfnuðinn og því er erfiðara 

að standa undir þeim kröfum sem ríkisvaldið gerir til slíkra tilfella um verndun 

gamalla húsa án þess að fá nokkra hjálp til þess.27 

Hjörtur Magni prestur Fríkirkjunnar í Reykjavík segir að Alls staðar í 

heiminum þar sem ríkiskirkjur eins og þjóðkirkjur eru enn starfandi eru þær á 

hröðu undanhaldi og skaða trúverðugleika kristninnar í upplýstum 

samfélögum. Það sem heldur þeim gangandi eru milljarða framlög frá ríkinu 

umfram önnur trúfélög og þau skaðast af."28 Stjórnarskrá Íslands kveður á um 

verndun evangelísku lútersku kirkjunnar, samanber 62. gr. stjórnarskrárinnar, 

en Hjörtur Magni vill meina að Fríkirkjan búi ekki við þá verndun 

stjórnarskrárinnar, heldur sé henni gróflega mismunað af hálfu ríkisvaldsins 

og þjóðkirkjunnar. Fríkirkjan hefur alltaf verið evangelísk lútersk og ætti því 

Fríkirkjan, samkvæmt stjórnarkránni, að njóta verndar líkt og þjóðkirkjan gerir, 

þar sem báðir þessir söfnuðir byggja á sömu gildum. Það sem útilokar 

evangelískar lúterskar Fríkirkjur frá stjórnarskrárbundnum rétti sínum er 

samningur milli ríkis og þjóðkirkjunnar og þjóðkirkjulögin nr. 78/1997. Einnig 

segir hann að lagaumgjörðin sem gildir í dag sé ekki í samræmi við 

stjórnarskrárákvæðið né grundvallaratriði þeirrar evangelísku lúterskutrúar 

sem þjóðkirkjan er sögð játa.29  

Fyrir stendur endurskoðun á þjóðkirkjulögunum nr. 78/1999,  en kirkjuþing 

sendi frumvarp um breytingu og heilmikla greinargerð á þjóðkirkjulögunum. 

Frumvarp þetta var á dagskrá Alþingis fyrr í vetur en var frestað fram yfir 

áramót. Í þjóðkirkjulögunum sem og samningi ríkis og kirkju varðandi 

kirkjusögulegan arf íslendinga sem gerður var fyrir um áratug vilja 

Fríkirkjumenn meina að látið sé eins og evangelískar lúterskar Fríkirkjur séu 

ekki til og veldur það fjárhagslegum ójöfnuði kirknanna og þessi mismunur 

geti ekki samræmst 62. gr. stjórnarskrár Íslands sem kveður á um að hin 

evangelíska lúterska kirkja skuli vera þjóðkirkja íslendinga. Þar sem fríkirkjan 

                                                                                                                
27 Einar Eyjólfsson, Um sóknargjöldin.  Morgunblaðið, 27. mars 2002, bls. 31. 
28Prestur fagnar úrsögnum úr þjóðkirkjunni, Morgunblaðið, 23. nóvember 2008,  aðgengilegt á 
http://mbl.is/mm/frettir/innlent/2008/11/23/fagnar_ursogn_ur_thjodkirkjunni/, [Sótt á vefinn 
07.03.2010].  
29 Sama heimild  

http://mbl.is/mm/frettir/innlent/2008/11/23/fagnar_ursogn_ur_thjodkirkjunni/

er evangelísk lútersk þykir þetta fyrirkomulag ekki standast áðurnefnt 

stjórnarskrárákvæði. Þess vegna finnst fríkirkjumönnum að endurskoða verði 

þjóðkirkjulögin og samninga ríkis og kirkju sem til eru, þar sem 

safnaðarmeðlimir Fríkirkjunnar eiga að standa jafnir safnaðarmeðlimum 

þjóðkirkjunnar sem erfingjar kirkjusögulegs arfs sem ríkið greiðir þjóðkirkjunni 

árlega.30  

1.8  Fjöldi  meðlima  þjóðkirkjunnar  
Á Íslandi eru tvö kirkjuumdæmi þjóðkirkjunnar, Skálholtsumdæmi og  

Hólaumdæmi. Skálholtsumdæmi skiptist svo niður í 6 prófastsdæmi, þau eru, 

Suðurprófastsdæmi, Kjalarnessprófasts-dæmi, Reykjavíkurprófastsdæmi 

eystra og vestra, Borgarfjarðarprófastsdæmi, Snæfells- og Dalaprófastsdæmi 

og Vestfjarðaprófastsdæmi. Hólaumdæmi skiptist í 5 prófastsdæmi, 

Húnavatns- og Skagafjarðarprófastsdæmi, Eyjafjarðarprófastsdæmi, 

Þingeyjar-prófastsdæmi, Múlaprófastsdæmi og að lokum 

Austfjarðaprófastsdæmi samanber 12. gr. starfsreglna31 um skipulag 

kirkjunnar í héraði nr. 1026/2006 með breytingum samkvæmt auglýsingu nr. 

947/2009. 

Fjölmennasta prófastumdæmið er Reykjavíkurprófastsdæmi Eystra þar sem 

64.967 þúsund manns voru skráðir í þjóðkirkjuna og næst á eftir því kemur 

Reykjavíkurprófastsdæmi Vestra þar sem 55.555 þúsund manns voru skráðir í 

þjóðkirkjuna. Kjalarnesprófastsdæmi er þriðja stærsta með 52.639 þúsund 

manns skráða.32 Á Íslandi voru þann 1. desember 2009 79,1% þjóðarinnar 

skráðir í þjóðkirkjuna eða 251.338 þúsund manns skráðir í þjóðkirkjuna. Frá 

árunum 1990 - 1992 voru yfir 92% þjóðarinnar skráðir í Þjóðkirkjuna, flestir 

árið 1990, eða 92,61% síðan þá hefur meðlimum þjóðkirkjunnar farið 

fækkandi og hefur talan aldrei verið eins lág og árið 2009. Mesta fækkunin átti 

sér stað árin 2005 og 2006, en þá fækkaði þjóðkirkjumeðlimum um 1,99%, frá 

                                                                                                                
30 Yfirlýsing til stjórnvalda. Hátíðarrit Fríkirkjunnar, bls. 9. Aðgengilegt á 
http://www.frikirkjan.is/_ymislegt/hatidarrit_110.pdf 
31 Starfsreglur um skipulag kirkjunnar í héraði nr. 1026/2007, aðgengilegar á 
http://kirkjuthing.is/gerdir/2009/3 
32 Upplýsingar um sóknir þjóðkirkjunnar. Aðgengilegar á www.kirkjan.is 

http://www.frikirkjan.is/_ymislegt/hatidarrit_110.pdf
http://kirkjuthing.is/gerdir/2009/3

2006 til 2007 fækkaði um 1,39% og 2007 til 2008 nam fækkunin 1,6%. 

Fækkun milli áranna 2008 og 2009 var lítil eða 0,01%.33 

1.9  Skipulag  þjóðkirkjunnar  
Stjórnsýsla þjóðkirkjunnar skiptist í embætti Biskups Íslands, sem er æðsti 

embættismaður kirkjunnar, Kirkjuþing hefur æðsta vald í málefnum kirkjunnar, 

Kirkjuráð fer með framkvæmdarvald í málefnum kirkjunnar og að lokum er það 

Biskupsstofa sem er embættisstofa Biskups Íslands og skrifstofa Kirkjuráðs og 

kirkjuþings.34  

1.9.1  Biskup  Íslands  
Biskup Íslands er æðsti maður innan þjóðkirkjunnar. Biskupinn er 

ríkisstarfsmaður og þiggur þar af leiðandi laun úr ríkissjóði, samanber lög nr. 

70/1996 um réttindi og skyldur starfsmanna ríkisins  

Á Íslandi er eitt biskupsdæmi samanber 6. gr. þjóðkirkjulaganna og fer biskup 

Íslands með yfirstjórn þjóðkirkjunnar ásamt öðrum kirkjulegum stjórnvöldum 

og skal hann hafa aðsetur í Reykjavík. Biskup Íslands er í dag Herra Karl 

Sigurbjörnsson og hefur hann gegnt því embætti frá árinu 1998. Starf 

biskupsins felst í að hafa umsjón með kristnihaldi, kenningu kirkjunnar sem og 

starfi hennar á Íslandi. Embættisstofa biskupsins kallast Biskupsstofa og er 

einnig skrifstofa kirkjuráðs og kirkjuþings.35 Forseti Íslands skipar biskup 

Íslands samanber 9. gr. þjóðkirkjulaganna og er sá kjörgengur til embættisins 

sem er guðfræðikandídat og fullnægir skilyrðum sem sett eru til að gegna 

prestsembætti í þjóðkirkjunni. Biskup Íslands er forseti kirkjuráðs og vígir hann 

kirkjur sem og presta og djákna og setur þeim vígslubréf. Hann hefur umsjón 

með kirkjuaga innan þjóðkirkjunnar og getur vegna agabrota innan 

þjóðkirkjunnar gripið til úrræða sem lög leyfa og kirkjuhefð.36 

1.9.2  Kirkjuþing.    
Fjallað er um starfsgrundvöll Kirkjuþings í 20. - 23. gr. 4. liðar, III. kafla 

þjóðkirkjulaganna nr. 78/1997. Kirkjuþing er æðsta vald í málefnum kirkjunnar 

samanber 20. gr. þjóðkirkjulaga, innan lögmæltra marka sem þýðir nema 

                                                                                                                
33 Hagstofan, Upplýsingar um meðlimi þjóðkirkjunnar frá 1990-2009. 1. desember 2009. 
Aðgengilegar á www.hagstofan.is.  
34 Stjórnsýsla Þjóðkirkjunnar, aðgengileg á http://www.kirkjan.is/stjornsysla 
35 Sama heimild  
36 III. Kafli laga nr. 78/1997 um stöðu, stjórn og starfshætti þjóðkirkjunnar.  

http://www.hagstofan.is/
http://www.kirkjan.is/stjornsysla

önnur ákvæði þeirra eða annarra laga mæla fyrir um annað. Ýmis málefni líkt 

og þau er varða kenningu kirkjunnar og agavald sem tilheyra til að mynda 

biskupi Íslands samanber 2. mgr. 20. gr. sömu laga. Áður en samþykktir um 

kenningarleg málefni kirkjunnar, guðþjónustuhald, helgisiði, athafnir kirkjunnar 

líkt og skírn, fermingu og altarissakramenti verða endanlega afgreidd á 

kirkjuþingi skulu slík málefni sæta fyrst umfjöllum prestastefnu samanber 3. 

mgr. 20. gr. þjóðkirkjulaga. Í 21. gr. þjóðkirkjulaga kemur svo fram að 

kirkjuþingsfulltrúar sitja í fjögur ár í senn og eru kosnir leynilegri kosningu og 

skal kirkjuþingið ákveða hvernig kjördæmaskipan kirkjuþings skal vera sem og 

fjöldi kirkjuþingsmanna. 29 fulltrúar eiga sæti á kirkjuþingi, 12 vígðir og 17 

leikmenn. Ýmsir aðrir aðilar sem hafa rétt á að sitja kirkjuþing og hafa þar 

málfrelsi og tillögurétt, en ekki atkvæðisrétt, það eru biskup Íslands, 

vígslubiskupar, kirkjuráðsmenn, kirkjumálaráðherra eða fulltrúi hans og svo 

fulltrúi frá guðfræðideild Háskóla Íslands. Kjördæmin eru 9 talsins og úr hverju 

og einu kemur einn vígður maður og einn leikmaður en á þessu eru þó 

undantekningar líkt og úr fjölmennustu kjördæmunum. Kirkjuþing er haldið 

annað hvert ár en hægt er að óska eftir að kalla saman kirkjuþingið innan viku 

frá því að krafa var lögð fram um það, en svo það sé hægt þarf þriðjungur 

kirkjuþingsmanna að óska þess. Fastanefndir kirkjunnar eru svo kjörnar af 

kirkjuþingi og er það gert við upphaf hvers kjörtímabils, Úr röðum leikmanna 

er kosinn forseti kirkjuþings og starfa á þinginu þessar áðurnefndu þrjár 

nefndir, þær eru, allsherjar-, fjárhags- og löggjafanefnd. Með 

þjóðkirkjulögunum frá 1997 var kirkjuþingi fengin meiri heimild. Sem dæmi má 

nefna má þingið til að mynda, skipa með starfsreglum, reglur um flest málefni 

kirkjunnar, sem áður þurfti lög frá Alþingi eða reglugerðir frá ráðuneyti. Með 

því var vald kirkjuþingsins rýmkað töluvert og voru settar starfsreglur um 

mikilvægustu stofnanir kirkjunnar og verkefni hennar á fyrstu þremur 

kirkjuþingum. Stjórnvöld kirkjunnar og stofnana hennar fara með stjórnsýslu í 

öllum efnum og þar á meðal að bera ábyrgð gagnvart kirkjuþingi. Kirkjuþing 

heldur utan um reiknishald kirkjulegra embætta, stofnana og sjóða og skal sjá 

til þess að það hljóti fullnægjandi endurskoðun. Kirkjuþingið getur svo haft 

frumkvæði að frumvörpum laga til Alþingis sem varða kirkjuleg málefni og skal 

ráðherra leita umsagnar og tilsagnar kirkjuþings um lagafrumvörp sem þessi. 

Um meðferð mála á kirkjuþingi gilda svo þjóðkirkjulögin nr. 78/1997 og 

starfsreglur um kirkjuþing nr. 792/1998.37 

1.9.3  Kirkjuráð.    
Fjallað er um kirkjuráð í 24. - 27. gr. 5. liðar III. kafla þjóðkirkjulaganna nr. 

78/1997. Framkvæmdarvald i málefnum þjóðkirkjunnar er í höndum kirkjuráðs 

og er ráðið skipað tveimur guðfræðingum, tveimur leikmönnum og biskupi 

Íslands. Núverandi kirkjuráð situr þar til kosið verður nýtt árið 2010. Það er 

kirkjuþing sem kýs guðfræðingana og leikmennina sem sitja í ráðinu. Kirkjuráð 

fer með framkvæmd sameiginlegra málefna þjóðkirkjunnar samanber 26. gr. 

þjóðkirkjulaganna.38 Helstu viðfangsefni ráðsins eru: 

1. Kirkjuþing  

2. Fjármál  

3. Nýsköpun og aflvaki  

4. Yfirumsjón staða og stofnana  

5. Þjónusta við sóknir 

6. Önnur verkefni.39 

 

Í 2. mgr. 26. gr. sömu laga er kveðið á um að ákvörðunum kirkjulegra 

stjórnvalda, sem heyra undir lögsögu ráðsins, er hægt að skjóta til kirkjuráðs 

til endanlegrar úrlausnar, þó eru undanskildar ákvarðanir úrskurðar- og 

áfrýjunarnefnda samkvæmt 12. og 13. gr. sömu laga sem og ákvarðanir 

biskups Íslands samkvæmt 11. gr. laganna. Ákvörðunum kirkjuráðs á 

framkvæmdarstigi verður ekki áfrýjað til kirkjuþings, það er, ákvarðanir um 

kirkjulega stjórnsýslu, en fjalla má um málefnið á kirkjuþingi ef einstakir 

kirkjuþingsmenn hafa frumkvæði að slíku. Hlutverk kirkjuráðs er meðal annars 

að undirbúa af hálfu þjóðkirkjunnar tillögur til fjárveitingar til hennar á 

fjárlögum og hafa yfirumsjón með ráðstöfun fjár sem hið opinbera veitir til 

kirkjulegrar starfsemi samanber 27. gr. þjóðkirkjulaga.40  

                                                                                                                
37 Um kirkjuþing, aðgengilegt á http://kirkjan.is/kirkjuthing/?um 
38 Samanber 5. kafla laga um stöðu, stjórn og starfshætti þjóðkirkjunnar nr. 78/1997. 
39 Stjórnsýsla Þjóðkirkjunnar, aðgengileg á http://kirkjan.is/stjornsysla/kirkjurad 
40 Samanber 5. Kafla laga um stöðu, stjórn og starfshætti þjóðkirkjunnar nr. 78/1997.  

http://kirkjan.is/kirkjuthing/?um
http://kirkjan.is/stjornsysla/kirkjurad

2.  ÞJÓÐKIRKJA/RÍKISKIRKJA  SEM  HEFUR  STAÐIST  ALMENN  
LÖG  OG  SÁTTMÁLA  

2.1  Er  íslenska  kirkjan  þjóðkirkja  eða  ríkiskirkja  ?  
Er þjóðkirkja og ríkiskirkja sama hugtakið? Þjóðkirkjuhugtakið er oftast nær 

notað í lögformlegri merkingu laganna, það er, stjórnarskrárinnar, 

þjóðkirkjulaganna sem og annarra laga. Með þjóðkirkju er átt við sjálfstæða 

kirkju og lýðræðislegri en ríkiskirkjur gætu verið. Með ríkiskirkju er átt við að 

slík kirkja er stofnun sem rekin er og stjórnað af íslenska ríkinu. Slíkt er ekki 

tilfellið með þjóðkirkjuna, því þótt þjóðkirkjan gegni ýmsum skyldum er hún 

sjálfstæð gagnvart ríkisvaldinu um sín innri mál, kirkjan setur sínar 

starfsreglur, stjórnun er ekki í höndum ríkisins heldur kirkjunnar sjálfrar en ríki 

og kirkja semja sín á milli varðandi fjármál.41  

Þjóðkirkjuhugtakið er notað í margskonar merkingu, meðal annars er átt við 

með þjóðkirkjuhugtakinu, í tölfræðilegri merkingu,  að meirihluti íslensku 

þjóðarinnar tilheyrir kirkjunni og þann 1. desember 2009 tilheyrðu 251.338 

þúsund manns þjóðkirkjunni sem gera 79,1% þjóðarinnar. Þjóðkirkjan er 

meirihluta kirkja og liggur sú skýring á bak við 62. gr. stjórnarskrárinnar, að 

ríkið skal styðja hana og vernda þar sem meirihluti þjóðarinnar tilheyrir henni 

en ekki vegna þess að hún sé lútersk.42 Annað sjónarmið þjóðkirkjuhugtaksins 

er sögulegur og menningarlegu hluti hennar. Á Íslandi hefur kirkjan starfað 

með þjóðinni í gegnum súrt og sætt og hefur þannig orðið hluti af íslensku 

samfélagi, menningu og hefur verið einstaklingum skjól þegar á móti blæs.43 

Önnur skilgreining þjóðkirkjuhugtaksins er guðfræðileg og ef þjóðkirkjan er 

skilgreind þannig þá þarf hún ekki að starfa í tengslum við ríkisvaldið, heldur 

nær hún þá yfir og þjónar ákveðinni þjóð og öllum þeim sem tilheyra þessari 

þjóð óháð trúarskoðun manna. Þá er spurningin einfaldlega sú hvort 

viðkomandi einstaklingur vilji þiggja þjónustuna og taka í útrétta hendi.44 Með 

stjórnarskránni 1874 lauk einveldi konungs í kirkjumálum og í þessari gömlu 

stjórnarskrá er hin evangelíska lúterska fyrst skilgreind sem þjóðkirkja Íslands. 

Síðan þá hefur verið unnið að endurskipulagningu og með gildistöku 

                                                                                                                
41 Hjalti Hugason. Að vera eða vera ekki  Þjóðkirkja.  Aðgengilegt á www.tru.is [Sótt á 
vefinn 10.03.2009]. 
42 Sama heimild  
43 Sama heimild  
44 Sama heimild  

http://www.tru.is/

þjóðkirkjulaganna átti sér stað ákveðin kaflaskil í kirkjusögunni. Lög þessi 

marka sjálfstæði kirkjunnar og frelsi hennar.45  

2.2  Þjóðkirkjufyrirkomulagið  hefur  staðist  lög  og  alþjóðasáttmála.    
Þjóðkirkjuskipanin hefur samkvæmt dómaframkvæmd ekki brotið í bága við 

trúfrelsi manna. Rökstuðningur þessara mála hefur verið sá að til staðar eru 

söguleg, menningarleg og samfélagsleg rök sem ýtir undir skipan sem þessa. 

Krafan er þó sú að minnihluta trúhópar og þeir sem standa utan trúfélaga 

skulu njóta fulls frelsis og verða ekki af neinu varðandi borgaraleg réttindi 

sín.46 

Herra Karl Sigurbjörnsson sagði í erindi sínu í Hallgrímskirkju árið 2004 um trú 

og ríkisvald í nýrri Evrópu Hins vegar tel ég vafasamt að við eigum að 
afnema alla jákvæða mismunun gagnvart þjóðkirkjunni á meðan hún heldur 
meirihlutafylgi og sinnir almannaþjónustu og skyldum við landsmenn alla sem 
hingað til. 47  Jákvæð mismunun er heimil í þágu hópa sem hafa undir högg 

að sækja vegna einhverra ástæðna og stenst því lög og alþjóðasamninga 

sem banna mismunun. Til dæmis er því háttað þannig að ef karl og kona 

sækjast eftir sömu vinnunni, eru jafn hæfir til starfans þykir það réttlætanlegt 

að veita konunni stöðuna en ekki karlinum samkvæmt lögum og reglum. En 

jákvæð mismunun á ekki að veita þeim sem yfirburðarstöðu njóta 

áframhaldandi yfirburðarstöðu heldur ber að tryggja þeir sem minna mega sín 

njóti sinna réttinda. Standast því ofangreind rök biskups Íslands um að jákvæð 

mismunun sé í lagi í tilfelli þjóðkirkjunnar? 

Þjóðkirkjufyrirkomulagið hefur talist standast almenn lög og þá 

alþjóðasáttmála sem Ísland er aðili að, til að mynda er líkt og áður sagði 

kveðið á um trúfrelsi í 9. gr. Mannréttindasáttmála Evrópu, í máli MDE, Darby 

gegn Svíþjóð, sagði dómstóllinn að það bryti ekki gegn 9. gr. sáttmálans þó 

svo að ríkiskirkja sé studd umfram önnur trúfélög í landinu. Þar sem 

                                                                                                                
45 Karl Sigurbjörnsson. Aðgengilegt á: http://tru.is [Sótt 
á vefinn 10.03.2009].  
46 Hjalti Hugason. Að vera eða vera ekki  þjóðkirkja.  11.desember 2009. Aðgengilegt á: 
http://tru.is [Sótt á vefinn 10.03.2009]. 
47 
var flutt í Hallgrímskirkju 1. febrúar 2004.Aðgengilegt á www.kirkjan.is 

http://tru.is/
http://tru.is/
http://www.kirkjan.is/

fyrirkomulag þetta tíðkast annarsstaðar í Evrópu.48 Í skýrslu 

mannréttindanefndar kemur fram að ríkissjóði er því samkvæmt þessu ekki 

óheimilt að verja fé úr ríkissjóði, fé sem innheimt er af skattgreiðendum 

þjóðkirkjumeðlima og þeim sem standa utan þjóðkirkjunnar, til að styrkja 

þjóðkirkjuna en ekki önnur trúfélög. Um þetta hefur verið ádeila þar sem 

fyrirkomulag þetta þykir ekki samrýmast trúfrelsinu, en mannréttindanefndin 

vill meina að ríkiskirkja sé ekki ósamrýmanleg 9. gr. Mannréttindasáttmála 

Evrópu.49 Þjóðkirkjuskipanin hefur ekki verið talin brjóta gegn því ákvæði svo 

lengi sem þjóðkirkjufyrirkomulagið gengur ekki á almennt trúfrelsi 

borgaranna.50 
Iðkun trúar er vernduð af 9. gr. sáttmálans í dómi 
gegn Frakklandi51, var tekist á um viðurkenningu á rétti til trúarlegrar slátrunar, 

bent var á að strangtrúarmenn, líkt og hér kvað á um, hefðu önnur úrræði til 

að nálgast kjöt sem uppfyllti kröfur trúarinnar en að slátra því sjálfir. Í dómnum 

var kveðið á um réttinn til að rækja trú sína með helgihaldi. Að lokum þarf 

lýðræðissamfélag líkt og Ísland að þola það að önnur trúarbrögð, en þau sem 

viðkomandi aðhyllist, séu útbreidd, og á það við hér, varðandi það að þeir sem 

ekki eru meðlimir íslensku þjóðkirkjunnar verða að þola útbreiðslu annarra 

trúarbragða, það er, útbreiðslu minnihlutans.52 Samanber ofangreindar þrjár 

staðreyndir verður ríkið að tryggja að réttur annarra sé tryggður samhliða 

þjóðkirkjufyrirkomulaginu, rétturinn til að iðka sína trú og rétturinn til helgihalds 

sé virtur.   

                                                                                                                
48 Dómur Mannréttindadómstóls Evrópu í máli Darby gegn Svíþjóð, frá 23. október 1990. 
Series A. 187. 
49 Skýrsla mannréttindanefndar frá 9.maí 1989 í máli Darby gegn Svíþjóð. Í þessu máli lagði 
þjóðkirkjan sérstakt kirkjugjald á menn. Þarna var sett ákveðin skylda á menn til beinna 
framlaga til sænsku þjóðkirkjunnar. Darby var finnskur en vann í Svíþjóð og kvartaði undan 
skattlagningunni. Darby gat ekki vikist undan skattlagningu þessari og taldi að með þessu 
væri brotið á 9.gr. mannréttindasáttmála Evrópu. Munurinn hér var að þeir sem voru með 
aðsetur utan Svíþjóðar gátu ekki vikist undan skattgreiðslu þessari, en þeir sem voru með 
aðsetur innan Svíþjóðar, gátu það og taldi nefndin ekkert réttlæta mismunun þessa og þar af 
leiðandi var um að ræða brot gegn 9.gr. sáttmálans. Í dómi Mannréttindadómstóls Evrópu frá 
23.október 1990 taldi tók dómstóllinn hins vegar ekki afstöðu til þess hvort brotið hefði verið 
gegn 9.gr. sáttmálans.  
50 Skýrsla mannréttindanefndar Evrópu í málinu nr. 11581/85. 
51 Dómur Mannréttindadómstóls Evrópu, í máli gegn Frakklandi, 
frá 27. júní 2000. Reports of Judgments and Decisions, 2000-VII. 
52 Sjá t.d. dóm Mannréttindadómstóls Evrópu í máli. Otto-Preminger-Institut gegn Austurríki, 
frá 20. september 1994.Series A. 295-A.  

Í 18. gr. mannréttindayfirlýsingu Sameinuðu þjóðanna53 er einnig tekið af 

skarið varðandi réttindi ríkiskirkna, að þær brjóti ekki gegn réttindum þeirra 

sem ekki aðhyllast ríkistrúna, greinin segir að: Allir skulu frjálsir hugsana 

sinna, samvisku og trúar. Felur sá réttur í sér frelsi til að skipta um trú eða 

sannfæringu og enn fremur frelsi til að rækja trú sína eða sannfæringu 

einslega eða með öðrum, opinberlega eða í einrúmi, með boðun, breytni, 

tilbeiðslu og helgihaldi. 54  

Mannréttindanefnd Sameinuðu þjóðanna hefur látið í té almenna umsögn um 

skýringar á ákvæðum 18. gr. samningsins.  

Er þar m.a. lögð sérstök áhersla á að hugsana- og samviskufrelsi sé verndað til 
jafns við trúfrelsi og að varast beri hverskonar mismunun á grundvelli þess hvort 
sannfæring eða lífsskoðun sé trúarlegs eðlis eða ekki. Tekið er fram að rétturinn 
til að rækja sannfæringu sína taki til víðs sviðs athafna. Þá er viðurkennt að 
ríkiskirkjur brjóti í sjálfu sér ekki gegn trúfrelsinu en lögð á það áhersla að það 
megi þó ekki leiða til mismununar gegn öðrum trúarbrögðum eða þeim sem 
aðhyllast ekki eiginleg trúarbrögð. Einnig er lögð á það áhersla að þótt 
stjórnarskrár ríkja fari með tiltekna hugmyndafræði (trú) sem hina opinberu 
hugmyndafræði, megi það ekki leiða til brota gegn hugsana-, samvisku- og 
trúfrelsi annarra né mismununar gagnvart þeim.55 

2.3  Dómur  Hæstaréttar  Íslands  í  máli  nr.  109/2007    
25. október árið 2007 var merkilegur og áhugaverður fyrir þá sakir að þá 

staðfesti Hæstiréttur niðurstöðu Héraðsdóms Reykjavíkur í máli 

Ásatrúarfélagsins gegn íslenska ríkinu.  Dómur var kveðinn upp í Héraðsdómi 

Reykjavíkur þann 28. nóvember 2006, málið var höfðað af Ásatrúarfélaginu 

(stefnanda) gegn íslenska ríkinu (stefndi) og krafðist Ásatrúarfélagði þess að 

íslenska ríkinu væri dæmt til að greiða félaginu 1.074.242 krónur auk 

dráttarvaxta. Varakrafan hljóðaði upp á að stefnda bæri að greiða stefnanda 

af tekjuskatti,til viðbótar sóknargjöldum sem renna til stefnanda, árlega 29,8% 

af þeim. Ásatrúarfélagið var skráð sem trúfélag árið 1973 í maí og voru 

félagsmenn orðnir 947 í október árið 2005 og skiptast þeir niður í goðorð. 

Stefnandi fær greidd sóknargjöld frá stefnda samanber 2. gr. laga um 

sóknargjöld, en samkvæmt þeirri grein skilar stefndi af óskiptum tekjuskatti 

fjárhæð sem rennur til þjóðkirkjunnar, skráðra trúarfélaga og beint i ríkissjóð 

(áður Háskóla Íslands). Fjárhæðin reiknast svo samkvæmt 2. gr. laganna. 

                                                                                                                
53 Mannréttindayfirlýsing Sameinuðu þjóðanna. Aðgengileg á www.humanrights.is 
54 Sama heimild  
55 Oddný Mjöll Arnardóttir, Álitsgerð til Siðmenntar  Félags siðrænna húmanista á 
Íslandi. 9. júní 2005. 

http://www.humanrights.is/

Stefnandi vill svo meina að þjóðkirkjan og hennar sjóðir fái aðrar greiðslur frá 

stefnda samkvæmt lögum, fjárlögum og ákvörðunum ráðuneyta. Vegna 

þessara fjárveitinga telur stefnandi jafnræðis ekki gætt. Snýst mál stefnanda 

um hluta þessara fjárveitinga, það er, kirkjumálasjóðsgjald og 

jöfnunarsjóðsgjald sókna. Í 2. gr. laga um kirkjumálasjóð nr. 138/1993 segir að 

Ríkissjóði ber að skila kirkjumálasjóði árlega af tekjuskatti gjaldi er nemur 

11,3% af gjöldum er renna til þjóðkirkjusafnaða samkvæmt lögum um 

sóknargjöld. Í 5. gr. laga um sóknargjöld kemur svo fram að skila beri 

mánaðarlega af tekjuskatti gjaldi sem nemur 18,5% af sóknargjöldum er 

rennur til þjóðkirkjusafnaða í Jöfnunarsjóð sókna.  Allsherjargoði 

Ásatrúarsafnaðarins taldi að stefnandi ætti rétt á sömu fjármunum og 

þjóðkirkjan fær en kröfum þeirra hafi verið hafnað af dóms- og 

kirkjumálaráðuneytinu. Lögmaður stefnanda ritaði ráðuneytinu á ný með kröfu 

um greiðslu kirkjumálasjóðsgjalds og jöfnunarsjóðsgjalds fyrir árið 2002, 

ráðherra hafnaði þeim kröfum og telur stefnandi höfnun þessa á greiðslu 

andstætt lögum. Stefnandi heldur því fram að túlka eigi stjórnarskrá Íslands og 

alþjóða samninga svo að jafnræðisregla 65. gr. stjórnarskrárinnar og 

trúfrelsisákvæði hennar hafi verið brotnar þar sem stefnanda var ekki greitt 

sambærileg gjöld og stefndi greiði í kirkjumálasjóð og Jöfnunarsjóð sókna 

samkvæmt 2. gr. laga nr. 138/1993 um kirkjumálasjóð og 5. gr. laga nr. 

91/1987 um sóknargjöld.  

Rök stefnda eru þau að þjóðkirkjan njóti ákveðinnar sérstöðu þar sem hún 

hefur sérstökum skyldum að gegna samkvæmt lögum og þjónar ákveðnu 

hlutverki í samfélaginu. Þar af leiðandi getur ekki verið um brot á 

jafnræðisreglu stjórnarskrárinnar að ræða þar sem staða stefnanda og 

stefnda er ekki sambærileg, þar sem þjóðkirkjan nýtur stuðning stefnda 

umfram stuðning sem stefnandi njóti. Stefndi vísar einnig í 62. gr. 

stjórnarskrárinnar þar sem segir að hin evangelíska lúterska kirkja skuli vera 

þjóðkirkja á Íslandi og skuli ríkið styðja hana og vernda að því leyti.  

Stefnandi vill meina að markmið laganna er að gera þjóðkirkjunni hærra undir 

höfði en öðrum trúfélögum og sé slíkur gerningur ólögmætur, að úrræði 

laganna um gjöld þessi sé að auki brot á meðalhófsreglu og telur að lögmætu 

markmiði laganna, það er, að styðja þjóðkirkjuna, væri hægt að ná fram án 

þess að brjóta jafnræðisreglu stjórnarskrárinnar. Stefnandi telur að skýra skuli 

65. gr. og 62. gr. stjórnarskrárinnar samræmisskýringu þannig að ríkinu beri 

að styðja stefnanda til jafns við þjóðkirkjuna þar sem ólögmætt sé að gera upp 

á milli trúfélaga. Þá er þjóðkirkjan sambærileg öðrum trúfélögum og ástæður 

þessarar mismununar í lögum séu ekki nægilega veigamiklar og hlutlægar.  

Niðurstaða héraðsdóms var sú að þjóðkirkjan fari með ýmis lögbundin réttindi 

samanber III. kafla þjóðkirkjulaganna, og verður þar af leiðandi að standa 

undir ákveðnum kostnaði sem stefnandi gerir ekki. Þar af leiðandi féll 

dómstóllinn ekki að fyrirkomulagið sem mælst er fyrir um í 2. gr. laga um 

kirkjumálasjóð, feli í sér mismunun að það fari í bága við jafnræðisreglu 65. 

gr. stjórnarskrárinnar eða aðrar reglur sem stefnandi vísaði í. Hvað varðar 

gjaldið sem stefndi greiðir í Jöfnunarsjóð sókna samkvæmt 5. gr. laga um 

sóknargjöld gegnir öðru máli. Í 6. gr. er kveðið á um hlutverk jöfnunarsjóðs 

það er að veita styrki til þeirra kirkna sem hafa einhverja sérstöðu, jafna 

aðstöðu og styrkja sóknir þar sem lögmæltar tekjur nægja ekki fyrir útgjöldum, 

til að létta undir stofnun sókna og styrkja kirkjuleg félags- og 

menningarstarfsemi. Samkvæmt þessari upptalningu er í raun gert upp á milli 

sókna sem hljóta styrki úr jöfnunarsjóðnum og skráðra trúfélaga samkvæmt 

lögum um skráð trúfélög nr. 108/1999, þeirra sem ekki fá sambærileg 

fjárframlög. Því felst ákveðinn mismunur í lagaákvæðinu og hafa ekki verið til 

staðar málefnalegar forsendur fyrir þeirri mismunun en stefnandi telur það fara 

í bága við jafnræðisreglu 65. gr. stjórnarskrárinnar. Athyglisvert er að 

dómstóllinn gat hins vegar ekki fallist á að greiða stefnanda þá fjárhæð sem 

hann krafðist þrátt fyrir að þarna væri um ákveðna mismunun að ræða. En 

krafa stefnanda snérist um að skyldu stefnda að greiða gjald sem ekki hefur 

verið ákveðið með lögum og ef fallist væri á slíkt væri verið að búa til reglu um 

greiðslur frá stefnda sem ekki væri stoð fyrir í lögum. Ef fallist væri á það 

myndi dómurinn brjóta gegn grundvallarreglum stjórnskipunarinnar um 

þrígreiningu ríkisvaldsins sbr. 2. gr. stjórnarskrá Íslands og færi því út fyrir sín 

valdmörk og er þar af leiðandi óheimilt að taka kröfuna til greina. Aðalkrafa 

stefnanda var því ekki tekin til greina né varakrafa. Íslenska ríkið var sýknað.  

Málinu var skotið til Hæstarétt sem áréttaði skyldur þjóðkirkjunnar umfram 

annarra skráðra trúfélaga og að starfsmenn þjóðkirkjunnar væru opinberir 

starfsmenn með réttindi og skyldur sem slíkir gagnvart öllum, ekki einungis 

þeim sem skráðir eru í þjóðkirkjuna, hvergi er að finna í lögum sambærilegar 

skyldur annarra skráðra trúfélaga til starfsmanna sinna. Vegna þessarar 

skyldna og 62. gr. stjórnarskrárinnar hefur löggjafinn ákveðið fjárframlög til 

þjóðkirkjunnar umfram önnur skráð trúfélög úr ríkissjóði. Hæstiréttur sagði  

svo að verkefni og skyldur áfrýjanda gagnvart samfélaginu yrðu ekki bornar 

saman við þau lögboðnu verkefni sem þjóðkirkjan sinnir og þar af leiðandi 

fælist ekki mismunur í þessu né væri um brot á jafnræðisreglu 65. gr. 

stjórnarskrárinnar. Með þessum athugasemdum staðfesti Hæstiréttur 

niðurstöðu Héraðsdóms.  

3.  Samband  ríkis  og  kirkju  á  Íslandi.    
Til að geta áttað sig á hvort grundvöllur sé fyrir aðskilnaði ríkis og kirkju á 

Íslandi er nauðsynlegt að skoða hver er staða þjóðkirkjunnar, á hvaða 

lagagrundvelli kirkjan starfar og í hverju sjálfstæði hennar felst gegn 

ríkisvaldinu. Kirkjulaganefnd samdi nýtt frumvarp til laga um þjóðkirkjuna sem 

fól í sér breytingar um hvernig bæta mætti lýðræðisleg vinnubrögð stjórnsýslu 

kirkjunnar og hvernig laga mætti lögfest skipulagsmál kirkjunnar. Sóknargjöld 

kirkjunnar og sérstaklega þau fjárlög sem kirkjan fær frá ríkinu hafa verið 

umdeilanleg af fólkinu í landinu, þá sérstaklega með tilliti til annarra skráðra 

trúfélaga, því verður í þessum kafla varpað upp mynd af raunverulegri stöðu 

málanna í dag. Einnig er, í ljósi alls þessara, nauðsynlegt að átta sig á hvert 

raunverulegt fylgi við þjóðkirkjuna er og hver sé afstaða þjóðarinnar til 

aðskilnaðar ríkis og kirkju.  

3.1  Lagaleg  staða  þjóðkirkjunnar  
Hin evangelíska lúterska kirkja er þjóðkirkja Íslands og hefur kirkjunni verið 

veitt stjórnarskrár varin réttindi umfram önnur trúfélög og trúleysingja frá því 

að stjórnarskráin frá 1874 tók gildi.  

Grundvöllur þess að þjóðkirkja Íslands skuli vera evangelísk lútersk er að 

finna Hin evangelíska lúterska kirkja 

skal vera þjóðkirkja á Íslandi, og skal ríkisvaldið að því leyti styðja hana og 

vernda. Breyta má þessu með lögum.  Og í 64. gr. stjórnarskrárinnar er hugað 

að trúfrelsinu. 

Enginn má neins í missa af borgaralegum og þjóðlegum réttindum fyrir sakir 
trúarbragða sinna, né heldur má nokkur fyrir þá sök skorast undan almennri 
þegnskyldu. 
Öllum er frjálst að standa utan trúfélaga. Enginn er skyldur til að inna af hendi 
persónuleg gjöld til trúfélags sem hann á ekki aðild að. 
Nú er maður utan trúfélaga og greiðir hann þá til Háskóla Íslands gjöld þau sem 
honum hefði ella borið að greiða til trúfélags síns. Breyta má þessu með lögum.56 

 

Í fimmta kafla eða í 45. gr., stjórnarkrárinnar um hin sjerstaklegu málefni 

Íslands frá 187457, er að finna samhljóðandi grein og í núverandi stjórnarskrá 

en þar segir: Hin evangelíska lúterska kirkja skal vera þjóðkirkja á Íslandi, og 

skal hið opinbera að því leyti styðja hana og vernda.  

 

Kirkjan nýtur ýmissa sérréttinda umfram önnur trúfélög, í stjórnarskránni eins 

og kom fram hér áðan sem og í öðrum lögum Alþingis. Þjóðkirkjan starfar 

samkvæmt þjóðkirkjulögum nr. 78/1997. Í 9. gr. Mannréttindasáttmála Evrópu 

er að finna ákvæði sem kveður á um trúfrelsi manna en  þar segir:  

1. Sérhver maður á rétt á að vera frjáls hugsana sinna, samvisku og trúar. Í 
þessu felst frelsi manna til að breyta um trú eða sannfæringu svo og til að rækja 
trú sína eða sannfæringu, hvort heldur einslega eða í samfélagi með öðrum, 
opinberlega eða á einkavettvangi, með guðsþjónustu, boðun, breytni og 
helgihaldi. 
 2. Frelsi manna til að rækja trú sína eða sannfæringu skal einungis háð þeim 
takmörkunum, sem lög mæla fyrir um og nauðsyn ber til í lýðræðislegu þjóðfélagi 
vegna almannaheilla, til verndar allsherjarreglu, heilsu manna eða siðgæði eða 
rétti og frelsi58 

3.2  Lög  og  reglugerðir  þjóðkirkjunnar    
Lög og reglur um Þjóðkirkjuna eru að finna víðsvegar, í lögum sett af Alþingi, 

reglugerðum sem settar eru með stoðum úr lögum Alþingis, kirkjan hefur svo 

sínar starfs- og siðareglur og að lokum er hægt að nálgast úrskurði úrskurðar- 

og áfrýjunarnefndar kirkjunnar.  

Aðal laga grundvöllur þjóðkirkjunnar eru lög nr. 78/1997, það eru ekki einu 

lögin sem kirkjan starfar eftir. Lagarammi kirkjunnar  er stærri en flesta grunar 

og því þarf að huga að öllum lögum og lagabálkum áður en gerðar verða 

ráðstafanir varðandi aðskilnað ríkis og kirkju. 

                                                                                                                
56 Samanber VI. kafla Stjórnarskrár lýðveldisins Íslands nr. 33/1944. 
57 
www.stjornarskra.is 
58 Samanber I. kafla Mannréttindasáttmála Evrópu nr. 62/1994.  

http://www.stjornarskra.is/

Lögin eru eftirfarandi, í röð eftir gildistöku: Lög um leysing á sóknarbandi nr. 

9/1882, lög um innheimtu og meðferð á kirknafé nr. 20/1890, lög um umsjón 

og fjárhald kirkja nr. 22/1907, lög um laun sóknarpresta nr. 46/1907, lög um 

prestmötu nr. 54/1921, lög um Strandarkirkju og sandgræðslu í Strandarlandi 

nr. 50/1928, lög um bókasöfn prestakalla nr. 17/1931, lög um utanfararstyrk 

presta nr. 18/1931, lög um embættiskostnað sóknarpresta og aukaverk þeirra 

nr. 36/1931, lög um kirkju- og manntalsbækur nr. 3/1945, lög um kirkjuítök og 

sölu þeirra nr. 13/1956, lög um heimild handa ríkisstjórninni til þess að 

afhenda þjóðkirkju Íslands Skálholtsstað nr. 32/1963, lög um Kristnisjóð o.fl. 

nr. 35/1970, lög um samstarfsnefnd Alþingis og þjóðkirkjunnar nr. 12/1982, 

lög um sóknargjöld o.fl. nr. 91/1987, lög um Skálholtsskóla nr. 22/1993, 

hjúskaparlög nr. 31/1993, lög nr. 36/1993 um kirkjugarða, greftrun og 

líkbrennslu, lög um kirkjumálasjóð nr. 138/1993, lög um helgidagafrið nr. 

32/1997, lög um stöðu, stjórn og starfshætti þjóðkirkjunnar nr. 78/1997 og að 

lokum  lög um skráð trúfélög nr. 108/1999.59 

Einnig er að finna 12 reglugerðir sem gilda um Þjóðkirkjuna, í fyrsta lagi eru 

reglugerðir varðandi kirkjugarðana, en þær eru fimm talsins, reglugerð um 

kirkjugarða nr. 83/1934, reglur um umferð og athafnir í Kirkjugörðum 

Keflavíkur nr. 203/1971, reglur fyrir Kirkjugarða Reykjavíkurprófastsdæma nr. 

8/2000 og að lokum reglugerð um dreifingu ösku utan kirkjugarðs nr. 

203/2001. Síðan er að finna þrjár reglugerðir tengdar útförum, en þær eru, 

reglugerð um greiðslu kostnaðar vegna prestsþjónustu við útfarir, grafartöku 

og árlegt viðhald legstaða nr. 155/2005, reglugerð um kistur, duftker, greftrun 

og líkbrennslu nr. 899/2005 og reglugerð um útfararþjónustu nr. 426/2006.  

Að lokum eru svo reglugerð um Jöfnunarsjóð sókna nr. 206/1991, reglugerð 

um fjárstjórn Strandarkirkju nr. 381/1991 og reglugerð um könnun 

hjónavígsluskilyrða nr. 326/1996.   

Starfsreglur kirkjunnar eru svo margvíslegar og snúa meðal annars að 

sóknarnefndum, prestum, meðferð kynferðisbrota innan kirkjunnar, 

rekstrarkostnaði prestembætta og vegna prófastsstarfa og fl.  

                                                                                                                
59 Vefútgáfa lagasafns Íslands, aðgengileg á  www.althingi.is 

http://www.althingi.is/

3.3  Samningurinn  frá  1907  
Árið 1907 gerði ríkið samning við kirkjuna um eignir kirkjunnar. Sett voru lög 

nr. 22/1907 um umsjón og fjárhald kirkna. Samkvæmt þeim samningi skyldu 

kirkjurnar afhenda ríkinu kirkjujarðirnar og í stað myndi ríkið sjá um greiðslur 

prestlauna. Þegar yfirfærslan átti sér stað átti kirkjan verulegar eignir. Ríkið 

átti með samningi þessum að ávaxta ágóða seldra kirkjujarða í kirkjujarðasjóði 

og prestlaunasjóði. En prestlaunasjóður er jöfnunarsjóður og átti að jafna 

tekjur prestanna. Kerfið dugði skammt og innan nokkurra ára voru prestar 

komnir á laun frá ríkinu. Sjóðirnir urðu síðan að engu sökum mikilla 

efnahagsþrenginga.60 

Þann 10. janúar 1997 var svo undirritaður samningur um kirkjujarðir og 

launagreiðslur presta og starfsmanna þjóðkirkjunnar. Samningurinn frá 1907 

var í raun endurnýjaður til nýs horfs. Samkvæmt samkomulaginu eiga  

kirkjujarðir og þær kirkjueignir sem þeim fylgja vera eign ríkisins, en utan 

þessa stóðu þó prestsetrin. Skrifað var undir samkomulag íslenska ríkisins og 

þjóðkirkjunnar og bætt var við samninginn frá 1997 um kirkjujarðirnar og 

endurgjald ríkisins til þjóðkirkjunnar. Prestssetrin voru áður undanskilin 

samningnum þar sem taka átti afstöðu til þeirra seinna. Með þessari viðbót við 

samninginn er ákveðið hvaða prestssetur eru á forræði kirkjunnar og hver 

skulu verða ríkiseign.  Staðfest var að þær eignir sem prestssetrasjóður tók 

við frá dóms- og kirkjumálaráðuneytinu árið 1994 verða þinglýstar eignir 

þjóðkirkjunnar. Samkomulagið felur í sér að árlegt framlag ríkisins í 

kirkjumálasjóð verður hækkað um 3% en vegna þessa falla niður ýmsir aðrir 

liðir.61  

Samningurinn fól í sér að andvirði seldra kirkjujarða á að renna í ríkissjóð. 

Íslenska ríkið á svo að greiða laun presta þjóðkirkjunnar sem og starfsmanna 

biskupsembættisins. Í samningnum stendur að ríkið skuli greiða eftirfarandi 

starfsmönnum þjóðkirkjunnar laun: Biskupi Íslands, vígslubiskupum, 138 

starfandi prestum og próföstum þjóðkirkjunnar, starfsmönnum biskupsstofu 

                                                                                                                
60 Samkomulag um kirkjujarðir og launagreiðslur presta og starfsmanna þjóðkirkjunnar 10 

http://www.kirkjan.is [Sótt á vefinn 20.10.2008]. 
61 Dóms- 
26. október 2006. Aðgengilegt á  http://www.domsmalaraduneyti.is [Sótt á vefinn 20.10.2009]. 

http://www.kirkjan.is/
http://www.domsmalaraduneyti.is/

sem eru 18 talsins. 62 Ef fjölgar í þjóðkirkjunni um 5000 manns bætist við einn 

prestur og ef fækkun nemur 5000 einstaklinum þá fækkar að sama skapi um 

einn prest. Miðað var við íbúaskráningu þjóðskrár í  árslok 1996. 

Samningurinn frá 1907 er nú orðinn rúmlega 100 ára gamall en er þrátt fyrir 

það er hann ennþá við lýði. Athyglisvert er að einungis tveimur árum eftir að 

samningurinn var undirritaður árið 1907 var það vilji alþingismanna, í fyrstu 

deild, að aðskilja ríki og kirkju og nema úr gildi forréttindi kirkjunnar. Tillagan 

um aðskilnað ríkis og kirkju var lögð fram þann 26. mars 1909 og var 

samþykkt af neðri deild Alþingis með 20 atkvæðum á móti 4.63 Þetta þýddi að 

neðri deildin skoraði á landsstjórnina að leggja fyrir Alþingi frumvarps þess 

efnis. Ef nefndarálitið er skoðað  er að sjá að Þjóðkirkjan þótti óeðlilegt 

fyrirkomulag. Málið fékk þó ekki meiri hljómgrunn en svo að ekkert varð úr því 

fyrr en árið 1919. en þá var lögð fram önnur tillaga um aðskilnað, en sú tillaga 

náði heldur ekki fram að ganga.  

Ýmislegt hefur verið gert til að auka sjálfstæði kirkjunnar á undanförnum árum 

Kirkjan stendur sjálfstætt varðandi innri málefni, með því er átt við að 

guðsþjónustur, helgisiðir, skírnir, fermingar og aðrar athafnir kirkjunnar standa 

utan vilja ríkisins. Ytri rammi kirkjunnar er þó ákveðinn með lögum frá 

Alþingi.64 

3.4  Lagabreytingin  frá  1997  
Á löggjafaþinginu árið 1994 - 1995 var lagt fram frumvarp65 um breytingu 

á þjóðkirkjufyrirkomulaginu. Það þótti löngu tímabært þar sem 

tíðarandinn er mikið breyttur. Forsendur lagafrumvarpsins voru að:   

a. Veruleg aukning á innra starfi kirkjunnar og örar breytingar á því kalla á 
nauðsynlegar breytingar á kirkjulöggjöfinni og jafnframt á aukna og styrkta 
stjórnsýslu á kirkjulegum vettvangi. 

b. Búsetu- og þjóðfélagsbreytingar, ásamt breyttum og bættum samgöngum, 
kalla á aukinn sveigjanleika í starfi kirkjunnar. 

                                                                                                                
62 Samkomulag um kirkjujarðir og launagreiðslur presta og starfsmanna þjóðkirkjunnar 10 

http://www.kirkjan.is [Sótt á vefinn 20.10.2008]. 
63 Alþingistíðindi B. II 1909, bls. 1874-1889. 
64 Tilvísun í vefútgáfu af ræðu Sigríðar Önnu Þórðardóttur um stöðu þjóðkirkjunnar. Vefútgáfa 
Alþingistíðinda, slóð: http://www.althingi.is/altext/121/02/r13103738.sgml [Sótt á vefinn 
12.05.2010]. 
65 Frumvarp til laga um stöðu stjórn og starfshætti þjóðkirkjunnar. Þskj. 707, 423. mál. 
Vefútgáfa Alþingistíðinda, slóð: http://www.althingi.is/altext/118/s/0707.html [Sótt á vefinn 
28.10.2009]. 

http://www.kirkjan.is/
http://www.althingi.is/altext/121/02/r13103738.sgml
http://www.althingi.is/altext/118/s/0707.html

c. Umræða á pólitískum vettvangi um að endurskoða þurfi samband ríkis og 
kirkju kallar á svar stjórnvalda og kirkjunnar sjálfrar um heppilega og eðlilega 
framtíðarskipan um stöðu hennar. 

Síðar voru samþykkt ný lög um þjóðkirkjuna um stöðu hennar, stjórn og 

starfshætti. Með nýju lögunum átti sér ekki stað fullur aðskilnaður ríkis og 

kirkju, þar sem talsvert samband er þar á milli.66 Þann 1. janúar 1998 tóku í 

gildi lög nr. 78/1997 um stöðu, stjórn og starfshætti þjóðkirkjunnar og á varð 

töluverð breyting lagalega séð í málum þjóðkirkjunnar. Lögin eru svokölluð 

rammalög, en með rammalögum er átt við að lögin tilgreina almenna skipan 

mála á sviði kirkjunnar en gefa einstökum stofnunum svigrúm sem og 

möguleikann til setningar reglugerða ráðherra.67 Með lögum þessum breyttist 

starfsumhverfi þjóðkirkjunnar talsvert og lögin fólu í sér talsverðar breytingar, 

nýmæli, nýskipan sem og skipulagsbreytingar. Þjóðkirkjan tók á sig ábyrgðir  

eigin mála og ríkið tók til sín kirkjueignir með því loforði að borga 

prestþjónustu. Eignir kirkjunnar voru metnar til starfseininga og samið var um 

að ríkið legði þjóðkirkjunni til 138 prestsembætti. Valdið færðist meðal annars 

úr höndum dóms- og kirkjumálaráðherra í hendur kirkjuþings. Ráðning presta 

breyttist á þann veg að nú eru prestar ráðnir tímabundið til 5 ára en áður voru 

þeir ráðnir ótímabundið. Prestunum þótti þessi breyting þótti ekki til batnaðar,  

og þótti starfsöryggi sitt vera í húfi, þar sem starf þeirra er viðkvæmt og 

vandasamt. En sóknarnefndir voru á öðru máli og tóku þessu fagnandi þar 

sem samstarf presta og sókna gengur ekki alltaf upp og með þessari 

breytingu var hægt að færa þá til í starfi. Þjóðkirkjunni var gert með nýju 

lögunum að endurskoða ítarlega allt starf sitt og leggja grunn um hvernig 

stefna skyldi inn í nýja öld.68 

Líkt og rakið hefur verið hér að ofan þá starfar þjóðkirkjan á grundvelli 

rammalaga sem samþykkt voru á Alþingi 1997, með þeim lögum var kirkjunni 

                                                                                                                
66 Sigurður Hólm Gunnarsson, Bréf til stjórnarskrárnefndar forsætisráðuneytisins, 20.maí 
2005. Aðgengilegt á http://www.stjornarskra.is/media/stjorn_erindi/SARK_alit.pdf [Sótt á 
vefinn 26.10.2009]. 
67Dóms- og mannréttindaráðuneytið. Ávarp  dóms- og kirkjumálaráðherra á Kirkjuþingi 2002. 
Aðgengilegt á 
http://www.domsmalaraduneyti.is/raduneyti/starfssvid/kirkjumal/upplysingar/nr/464 [Sótt á 
vefinn 28.10.2009]. 
68 Dóms- og mannréttindaráðuneytið. Ávarp  dóms- og kirkjumálaráðherra á Kirkjuþingi 2002. 
Aðgengilegt á 
http://www.domsmalaraduneyti.is/raduneyti/starfssvid/kirkjumal/upplysingar/nr/464 [Sótt á 
vefinn 28.10.2009]. 

http://www.stjornarskra.is/media/stjorn_erindi/SARK_alit.pdf
http://www.domsmalaraduneyti.is/raduneyti/starfssvid/kirkjumal/upplysingar/nr/464
http://www.domsmalaraduneyti.is/raduneyti/starfssvid/kirkjumal/upplysingar/nr/464

falið ákveðið frelsi frá ríkinu. Kirkjan sér um sín innri mál meðan lögin leggja 

fram ramma um skipulag kirkjunnar í ytri málefnum kirkjunnar. Það sem gerir 

þjóðkirkjuna sérstaka er að hún er stjórnarskrá varin og vernduð af ríkinu sem 

önnur skráð trúfélög eru ekki.  

3.5  Frumvarp  um  aðskilnað  ríkis  og  kirkju.    
Á 128. löggjafarþingi árið 2002 lögðu Guðjón A. Kristjánsson, Árni Steinar 

Jóhannsson og Sverrir Hermannsson fram frumvarp til breytingar á 

þjóðkirkjulögunum. Frumvarp sama efnis hafði verið lagt fram áður á 127. 

löggjafarþingi og var því endurflutt þar sem það komst ekki í nefnd í fyrra 

skiptið. Í frumvarpinu er farið vel yfir ferlið sem fylgir breytingu á 

stjórnskipunarlögum og muninn á 1. mgr. 79. gr. stjórnarskrárinnar. og 2. mgr. 

sömu greinar. En 79. gr. segir að: 

Tillögur, hvort sem eru til breytinga eða viðauka á stjórnarskrá þessari, má bera 
upp bæði á reglulegu Alþingi og auka- 1) skal 
rjúfa Alþingi þá þegar og stofna til almennra kosninga af nýju. Samþykki 
[Alþingi]1) ályktunina óbreytta, skal hún staðfest af forseta lýðveldisins, og er hún 
þá gild stjórnskipunarlög. 
Nú samþykkir Alþingi breytingu á kirkjuskipun ríkisins samkvæmt 62. gr., og skal 
þá leggja það mál undir atkvæði allra kosningarbærra manna í landinu.69 

Svo breyta megi stjórnskipunarlögum skal samkvæmt 1. mgr. 79. gr. þarf að 

bera breytinguna upp á Alþingi og nái hún samþykki þar verður að rjúfa þingið 

og stofna til almennra kosninga. Náist samþykki Alþingis um ályktunina 

óbreytta skal forseti Íslands staðfesta hana og er hún þá orðin gild 

stjórnskipunarlög. 62. gr. stjórnarskrárinnar má breyta með öðrum hætti,  því 

samkvæmt 2. mgr. 79. gr. má breyta kirkjuskipan ríkisins með samþykki 

Alþingis, síðan ræður atkvæðisgreiðsla allra kosningarbærra manna í landinu 

því hvort tillagan sé samþykkt eður ei. Með öðrum orðum þá má breyta 

kirkjufyrirkomulaginu án þess tilstands sem annars fylgir breytingu 

stjórnskipunarlaga. Hvort þjóðaratkvæðagreiðsla sé rétta leiðin og auðveldari, 

er eitthvað sem skoða þarf ef til þess kemur.  

Frumvarpið70 sem lagt var fyrir 128. löggjafarþing fellur því undir breytingu á 

kirkjuskipan landsins og þar af leiðandi á 2. mgr. 79. gr. stjórnarskrárinnar við 

um breytingarferlið.   

                                                                                                                
69 Samanber 79. gr. Stjórnarskrár Íslands nr. 44/1944 

Frumvarpið samanstóð af fimm greinum er varðaði aðskilnað ríkis og kirkju. 

Mögulegt hefði verið að samþykkja fyrstu þrjár greinarnar út frá 2. mgr. 79. gr. 

stjórnarskrárinnar. En seinni tvær hefðu fallið undir 1. mgr. 79. gr. 

stjórnarskrárinnar. Frumvarpið er eftirfarandi:  

1. gr.  Allar kirkjudeildir og trúarsöfnuðir skulu njóta jafnréttis að lögum. 
2. gr. Fullum aðskilnaði ríkis og hinnar evangelísku lútersku kirkju skal náð innan 
fimm ára frá gildistöku laga þessara. Með fullum aðskilnaði er átt við lagalegan, 
stjórnunarlegan og fjárhagslegan aðskilnað. 
3. gr.  Dóms- og kirkjumálaráðherra skal skipa nefnd fimm manna til að undirbúa 
nauðsynleg lagafrumvörp og sjá um annan undirbúning fyrir aðskilnað ríkis og 
kirkju skv. 2. gr. 
    Nefndarmenn skulu skipaðir samkvæmt tilnefningu Hæstaréttar. Formaður og 
varaformaður nefndarinnar skulu hafa lokið embættisprófi í lögfræði frá Háskóla 
Íslands. 

 
Eins og sjá má leggur sú fyrsta til að allar kirkjudeildir og trúarsöfnuðir njóti 

jafnréttis að lögum. En eins og fram kemur í 62. gr. stjórnarskrár skal hin 

evangelíska lúterska kirkja vera þjóðkirkja Íslands og öðlast þjóðkirkjan með 

þessu ríkari skyldur og nýtur fjárlaga frá ríkinu umfram önnur trúfélög á 

Íslandi.  Önnur greinin leggur fulls aðskilnaðar ríkis og kirkju og að honum 

skuli vera náð innan 5 ára frá því að frumvarp þetta tæki gildi. Þarna er átt við 

lagalegan, stjórnunarlegan og fjárhagslegan aðskilnað. Frumvarpinu lauk við 

fyrstu umræðu á Alþingi.  

3.6  Áfangaskýrsla  nefndar  um  endurskoðun  á  lögum  um  stöðu,  stjórn  og  
starfshætti  þjóðkirkjunnar  nr.  78/1997  
Á Kirkjuþingi árið 2007 var samþykkt að sett yrði saman nefnd til að 

endurskoða þjóðkirkjulögin nr. 78/1997. Skipuð var af kirkjuráði fimm manna 

nefnd þar sem tíu ár voru liðin frá því að lögin tóku gildi. Hlutverk nefndarinnar 

var að meta hverju þyrfti að breyta í löggjöfinni, meðal annars með tilliti til 

breytts tíðaranda. Verk nefndarinnar var einnig að huga að því hvernig best 

væri að samræma breytta löggjöf að starfsreglum þeim sem kirkjuþing setur.71 

Raunin er sú að sjálfstæði kirkjunnar hefur aukist með árunum og frá því að 

þjóðkirkjulögin frá 1997 tóku gildi. Með löggjöfinni færðist ákvörðunarvald að 

miklu leyti frá ráðuneytinu yfir til kirkjuþings. En til að ganga enn lengra í 

                                                                                                                                                                                                                                                                                                                              
70 Frumvarp til laga um  breytingu á kirkjuskipan ríkisins, þskj. 64, 64. mál. Vefútgáfa 
Alþingistíðinda, slóð  
http://www.althingi.is/altext/128/s/0064.html [Sótt á vefinn 28.10.2009]. 
71 Áfangaskýrsla nefndar um endurskoðun á lögum um stöðu, stjórn og starfshætti 
þjóðkirkjunnar nr. 78/1997. Aðgengileg á http://kirkjuthing.is/mal/2008/4 [Sótt á vefinn 
22.10.2009]. 

http://www.althingi.is/altext/128/s/0064.html
http://kirkjuthing.is/mal/2008/4

sjálfstæði kirkjunnar er nauðsynlegt að setja starfsreglur um atriði sem  snerta 

málefni kirkjunnar.  Í greinargerð með þjóðkirkjulögunum var lögð áhersla á að 

endurskoða þyrfti ákveðin málefni varðandi lögin, meðal annars heiti laganna, 

stöðu kirkjunnar gagnvart ríkinu, hvernig greiða skildi úr ágreiningsefnum sem 

kæmu upp innan kirkjunnar og agavandamál. Skoða þyrfti ákvæðið um 

úrskurða- og áfrýjunarnefnd og hver væri lagaleg staða presta gagnvart lögum 

um réttindi og skyldur starfsmanna ríkisins nr. 70/1996, líkt og prestar eru. 

Einnig var lögð áhersla á hvort ekki væri hægt að gera kirkjuna ennþá 

sjálfstæðari en hún var gerð með þessum lögum og hvort möguleiki væri á að 

færa úr lögunum ákvæði yfir í starfsreglur frá Kirkjuþingi.72  

Það var svo út frá kirkjuþingi  2007 sem Biskup Íslands tók mál þetta upp við 

Kirkjumálaráðherra á kirkjuráðsfundi í febrúar ári seinna.  

Biskup hefur rætt við dóms- og kirkjumálaráðherra sem hefur lýst því yfir á 
Kirkjuþingi að hann væri tilbúinn að greiða því götu að endurskoða 
þjóðkirkjulögin og tilnefna fulltrúa í nefndina. Samþykkt var að skipa þriggja 
manna nefnd er í eiga sæti Pétur Kr. Hafstein, forseti Kirkjuþings; séra Kristján 
Björnsson, kirkjuráðsmaður; og einn sem dóms- og kirkjumálaráðherra tilnefni. 
Með nefndinni starfi Ragnhildur Benediktsdóttir, skrifstofustjóri á Biskupsstofu, 
og verði ritari nefndarinnar. Auk þess sem óskað verði eftir að ráðherra leggi til 
annan sérfræðing til starfa með nefndinni eftir þörfum.73 

Nefndinni var komið á fót í kjölfar þessa í apríl 2008. Með setningu laganna 

frá 1997 var það sérstaklega tekið fram að ekki væri stefnt að algjörum 

aðskilnaði ríkis og kirkju og er raunin sú sama með frumvarpið sem nefndin 

síðan skilaði af sér. Í skýrslu nefndarinnar var lagt áhersla á, að kirkjan væri 

biðjandi, boðandi og þjónandi þjóðkirkja án þess að vera ríkiskirkja. Hlutverk 

nefndarinnar var að einfalda núgildandi löggjöf og færa ákvörðunarvaldið 

meira yfir til kirkjuþings frá ríkinu. Stefnan var sú að lögin yrðu algjörlega 

rammalög þar sem kveðið var á um skyldu ríkisins gagnvart kirkjunni og hver 

væri grundvöllur hennar í samræmi við stjórnarskrá Íslands þar sem kveðið er 

á um að ríkið skuli styðja og vernda hina evangelísku lútersku kirkju sem 

þjóðkirkju Íslands.74 

Eftir að nefndin hafði fundað var niðurstaðan sú að efla þyrfti kirkjuþingið, að 

það fengi að taka ákvarðanir varðandi fjármuni og að þingið þyrfti að koma 
                                                                                                                
72 Sama heimild  
73 Sama heimild  
74 Sama heimild  

oftar saman en það hafði gert hingað til. Nefndin lagði til að lagðar yrðu af 

úrskurðar- og áfrýjunarnefndir og yrðu þau mál leyst með öðrum hætti sem 

þar eiga heima. En málmeðferðarreglur um þetta þyrftu að vera skýrar.75  

Nefndinni fannst að laga þurfti lagaákvæði um kenningarleg málefni þar sem 

þau eru óskýr, því ekki er ljóst hvar úrlausnarvaldið liggur endanlega.  

Nefndin skilað svo að sér frumvarpi og var grundvöllur frumvarpsins að efla 

þyrfti sjálfstæði kirkjunnar, að valdið skyldi færast í auknu mæli frá ríkinu yfir til 

Kirkjuþings og að Kirkjuþing setti framvegis starfsreglur um ýmsa 

málaflokka.76 

Nýmæli frumvarps nefndarinnar voru veigamikil og lögð var áhersla á að 

þjóðkirkjan myndi þjóna öllum landsmönnum með kirkjulegri þjónustu, að 

upplýsingarlöggjöf og stjórnsýslulög giltu um kirkjuna sem áður hafði okrað 

tvímælis, að úrskurða- og áfrýjunarnefnd yrði lögð niður og að skýrt þyrfti að 

vera hver væri staðgengill biskups ef slíkt kæmi upp á. Samkvæmt 

frumvarpinu á Kirkjuþing að hafa æðsta vald í fjármálum þjóðkirkjunnar sem 

ríkið hefur nú, lagaákvæði um kenningarleg málefni þyrftu að vera skýrari sem 

og samstöðu milli kirkjuþings og Biskups Íslands í þeim málum, ýmsar 

breytingar yrðu gerðar á Kirkjuþingi, meðal annar að hver væri ábyrgð forseta 

þingsins, hver er undurbúningur þingsins og eftirfylgd. Lagt var til að 

kirkjuþingið fengi svo ákvörðunarvald um skipan kirkjuráðs fyrir utan setu 

Biskupsins í ráðinu og að Kirkjuráð beri ábyrgð á þinginu. Það sem 

athyglisvert er í frumvarpinu, er að það var lagt til að lög nr. 36/1931 um 

embættiskostnað sóknarpresta og aukaverk verði felld úr gildi, og settar yrðu í 

staðinn starfsreglur varðandi það. Einnig að gerð yrði sú breyting að Biskup 

Íslands gæti veitt prestsembætti af eigin ákvörðun ef niðurstaða næst ekki hjá 

valnefnd eða í kosningum. En nefndin gerði fleiri tillögur varðandi vald Biskups 

um ráðningu í prestsembætti. Lagt var til að heimilt væri að ein sóknarnefnd 

væri í tveimur sóknum eða fleirum í prestakalli og það væri á valdi 

sóknarnefnda að ákveða það. Einnig var að finna ákvæði um breytingu 

varðandi eignir þjóðkirkjunnar, þinglýsingar varðandi þær og hvenær eignir 

kirkjunnar eru látnar af hendi og hvenær ekki. Að lokum var svo lagt til að 

kirkjuþing setti starfsreglur um málefni kirkjunnar sem ekki koma fram í 

frumvarpinu77  

Frumvarp þetta var samþykkt á kirkjuþingi og var tilgangur frumvarpsins að 

taka nauðsynleg skref til að auka sjálfstæði kirkjunnar. Breytingarnar sem 

frumvarpið felur í sér fjalla um hvernig bæta má lýðræðislegri vinnubrögð 

stjórnsýslu kirkjunnar og hvernig laga má lögfest skipulagsmál kirkjunnar.  

3.7  Fjárlög  ríkisins  til  kirkjunnar.  
Fjárlög fyrir árið 2009 voru afgreidd frá Alþingi þann 22 desember 2008.78 

Áætlað var að ríkið legði til 4.660.5 m.kr. fyrir árið 2009 að frádregnum 73 

m.kr. sem kirkjunni var ætlað að afla með sértekjum sínum, en þetta kemur 

fram í frumvarpi til fjárlaga. Þar er einnig áætlað að greiðslur vegna 

kirkjugarðanna ættu að nema 946.m.kr.  

En raunin var önnur og skeikaði heildartekjum kirkjunnar frá frumvarpinu til 

samþykktra fjárlaga um 433,4 m.kr.79 

Almennur rekstur þjóðkirkjunnar fyrir árið 2009 var 1.551.8 m.kr. samkvæmt 

samþykktum fjárlögum fyrir árið 2009. Innan almenns reksturs falla gjöld er 

varða Biskup Íslands en hann fær 1.509. m.kr.  og stofnkostnaður vegna 

kirkna er samtals 42.1 m.kr. en það er vegna Skálholtsstaðs,( 11.4 m.kr.) 

Hallgrímskirkju ( 17.8 m.kr. ), Hóladómkirkju (5.0 m.kr. ), Dómkirkjunni í 

Reykjavík 5.4 m.kr. ) og Þingeyrarklausturkirkju ( 42.1 m.kr. ). Sértekjur 

kirkjunnar voru samtals 78.9 m.kr. og reiknast það frá 1.551.8 m.kr. og því var 

greitt úr ríkissjóði samtals 1.472.9 m.kr.80  

Almennur rekstur kirkjumálasjóðs hljóðaði upp á 292.4 m.kr. og var það greitt 

úr ríkissjóði. Greiddar voru 94.5 m.kr. vegna almenns reksturs Kristnisjóðs og 

vegna kirkjugarðanna voru greiddar 938.9 m.kr. úr ríkissjóði. Sóknargjöld 

þjóðkirkjunnar voru upp á 2.018.0 m.kr. og að lokum almennur rekstur  

                                                                                                                
77 Fylgiskjal Áfangaskýrslu nefndar um endurskoðun á lögum um stöðu, stjórn og starfshætti 
þjóðkirkjunnar nr. 78/1997. Aðgengilegt á http://kirkjuthing.is [Sótt á vefinn 22.10.2009]. 
78 Fjárlög fyrir árið 2009, samþykkt á Alþingi 22. desember 2008. Aðgengileg á 
http://www.althingi.is/altext/136/s/pdf/0481.pdf 
79 Sama heimild  
80 Sama heimild  

jöfnunarsjóðs sókna upp á 379.1 m.kr.81 Samtals var greitt úr ríkissjóði vegna 

Þjóðkirkju Íslands 5.193.8 m.kr. 

Hér fyrir neðan er hægt að sjá sundurliðun á þeim fjármunum sem runnu til 

Þjóðkirkjunnar frá ríkinu samkvæmt fjárlögum á árunum 2005 til 2009.82 

      2005       2006    2007    2008    2009 

Almennur 

rekstur 

1,278,900,000 1,404,000,000 1,458,300,000 1,543,000,000 1,551,800,000 

Sértekjur -62,100,000 -64,700,000 -66,600,000 -61,000,000 -78,900,000 

Samtals.  1,216,800,000 1,339,300,000 1,391,700,000 1,474,400,000 1,472,900,000 

 

   2005   2006    2007    2008    2009 

Gjöld umfram 

tekjur 

1,216,800,000 1,339,300,000 1,391,700,000 1,474,400,000 1,472,900,000 

Kirkjumála-

sjóður 

167,800,000 182,300,000 263,300,000 283,900,000 292,400,000 

Kristnisjóður 69,500,000 70,600,000 82,800,000 89,700,000 94,500,000 

Kirkjugarðar 714,600,000 749,500,000 787,300,000 820,100,000 938,900,000 

Sóknargjöld 1,485,000,000 1,613,000,000 1,836,000,000 1,986,000,000 2,018,000,000 

Jöfnunar-

sjóður sókna 

274,700,000 298,400,000 339,600,000 367,400,000 379,100,000 

Samtals.  3,928,400,000 4,253,100,000 4,700,700.000 5,021,500,000 5,195,800,000 

 

Eins og sjá má hafa fjárframlög ríkisins til Þjóðkirkjunnar farið úr 3.928.4 m.kr. 

frá árinu 2005 upp í 5.2 m.kr. á árinu 2009. Mest munar frá árunum 2006 og 

2007 en þá hækka fjárlögin um 447.6 m.kr. en þá á sér stað töluverð hækkun 

                                                                                                                
81 Sama heimild  
82Upplýsingar um fjárlög ríkisins má finna á fjárlagavefnum. Aðgengilegar á 
http://hamar.stjr.is/ 

http://hamar.stjr.is/


36  
  

sem greidd er í kirkjumálasjóð og jöfnunarsjóð sókna, en fjárlögin hækka 

minnst á frá 2008 til 2009 eða um 174.3 m.kr.83 

Kirkjumálasjóður, kristnisjóður og jöfnunarsjóður sókna eru allt sjóðir sem 

tengjast þjóðkirkjunni og fá fjármagn frá ríkinu, en fæstir vita hverslags sjóðir 

þetta eru, hvers vegna þeir voru settir á stofn og hverju þeir þjóna. 

Megintilgangur sjóðanna er til að bæta kirkjunni upp þær tekjur sem tapast 

hafa þegar kirkjueignirnar og arður þeirra urðu eign ríkisins árið 1907. 

Greiðsla í þessa sjóði er grundvölluð á lögum settum frá Alþingi,84  

Kirkjumálasjóður var stofnaður árið 1993 og er því yngstur þessara þriggja 

sjóða. Um hann gilda lög nr. 138/1993. Sjóðurinn borgar rekstur hinna ýmsu 

málefna kirkjunnar, s.s. rekstur prestssetra, tónlistarfræðslu sem við kemur 

kirkjunni, fjölskylduþjónustu kirkjunnar og fl. Tekjur sjóðsins voru samanber, 

292.4 m.kr. árið 2009.85  

Jöfnunarsjóðurinn var settur á stofn árið 1987 og um hann gilda lög nr. 

91/1987. Sjóðurinn er stofnaður á grundvelli kirkjujarða þjóðkirkjunnar. 

Kirkjujarðirnar voru afhentar ríkinu með samningi árið 1907 og höfðu  tekjur 

jarðanna staðið undir sér ár frá ári til að viðhalda eignunum og þjónustu við 

söfnuðina. En viðhald kirkna sem og byggingar færðist í aukanna en tekjur 

jarðanna og skattar fylgdu ekki með, þ.a.l. fengu sóknirnar leyfi til að 

innheimta viðbótarsóknargjöld sem er grunnurinn að þessum sjóði. Heimildin 

um viðbótarsóknargjald var svo felld úr gildi því það þótti óeðlilegt að sóknir 

ákváðu gjöld sem Alþingi eitt hefði vald til. Ákvæðið um jöfnunarsjóðinn kom 

þá í staðinn. Eins og tafla tvö sýnir þá námu heildasóknargjöld til 

þjóðkirkjunnar 371,1 m.kr. úthlutað er úr sjóðinum til þeirra kirkna sem eru 

með sérstöðu, ef tekjur nægja ekki fyrir útgjöldum þá er úthlutað til að jafna 

aðstöðu sókna og sjóðurinn er einnig til að aðstoða við nýja sóknir.86  

Elsti sjóður þessara þriggja sjóða er kristnisjóður. En greiðsla í kristnisjóð er 

grundvölluð lögum nr. 35/1970 um kristnisjóð sem og samningi sem ríkið og 

kirkjan gerðu mér sér. Hlutverk sjóðsins kemur fram í 21. gr. laganna . 
                                                                                                                
83 Sama heimild  
84 Stjórnsýsla þjóðkirkjunnar. Aðgengileg á http://www.kirkjan.is 
85 Sama heimild  
86 Sama heimild  

http://www.kirkjan.is/

Samkvæmt 18. gr. laganna varð sjóðurinn settur saman úr kirkjujarðasjóði og 

prestakallasjóði en þeir voru báðir lagðir niður við stofnun 

kristnisjóðs.87Kirkjujarðasjóðurinn var lagður niður vegna lítilla fjárráða þar 

sem hann var óvarinn og óverðtryggður frá árinu 1907, en prestakallasjóður 

hafði verið stofnaður árið 1933 og hlutverk hans var að halda utan um þær 

tekjur launa sem eftir voru vegna óveittra prestakalla.88 Það er kirkjuráð sem 

stjórnar sjóðinum og úr honum eru veitt framlög, þessi framlög eru til að efla 

kristna trú í landinu og siðgæði og eru veitt til kirkjunnar.89 

3.7.1  Sóknargjöld    
Ríkið innheimtir sóknargjöldin, en sóknargjöld eru fjárframlög í formi 

tekjuskatts. Um innheimtu þeirra fer samkvæmt lögum um sóknargjöld o.fl. nr. 

91/1987. Þjóðkirkjan og önnur skráð trúfélög eiga hlutadeild í álögðum 

tekjuskatti sem lagður er samkvæmt lögum um tekjuskatt nr. 90/2003. 

Ríkisjóður greiðir fyrir hvern einstakling sem náð hefur 16 ára aldri og skilar 

fimmtánda hvers mánaðar til Þjóðkirkjunnar og annarra skráðra trúfélaga 

óskiptum tekjuskatti. Upphæð gjaldanna ákvarðast samkvæmt 2. gr. laga um 

sóknargjöld o.fl. Þar segir að gjaldið skuli vera 400.24 krónur á mánuði fyrir 

einstakling og skal það hækka í takt við hækkun á meðaltekjuskattsstofni. Sú 

upphæð sem rennur til Þjóðkirkjunnar miðast þann fjölda einstaklinga sem 

skráðir eru í þjóðkirkjuna og eru 16 ára og eldri í lok næstliðins árs á undan 

gjaldári.  Við gildistöku laga um sóknargjöld o.fl. átti gjaldið samanber 3. gr. 

laga um sóknargjöld o.fl. sem ríkissjóður skilaði af sér að skiptast til 

þjóðkirkjunnar og miðast þá við safnaðarmeðlim sem tilheyrir þjóðkirkjunni frá 

1. desember næst á undan gjaldári sbr. 1. ml. 1. mgr. 3. gr. laga um 

sóknargjöld o.fl., í öðru lagi rennur gjaldið til annarra skráðra trúfélaga 

samanber lög um skráð trúfélög nr. 18/1975, samanber 2. ml. 1. mgr. 3. gr. 

laga um sóknargjöld o.fl. en ef einstaklingar voru utan þjóðkirkjunnar og ekki 

skráðir í önnur skráð trúfélög rann tekjuskattur þeirra til Háskóla Íslands sbr. 

3. ml. 1. mgr. 3. gr. sömu laga. Breyting hefur orðið 3. gr. laga um 

sóknargjöld, þar sem á 137. löggjafarþingi var ráðstöfunum í ríkisfjármálum90 

                                                                                                                
87 Sama heimild  
88 Sama heimild  
89 Sama heimild  
90 Frumvarp laga til breytinga lögum um ráðstafanir í ríkisfjármálum., þskj. 191, 118. mál. 
Vefútgáfa Alþingistíðinda, slóð:  http://www.althingi.is/altext/stjt/2009.070.html 

http://www.althingi.is/altext/stjt/2009.070.html

breytt og var 3. mgr. 3. gr. laga um sóknargjöld felld á brott.. Þannig að nú er 

staðan sú að gjald sem áður rann til Háskóla Íslands fer nú beint í ríkissjóð. 

Margir vilja meina að hér sé um hreint og klárt mannréttindabrot að ræða að 

þeir sem ekki greiða til trúfélags eiga ekki að þurfa að greiða félagsgjöld til 

ríkisins og segja að þarna sé verið að leggja skatt á trúlausa einhverskonar 

aukaskatt.En ekki skal tekið á því í ritgerð þessari.   

Innheimta sóknargjalda hefur lengi verið ádeiluefni varðandi það að með því 

að innheimta sóknargjöldin er verið að brjóta á trúfrelsisákvæði 

stjórnarskrárinnar samanber 63. gr., að þeir sem trúlausir eru þurfa að greiða 

gjald sem samsvarar sóknargjöldunum. Í 64. gr. stjórnarskrárinnar er hins 

vegar að finna lagaheimild sem heimilar innheimtu gjalda sem þessa en þar 

segir:  

[Enginn má neins í missa af borgaralegum og þjóðlegum réttindum fyrir sakir 
trúarbragða sinna, né heldur má nokkur fyrir þá sök skorast undan almennri 
þegnskyldu. 
 Öllum er frjálst að standa utan trúfélaga. Enginn er skyldur til að inna af hendi 
persónuleg gjöld til trúfélags sem hann á ekki aðild að. 
 Nú er maður utan trúfélaga og greiðir hann þá til Háskóla Íslands gjöld þau sem 
honum hefði ella borið að greiða til trúfélags síns. Breyta má þessu með lögum.] 

Þó svo að heimild sé fyrir gjaldtökunni þá hefur verið gengið svo langt að 

segja þetta brot á jafnræðisreglu stjórnarskrárinnar, en jafnræðisregla 65. gr. 

stjórnarskrárinnar segir að allir skulu vera jafnir fyrir lögum og njóta 

mannréttinda meðal annars með tilliti til trúarinnar. Hér er settur sérstakur 

skattur á fólk vegna trúarskoðana sinna og má segja að það sé í mótsögn við 

jafnræðisákvæði stjórnarskrárinnar. Í dag er raunin sú að í gildi er gjaldheimta, 

sem rennur annars vegar til trúfélaga og hins vegar eins og áður var til 

Háskóla Íslands, en með nýlegri lagabreytingu fer gjald þeirra sem utan 

trúfélaga eru beint í ríkissjóð, gjaldheimtan er sú sama í báðum tilfellum og 

þar af leiðandi er jafnt á með greiðendum gjaldanna komið. Það er ekki fyrr en 

greiðendum gjaldsins er mismunað að hægt væri að segja að jafnræðisregla 

stjórnarskrárinnar sé brotin. Ef kirkja og ríki væru aðskilin, þá þyrfti innheimta 

sóknargjalda ekki að breytast þar sem ríkið innheimtir líka sóknargjöld fyrir 

önnur skráð trúfélög þannig að aðskilnaður ríkis og kirkju ætti ekki að breyta 

neinu þar. Munurinn yrði einfaldlega sá að þessi mismunun, sem á sér stað í 

dag, varðandi fjárframlög sem afhent eru þjóðkirkjunni utan sóknargjaldanna 

en ekki öðrum skráðum trúfélögum.  

3.8  Þjóðkirkjumeðlimir  og  afstaða  þeirra  
Undanfarið hefur verið í gangi átak til að fá fólk til að skrá sig úr þjóðkirkjunni, 

en það er Vantrú91, félagsskapur trúleysingja, sem stendur að átakinu. 

Samkvæmt nýjustu tölum Hagstofunnar stendur nú um fimmtungur 

þjóðarinnar utan þjóðkirkjunnar eða 20,9% Þeir sem skráðir eru í önnur 

trúfélög eru 18% og standa 2,9% utan trúfélaga. Því er vel við því að búast að 

fleiri feti sömu fótspor og skrái sig úr þjóðkirkjunni vegna átaksins.92 Margir 

veigra sig við það hins vegar, að skrá sig úr þjóðkirkjunni þar sem fólk veit 

ekki hvert það á að snúa sér. Í október byrjun voru 2 nýskráð  trúfélög, 

annarsvegar kirkja hins upprisna lífs og hins vegar Alþjóðlega kirkja Guðs og 

embætti Jesú Krists. Hér á landi eru þá skrá 32 trúfélög með Þjóðkirkjunni, en 

árið 1990 voru þau einungis 13 og árið 2000 voru þau 24. Ástæða þessarar 

fjölgunar má meðal annars rekja til þess að á Íslandi hefur aðfluttum 

íslendingum fjölgað og þeim hafa fylgt hin ýmsu trúarbrögð.93  

Þann 1. desember 2008 voru samtals 195.576 þúsund einstaklinga eldri en 16 

ára skráðir í þjóðkirkjuna. Hlutfallslega hefur orðið fækkun úr rúmum 80% 

niður í 78,6% af öllum einstaklingum sem eru 16 ara og eldri og er það í fyrsta 

sinn sem hlutfallið fer viður fyrir 80%. Það eru ýmsar skýringar á þessari 

fækkun, hingað hafa flust erlendir ríkisborgarar sem aðhyllast aðra trú en 

kristna trú og skrá sig því ekki í þjóðkirkjuna. Erlendir ríkisborgarar fara í flokk 

þeirra sem eru óskráðir í trúfélög nema þeir skrái sig sérstaklega í trúfélag 

sjálfir. Því hefur orðið gríðarlega aukning þeirra sem skráðir eru utan trúfélaga 

eða úr 16.713 þúsund manns í 19.323 þúsund.  

Hér má sjá hlutfall skráðra í þjóðkirkjunni, utan trúfélaga og annað frá árunum 

1990 til 2008.94 

                                                                                                                
91 www.vantru.is 
92 Fréttablaðið, 13. október 2009. Bls. 8.  
93 Sama heimild  
94 Hagstofan, upplýsingar um mannfjölda og trúfélög. Aðgengilegar á www.hagstofan.is 
 
 

http://www.vantru.is/
http://www.hagstofan.is/

Það er augljóst að skráning í Þjóðkirkjuna er að lúta lægra haldi, því frá 1990 

til ársins hefur skráning minnkað um 13,5%, fólki utan trúfélaga hefur líka 

fjölgað um 1,6% og þeir sem skráðir eru í önnur trúfélög hefur fjölgað töluvert 

eða um tæp 12%.95 

Það sem er merkilegt hér er að þrátt fyrir að tæp 80% þjóðarinnar sé skráð í 

Þjóðkirkjuna þá sýna niðurstöður Gallup það að íslenska þjóðin skiptist niður í 

tvo hópa varðandi afstöðu til aðskilnaðar ríkis og kirkju. Í desember árið 2007 
                                                                                                                
95 Hagstofan, upplýsingar um mannfjölda og trúfélög. Aðgengilegar á www.hagstofan.is 

Árið  1990

Þjóðkirkjan  92,6%

Utan  trúfélaga  1,3%

Annað  6,1%

Árið  2008

Þjóðkirkjan  79,1%

Utan  trúfélaga  2,9%

Annað  18%

http://www.hagstofan.is/

var gerð könnum á hvort viðkomandi væri hlynnt(ur) eða andvíg(ur) aðskilnaði 

ríkis og kirkju. Svarhlutfallið var um 61% af úrtaksstærð sem var 1.255 manns. 

Þeir sem hringt var í, voru 18 ára og eldri víðsvegar um landið. Niðurstaðan 

var sú að 51% þeirra sem svöruðu voru hlynnt aðskilnaði en 49% voru andvíg. 

Árið 2005 var spurð sama spurning og þá kom í ljós að 66% voru hlynnt 

aðskilnaði og 34% andvígur aðskilnaði ríkis og kirkju. En hér fyrir neðan má 

sjá niðurstöður Gallup frá því að þeir spurðu fyrst árið 1994 spurningarinnar 

um hvort viðkomandi væri hlynntur aðskilnað ríkis og kirkju96 

Það er einnig athyglisvert að konur eru hrifnari að aðskilnaði ríkis og kirkju en 

karlmenn, sem og þeir sem búsettir eru á höfuðborgarsvæðinu hyllast meira 

aðskilnað en þeir sem búa úti á landi. Yngri kynslóðin og þeir sem er með 

meiri menntun er einnig meira með aðskilnaði en þeir sem eldri eru og þeir 

sem minni menntun hafa.97 

 
 
í nýjustu könnun Capacent sem birt var 4. desember 2009, þar sem kannað 

var viðhorf þjóðarinnar til aðskilnaðar ríkis og kirkju ,sögðust 74% landsmanna 

vera hlynntir aðskilnaði sem er langhæsta hlutfall hingað til. 26% landsmanna 

eru aðskilnaði andvíg. Svarhlutfallið var 70,8% og úrtaksstærðin voru 2.403 

manns, 18 ára og eldri.98 

                                                                                                                
96 Capacent 
www.capacent.is 
97 Sama heimild.  
98 
www.capacent.is 

4.  Samband  ríkis  og  kirkju  á  Norðurlöndum  

4.1  Almennt.    
Í Evrópulöndum er trúmála nánast getið í öllum stjórnarskrám.  Afskipti ríkja 

eru þó misjafnlega mikil, sumstaðar er Guðs nafn nefnt eða kristni með 

ótvíræðum orðum, í nokkrum löndum er tekið fram að eitt trúfélag skuli vera 

grundvöllur þjóðkirkju landsins eða ríkistrú og annarsstaðar, og þá í flestum 

löndum, blandar ríkið sér að einhverju leyti inn í trúmál landanna. T.d með 

fjármögnun við eitt trúfélag umfram önnur. Því er augljóst að það er töluvert 

erfiðara og margslungnara að aðskilja ríki og kirkju  í Evrópu þar sem til staðar 

eru mikil tengsli milli ríkis og sögu.99   

Spurningin er sú hvort Ísland sé aftarlega hvað varðar tíðarandabreytingar og 

þá líka varðandi kirkjuna, að íslendingar séu gamaldags að halda í gamla siði 

og að hylla kristna trú fram yfir aðra. Þegar Evrópulöndin eru skoðuð má sjá 

að raunin er önnur, Ísland hefur nú þegar breytt löggjöf sinni um þjóðkirkjuna, 

og gefið kirkjunni meira vald en áður og meira vald en tíðkast í mörgum 

Evrópulöndum.100 

Það eru fimm lönd í Evrópu sem hafa beina tilvísun í formálum stjórnarskrár 

sinnar til Guðs eða kristindóms. Löndin fimm eru Slóvakía, Þýskaland, 

Grikkland, Írland og Pólland. Til að mynda eru 92% Íra kaþólskir og er 

heilagur andi nefndur í inngangi stjórnarskrár þeirra. Í Póllandi er kristin trú 

þjóðartrú og í stjórnarskrá þeirra frá 1997 er talað um þá sem trúa á guð, sem 

og þá sem ekki eiga hlutdeild í þeirri trú.101  

Í Grikklandi er málum þannig háttað að gríska rétttrúnaðarkirkjan nýtur 

forréttinda og er ríkiskirkja Grikklands samkvæmt stjórnarskrá þeirra. Þar 

greiðir ríkið prestum laun eins og tíðkast hérlendis sem og kirkjubyggingar 

Grikkja eru reknar af ríkinu. Það eru aðeins 3% sem tilheyra ekki Grísku 

rétttrúnaðarkirkjunni og er varla að finna nánara samband milli ríkis og kirkju í 

Evrópu en fyrir finnst í Grikklandi.102 

                                                                                                                
99 Trúin og lífið, 25. september 2003. 
Aðgengileg á www.tru.is 
100 Sama heimild  
101 Stjórnarskrá Póllands. Aðgengileg á http://www.sejm.gov.pl/prawo/konst/polski/kon1.htm 
102 Samanber 3. gr. þáttur B, í stjórnarskrá Grikklands 

http://www.tru.is/
http://www.sejm.gov.pl/prawo/konst/polski/kon1.htm

Í Þýskalandi hefur átt sér stað formlegur aðskilnaður ríkis og kirkju og skulu öll 

trúarfélög standa jafnfætis. Þrátt fyrir það á sér stað ákveðið samband milli 

ákveðinna kirkjudeilda og ríkisins, þ.e ef trúfélag hlýtur skráningu þá sér ríkið 

um að innheimta gjald fyrir trúfélagið eins og tíðkast hérlendis.103 

Það virðist vera algengt, þó að trúfrelsi ríki, hjá Evrópuþjóðum þá hyllir ríkið 

sumstaðar eitt trúfélag umfram önnur eins og t.d á Spáni,104 en þar ríkir 

trúfrelsi en þó hefur ríkið gert sérstakan samnings sem kallaður er Konkordat 

sem veitir Kaþólsku kirkjunni forgang og veitir henni fjárhagsstuðning umfram 

önnur trúfélög. Spánn er kannski einna helst líkast Íslandi, þar ríkir trúfrelsi, en 

þó nýtur eitt trúfélaga ákveðinna forréttinda, ríkið innheimtir sóknargjöld 

hérlendis og kirkjuskatt á Spáni, ríkið veitir kirkjunni fjárframlög bæði hér og á 

Spáni og greiðir laun presta og annan tilfallandi rekstrarkostnað. Önnur 

trúfélög njóta ekki slíks stuðnings þrátt fyrir að hafa sóst eftir honum ítrekað, 

en án nokkurs árangurs.  

Á Ítalíu er nú formlegur aðskilnaður ríkis og kirkju, en það breyttist með 

tilkomu nýrrar stjórnarskrár árið 1947, áður var Kaþólska kirkjan ríkiskirkja 

ítala. Það breytir því ekki að kaþólska kirkjan er samt sem áður nefnd í 

stjórnarskránni og er samningur eins og í tilfelli Spánar, Konkordat, í gangi 

milli Vatíkansins og ítalska ríkisins sem segir að ríkið skuli styðja kaþólsku 

kirkjuna þrátt fyrir að hún sé ekki ríkiskirkja. Þá skal ríkið greiða sjúkrahúss-, 

fangelsis- og herprestum laun og kennurum  sem sinna kristinfræðikennslu. 

Ríkið innheimtir svo kirkjugjald sem er eins og hérlendis ákveðinn hluti 

tekjuskattsins.105 

Portúgal er einnig með Konkordat samning við Vatíkanið og ríkið og þar af 

leiðandi er Kaþólska kirkjan  í forgrunni þrátt fyrir trúfrelsi, en sett voru lög um 

trúfrelsi árið 2001 og samkvæmt þeim eiga önnur skráð trúfélög að geta 

                                                                                                                
103 Samanber stjórnarskrá Þýskalands, Aðgengileg á http://www.gesetze-im-internet.de 
104 Samanber 3. tl. 16. gr. stjórnarskrá Spánar. Aðgengileg á 
http://constitucion.rediris.es/legis/1978/ce1978.html 
105 Samanber 7.,8., 19. og 20. gr.  stjórnarskrár Ítalíu. Aðgengileg á 
http://www.governo.it/governo/costituzione/costituzionerepubblicaitaliana.pdf 

http://www.gesetze-im-internet.de/
http://constitucion.rediris.es/legis/1978/ce1978.html
http://www.governo.it/governo/costituzione/costituzionerepubblicaitaliana.pdf

samið um sambærileg kjör og Kaþólska kirkjan en í raunveruleikanum hefur 

það reynst afar erfitt.106 

Í Austurríki er aðskilnaður ríkis og kirkju en þrátt fyrir það nýtur Kaþólska 

kirkjan ákveðinna forréttinda, en þar njóta líka önnur trúfélög samskonar stöðu 

og Kaþólska kirkjan, þ.e ríkið innheimtir sóknargjöld og leggur þeim 

fjárstuðning umfram önnur trúfélög.107 

Það er eitt land í Evrópu sem gerir ráð fyrir ríkistrú í stjórnarskrá sinni, en það 

er Malta. Þar er kveðið á um að Kaþólska kirkjan njóti forréttinda og gengið er 

svo langt í stjórnarskránni að sagt er að fræða skuli nemendur skólanna um 

kaþólska trú.108 

Eina dæmið í Evrópu þar sem algjör aðskilnaður er á milli ríkis og kirkju er í 

Hollandi, en frakkar fylgja þeim fast á eftir því árið 1905 voru ríki og kirkja 

aðskilin með mikilli hörku, frakkar hafa einnig haft hátt um hversu hlutlausir 

þeir eru í trúmálum. Það er alger aðskilnaður milli ríkis og kirkju í Frakklandi, 

svo langt má ganga og segja að þar hafi verið byggður múr á milli. Þrátt fyrir 

miklar yfirlýsingar frakka þá rekur ríkið allar kirkjubyggingar Frakklands sem 

eru eldri en frá árinu 1905. En skólar í Frakklandi eru alveg lausir við 

trúarbragðafræðslu og lítið sem ekkert samstarf er milli  skóla og kirkjunnar.109  

4.2  Svíþjóð  
Svíþjóð er eina landið af Norðurlöndunum sem hefur tekið skrefið og aðskilið 

ríki og kirkju. En þeir felldu út ákvæðið um þjóðkirkjuna í stjórnarskrá sinni árið 

2000. Nú hafa verið sett svokölluð rammalög og því er svigrúmið til setningu 

reglugerða og starfsreglna innan kirkjunnar meira en áður var.  

4.2.1  Tímamót  í  sögu  Svíþjóðar.    
Árið 2000 var merkilegt í sögu Svía, en þann 1. janúar  lauk samfylgd ríkis og 

kirkju sem staðið hafði frá árinu 1686. Árið 1686 er Gústav Vasa konungur var 

við stjórn voru sett kirkjulög, en þá komst á fót eining milli kirkju og ríkis. Þau 

                                                                                                                
106 Kveðið er á um trúfrelsið í 41. gr. stjórnarskrár Póllands. Aðgengileg á 
http://www.parlamento.pt/Legislacao/Paginas/ConstituicaoRepublicaPortuguesa.aspx 
107 Trúin og lífið, 25. september 2003. 
Aðgengileg á www.tru.is 
108 Sama heimild  
109 Sama heimild  

http://www.parlamento.pt/Legislacao/Paginas/ConstituicaoRepublicaPortuguesa.aspx
http://www.tru.is/

lög voru í gildi allt til ársins 1992. Árið 1809 komst á trúarfrelsi en Svíar gátu 

samt sem áður ekki sagt sig úr þjóðkirkjunni fyrr en árið 1951. Tillögur 

ríkisstjórnarinnar að sænska kirkjan yrði ekki lengur ríkiskirkja var samþykkt af 

kirkjuþingi. Með aðskilnaði er átt við að kirkjan fær ekki fé frá ríkinu líkt og 

áður og nýtur ekki forréttinda gagnvart öðrum trúarhópum. Margir vilja þó 

meina að ekki hafi orðið alger viðskilnaður heldur meiri aðskilnaður. Þessu til 

marks voru sett tvennskonar lög, annarsvegar sér lög um kirkjuna 

(rammalögin) og hins vegar lög um önnur trúfélög. Með nýju kirkjulögunum er 

lagður grunnur samstarfi ríkis og kirkju að því að kirkjan skuli vera lýðræðisleg 

og skal hún starfa um land allt.  Með lögunum er verið að tryggja það að 

starfsemi kirkjunnar breytist sem minnst. Ríkið skal meðal annars hafa afskipti 

af uppbyggingu kirkjunnar og hefur það verið harðlega gagnrýnt, því með 

fyrirkomulagi sem þessu þurfa að vera stöðug afskipti af ríkisins hálfu og því 

er ekki um algjöran viðskilnað að ræða, því með þessu fyrirkomulagi er 

augljóst að sænska þjóðkirkjan stendur ekki algjörlega sjálfstæð gagnvart 

ríkinu.110  

4.2.2  Hvað  hafði  aðskilnaðurinn  í  för  með  sér?  
Aðskilnaðurinn sem hafði í för með sér stjórnarskrárbreytingu fór friðsamlega 

fram þó svo að aðskilnaður ríkis og kirkju í Svíþjóð hafði verið mikið hitamál í 

tæpa fjóra áratugi. Fyrsta tillagan var sett fram árið 1909 en málið fór þó ekki 

á hreyfingu fyrr en um 49 árum síðar. Kirkjan fékk aukið sjálfstæði með lögum 

frá 1982 og aðskilnaðurinn var svo samþykktur í ágúst 1995 með miklum 

meirihluta. 

Þrátt fyrir aðskilnaðinn er ennþá lagður á tekjutengdur kirkjuskattur. Ríkið 

myndi innheimta sóknargjöldin líkt og gert er fyrir önnur trúfélög en 

þjóðkirkjuna. Þeir sem greiða kirkjuskattinn eru þeir sem skráðir eru í sænsku 

þjóðkirkjuna. Hérlendis greiðir fólk sóknargjöld í þjóðkirkjuna eða sambærilegt 

gjald rennur beint í ríkissjóð samanber breytingarlögin um sóknargjöld sem 

sett voru þann 2. september árið 2009, 111 sem áður rann til háskóla Íslands. Í 

                                                                                                                
110 Aðskilnaður en ekki viðskilnaður. Morgunblaðið, 3. september 1995, bls. 6.  
111 Stjórnartíðindi, Aðgengilegt á http://www.althingi.is/altext/stjt/2009.097.html 

http://www.althingi.is/altext/stjt/2009.097.html

Svíþjóð greiðir fólk gjald í háskóla ef það kýs að greiða ekki sóknargjöld 

kirkjunnar.112 

Sænska kirkjan mun halda eignum sínum og sjá um greftrun sóknarbarna og 

annarra sem tilheyra öðrum trúfélögum en þjóðkirkjunni. Kirkjugarðsgjaldið er 

innifalið í kirkjuskatti sænsku þjóðkirkjunnar en ekki þeirra sem eru utan 

þjóðkirkjunnar og skráðir í önnur trúfélög eða eru trúleysingjar. Þannig að 

kirkjugjaldið ræðst af því hversu miklar tekjur viðkomandi hefur og hvar hann 

býr, það er, það skiptir málið varðandi gjaldið  hvar þú býrð því sænsku 

kirkjunni er skipt niður í efnahagslegar einingar og samfélög víða um landið og 

ræðst það af þörf hverrar einingar hversu hátt gjaldið er og þar af leiðandi er 

gjaldið misjafnt milli kirkna. Hafa ber einnig í huga að framlag til hverrar kirkju 

er líka mismunandi og þess vegna er félagsgjaldið ekki það sama í öllum 

sóknum.113 

Allir þeir sem eru skráðir eru í Svíþjóð ber skylda til þess að borga 

greftrunargjald. Meðalgjaldið á landsvísu árið 2010 er 0.24 % af útsvari hvers 

bæjarfélags. Kirkjan ber ábyrgð á jarðarfararstarfi í Svíþjóð með 

undantekningu fyrir Stokkhólmsborg og Bæjarfélaginu.114   

Kirkjan fær ríkisframlag til að viðhalda menningarverðmætum en ríkið mun 

leggja til 4 milljarða íslenskra króna til að mæta þessum kostnaði. 

Frá og með 1. janúar 1996 þurftu nýfædd börn í Svíþjóð að vera skráð af 

foreldrum sínum í þjóðkirkjuna en áður voru þau sjálfkrafa skráð í þjóðkirkjuna 

við fæðingu. Þetta varð mikið áhyggjuefni í Svíþjóð, því það þótti frekar óljóst 

hvort foreldrar nýfæddra barna hugsi sérstaklega til þess að skrá ungabarn 

sitt í þjóðkirkjuna eða láti það kyrrt liggja.115 Árið 2007 hafði aðskilnaður ríkis 

og kirkju varað í 7 ár, en þá voru 74,3% landsmanna meðlimir kirkjunnar. 62% 

nýfæddra barna voru skírð og 35% barna á fermingaraldri voru fermd.116 

                                                                                                                
112 Upplýsingar um prestastefnu þjóðkirkjunnar. Aðgengilegar á www.kirkjan.is.  
113 Upplýsingar um meðlimi sænsku þjóðkirkjunnar, aðgengilegar á 
http://www.svenskakyrkan.se 
114 Sama heimild.  
115 Upplýsingar um meðlimi sænsku þjóðkirkjunnar, aðgengilegar á 
http://www.svenskakyrkan.se/default.aspx?id=258156 
116 Upplýsingar um prestastefnu þjóðkirkjunnar. Aðgengilegar á www.kirkjan.is.   

http://www.kirkjan.is/
http://www.svenskakyrkan.se/
http://www.svenskakyrkan.se/default.aspx?id=258156
http://www.kirkjan.is/

Aðskilnaðurinn hefur það einnig í för með sér þá breytingu að nú er það á 

kirkjunnar valdi að velja biskupa og dómsprófasta, annað en áður var.117 Það 

sem vekur athygli er að þrátt fyrir aðskilnaðinn árið 2000 þarf þjóðhöfðingi 

Svíþjóðar, það er konungur eða drottning,  að tilheyra lúterskri trú eða sænsku 

þjóðkirkjunni. Ef þjóðhöfðinginn gerir það ekki uppfyllir hann ekki þau skilyrði 

sem sett eru til embættisins118 sbr. 4. gr. laga sem kallast Ríkiserfðalög, en 

þar segir:  

Såsom 2 § i 1809 års regeringsform uttryckligen stadgar, att Konung alltid skall 

vara av den rena evangeliska läran, sådan som den, uti den oförändrade 

Augsburgiska bekännelsen, samt Uppsala mötes beslut av år 1593, antagen och 

förklarad är, sålunda skola ock prinsar och prinsessor av det kungl. huset 

uppfödas i samma lära och inom riket. Den av kungl. familjen som ej sig till 

samma lära bekänner, vare från all successionsrätt utesluten.119 

Samkvæmt ofantöldum staðreyndum er erfitt að segja að um fullan aðskilnað 

ríkis og kirkju sé um að ræða í Svíþjóð.  

Þegar upp er staðið og búið er að rýna í staðreyndir aðskilnaðar ríkis og kirkju 

í Svíþjóð má sjá að með þessu stóra skrefi sínu færðust þeir í raun aðeins 

nær því fyrirkomulagi sem finnst á Íslandi í dag í þjóðkirkjumálum. Það er ekki 

hægt að segja að þrátt fyrir að ákvæðið um þjóðkirkjuna hafi verið fellt úr 

stjórnarskrá Svía að um hreinan aðskilnað sé að ræða, þvert á móti. Því ríkið 

sér um að innheimta sóknargjöld kirkjunnar og annarra skráðra trúfélaga líkt 

og á Íslandi samanber 2. og 3. gr. laga um sóknargjöld nr. 91/1987.  Sett voru 

rammalög frá sænska þinginu líkt og gert var á Íslandi með þjóðkirkjulögunum 

nr. 78/1997. Staðan í Svíþjóð er því sú að nú eru í gildi þessi rammalög og í 

raun var aðskilnaðurinn ekki allur,  heldur tilgangur með rammalöggjöf sá að 

veita kirkjunni meira svigrúm til að ráða sínum málum sjálfum eins og 

uppbygging íslensku laganna um Þjóðkirkjuna eru í dag.  

Það eru líklegast margar skýringar á fækkun þjóðkirkjumeðlima í Svíþjóð en 

ein af þeim gæti verið sú að innflytjendum hefur fjölgað, og nú er staðan sú að 

                                                                                                                
117 Aðskilnaður en ekki viðskilnaður, Morgunblaðið, 3. september 1995, bls 6. 
118 Upplýsingar um hvernig Svíþjóð er stjórnað, aðgengilegar á 
http://web.comhem.se/~u13115096/Sverige/lagarna.html 
119 Upplýsingar um sænska þingið, aðgengilegar á 
http://www.riksdagen.se/templates/R_PageExtended____6060.aspx 

http://web.comhem.se/~u13115096/Sverige/lagarna.html
http://www.riksdagen.se/templates/R_PageExtended____6060.aspx

foreldrar þurfi að skrá börnin sín í þjóðkirkjuna við fæðingu en áður skráðust 

þau sjálfkrafa ef foreldrar tilheyrðu þjóðkirkjunni. Árið 1972 var íbúafjöldi 

Svíþjóðar 8.146.000 og voru 95,2% íbúa sem tilheyrðu þjóðkirkjunni. Árið 

1990 hafði íbúum fjölgað um 427.000 og tilheyrðu þá 89% þjóðkirkjunni. Árið 

2000 átti sér stað aðskilnaður ríkis og kirkju í Svíþjóð og hefur 

þjóðkirkjumeðlimum farið töluvert fækkandi frá þeim tíma eins og sjá má hér í 

neðangreindum upplýsingum120 

                        Ár         Íbúafjöldi   Kirkjumeðlimir         prósenta  

2000   8.880.000   7.360.825   82.9%  

2005   9.048.000   6.967.498   77.0%  

2006   9.119.000   6.893.901   75.6%  

2007   9.179.000   6.820.161   74.3%  

2008   9.262.000   6.751.952   72.9%  

 

Fyrrum forsætisráðherra Svíþjóðar, sem var einn af þeim sem stóð frammi 

fyrir þessum breytingum á tengslum ríkis og kirkju árið 2000, Göran Persson, 

sér eftir aðskilnaðinum og er miður sín yfir því hvernig málin hafa þróast.. 

Kirkjan var eitt af fáum þjóðartáknum Svíþjóðar þar sem boðið var upp á 

viðveru og efni daglegs lífs.121 Sænska þjóðkirkjan hefur haft, líkt og sú 

íslenska, sérstöðu vegna samfélagslegs hlutverks og sögu sinnar. 

Evangelíska lúterska kirkjan í Svíþjóð var reyndar ríkiskirkja, en ekki þjóðkirkja 

eins og sú íslenska er. Þar af leiðandi óx hún jafnaðarmönnum og þeim sem 

róttækir eru í augum. Sú breyting sem átti sér stað árið 2000, var sú að ríkið 

sett fram ný lög kirkjuna sem skilgreindu hana ekki sem ríkiskirkju og átti sér 

stað, breyting milli ríkisins og kirkjunnar, en ekki aðskilnaður í raun.122 

  

                                                                                                                
120 Upplýsingar um meðlimi sænsku þjóðkirkjunnar, aðgengilegar á 
http://www.svenskakyrkan.se/default.aspx?id=258156 
121Få overblik over den svenske debat om stat og kirke, Kristeligt Dagblad, 1.desember 2008, 
aðgengileg á www.kristendom.dk 
122 Pétur Pétursson., Þjóðkirkja, trúfrelsi og jafnrétti trúfélaga.  Kirkjuritið, 2003 (2), bls. 21 

http://www.svenskakyrkan.se/default.aspx?id=258156
http://www.kristendom.dk/

4.3  Noregur  
Stjórnarskrá Noregs kveður á um ríkiskirkju. Í 4 .gr. stjórnarskrárinnar segir 

eftirfarandi: Kongen skal stedse bekjende sig til den evangelisk-lutherske 

Religion, haandhæve og beskytte denne   það er, að konungur Noregs skal 

vera lúterskrar trúar og hann skal vernda hana og styðja.123 Umræður um 

aðskilnað ríkis og kirkju hefur verið áberandi að undaförnu og þykir tími til 

kominn, meðal annrs í ljósi þeirrar þróunar sem orðið hefur í Svíþjóð.  

4.3.1  Staðan  í  Noregi  nú  
Staðan er sú í Noregi að ríkið greiðir laun þeirra sem starfa í kirkjunni sem og 

fyrir aðra starfsemi kirkjunnar. Sóknarkirkjurnar eru reknar af sveitarfélögunum 

og starfsemin er því á ábyrgð sveitarfélaganna. Eins og áður sagði þarf 

konungur Noregs að tilheyra lútersku kirkjunni en einnig þarf helmingur þeirra 

ráðherra sem sitja í ríkisstjórn Noregs að tilheyra lútersku kirkjunni samanber 

12. gr. stjórnarskrár Noregs en þar segir:   

Kongen vælger selv et Raad af stemmeberettigede norske Borgere. Dette Raad 
skal bestaa af en Statsminister og i det mindste syv andre Medlemmer.        

Af Statsraadets Medlemmer skulle over det halve Antal bekjende sig til 
Statens offentlige Religion. 

Kongen fordeler Forretningerne iblandt Statsraadets Medlemmer 
saaledes, som han det for tjenligt eragter. Til at tage Sæde i Statsraadet kan 
Kongen ved overordentlige Leiligheder, foruden Statsraadets sædvanlige 
Medlemmer, tilkalde andre norske Borgere, kun ingen Medlemmer af 
Storthinget. 
 Ægtefæller, Forældre og Børn eller to Søskende maa ei paa samme Tid have 
Sæde i Statsraadet124 

í yfir 450 ár hefur evangelíska lúterska kirkjan verið þjóðkirkja Noregs, en í 

dag á sér stað umræða um aðskilnað ríkis og kirkju og í farvatninu er 

lagasetning um aðskilnað ríkis og kirkju.  Allir flokkar í Noregi hafa sammælst 

um innihald laganna en lögin munu ganga skemur en lagasetning Svía árið 

2000, en hugmyndin er sú að ekki verði um fullan aðskilnað að ræða.  

4.3.2  Skipun  Gjønnes-‐nefndarinnar  og  niðurstaða  hennar  
Skipuð var nefnd, svokölluð Gjønnes-nefnd i mars árið 2003 um hvort aðskilja 

ætti kirkju og ríki í Noregi og voru 18 af 20 nefndarmönnum sem vildu 

breytingar á þjóðkirkjuskipulaginu, en það voru fjórir sem töldu algeran 

aðskilnað vera næsta skref og 14 sem vildu endurskilgreina samband ríkis og 

                                                                                                                
123Stjórnarskrá Noregs, aðgengileg á  http://www.lovdata.no  
124 Sama heimild  

http://www.lovdata.no/

kirkju.125 Nefndin sagði muna örlitlu á því fyrirkomulagi sem hentugast væri 

fyrir Noreg og á því sem raunin hefur orðið í Svíþjóð. Nefndin vildi leggja 

áherslur á ákveðin atriði, en þau voru að kirkjan væri lútersk og til að gerast 

meðlimur kirkjunnar þarftu að vera skírður og að lokum þarf kirkjan að vera 

lýðræðisleg og opin öllum.126 

Svo hægt sé að breyta kirkjuskipulaginu þarf norska Stórþingið að samþykkja 

aðskilnað samkvæmt stjórnarskrá Noregs. Næsta skref er að kosningar þurfa 

að fara fram og svo þarf í lokin nýtt þing að samþykkja aðskilnaðinn, þannig 

að ferlið er langt og því ekki að vænta breytinga á næsta leyti, þó svo að ferlið 

sé komið í farveg. Ef breyta á kirkjuskipulaginu á Íslandi er ferlið sambærilegt 

hinu norska.   

Umræðan um aðskilnað ríkis og kirkju náði hámarki vorið 2008, því þann 10 

apríl 2008 voru samþykktar umbætur á grundvallarákvæði stjórnarskrárinnar 

um trú og trúfrelsi. Lagðar voru fram tillögur á norska þinginu í júlí sama ár og 

gert er ráð fyrir því að lokið verður við stjórnarskrárbreytingar árið 2012.127 

4.3.3  Hlutfall  norðmanna  skráðir  í  þjóðkirkjuna    
Íbúafjöldi Noregs þann 1. janúar árið 2009 var 4.799.252 milljónir manna og af 

þeim voru 3.874.823 milljónir manna skráðir í norsku þjóðkirkjuna, það gera 

80,7% sem eru meðlimir norsku þjóðkirkjunnar. Hlutfall skráðra hefur minnkað 

undanfarin ár, til að mynda voru 86% íbúa Noregs skráðir í þjóðkirkjuna árið 

2006 og þann 1. janúar 2007 voru 82,9% íbúa Noregs sem tilheyrðu norsku 

þjóðkirkjunni.  

 

Árið 2009 er hlutfall Norðmanna sem skráðir eru í þjóðkirkjuna lægst í 

biskupsumdæmi Oslóar, en þá voru 64,7% íbúar biskupsdæmisins skráðir 

meðlimir þjóðkirkjunnar, þar á eftir kemur Agder og Telemark með 78,3% 

skráningu og Borg með 79,4%. Hæsta hlutfall skráðra í norsku þjóðkirkjuna er 

                                                                                                                
125 Leggur til aðskilnað ríkis og kirkju, Morgunblaðið 1. febrúar, bls .15.  
126 Den svenske kirken styrket, Aftenposten 28. janúar 2006, aðgengilegt á 
www.Aftenposten.no  
127 Få overblik over den svenske debat om stat og kirke, Kirkeligt Dagblad, 1.desember 2008, 
aðgengileg á www.kristendom.dk  

http://www.aftenposten.no/

hins vegar að finna í Suður Hålogalandi, en þar eru 89,2% íbúa meðlimir 

þjóðkirkjunnar og 88,9% í Møre.128 

Barn foreldra sem ekki eru meðlimir norsku þjóðkirkjunnar eru ekki sjálfkrafa 

skráð í þjóðkirkjuna, foreldrar þurfa því að annast skráningu hvítvoðunga 

sinna ef foreldrar eru ekki skráðir samanber 2. tl. og 3. tl.  3. gr. norsku 

kirkjulaganna Barn av foreldre som ikke er medlemmer av Den norske kirke, 

anses å høre inn under denne såfremt foreldrene melder fra om det til 

kirkebokføreren. 129  

Það sem norðmenn óttast mest ef til aðskilnaðar ríkis og kirkju kæmi er að 

aðild manna í trúfélög muni dragast verulega saman, sérstaklega í ljósi þess 

ef krafist er gjalds fyrir aðildina.130 

4.4  Danmörk  
Danska þjóðkirkjan kallast Den Danske Folkekirke  eða Folkekirken . 

Þjóðkirkjan er stærsti kristni söfnuðurinn í Danmörku. Kirkjan nýtur stuðnings 

danska ríkisins. Umræðan um aðskilnað ríkis og kirkju í Danmörku er í algerri 

mótsögn við Svíþjóð og Noreg aðallega vegna pólitískrar samstöðu um að 

ekki verði aðskilin ríki og kirkja. Það er ekki að finna miklar upplýsingar um 

tengsl milli ríkis og kirkju í Danmörku öfugt við Svíþjóð og Noreg en á 

heimasíðu þjóðkirkjunnar þar er hægt að nálgast nytsamlegar upplýsingar um 

stöðu mála sem og í kirkjumálaráðuneytinu. Það hefur verið samstaða 

stjórnmálaflokkanna í Danmörku að viðhalda kirkjunni í þeirri mynd sem hún 

er og í samræmi við stjórnarskrá Danmerkur frá árinu 1849.  

 

Í Danmörku skiptast sóknirnar niður í 12 biskupsdæmi þar með talin 

Grænland og Færeyjar, (til 29. júlí ársins 2007). Í Danmörku er raunin önnur 

en í Noregi. Stjórnarskrárákvæði Danmerkur sem gerir ráð fyrir að þjóðkirkja 

Danmerkur skal vera evangelísk lútersk er nánast samhljóða íslenska 

ákvæðinu, samanber 4. gr. dönsku stjórnarskrárinnar, sem segir: Den 

evangelisk-lutherske kirke er den danske folkekirke og understøttes som 

                                                                                                                
128 Upplýsingar um meðlimi norsku þjóðkirkjunnar, aðgengilegar á 
http://www.kirken.no/?event=doLink&famID=230 
129 Norsku kirkjulögin nr. 31/1996, aðgengileg á http://www.lovdata.no 
130 Leggur til aðskilnað ríkis og kirkju, Morgunblaðið ,1. febrúar, bls. 15.  

http://www.kirken.no/?event=doLink&famID=230
http://www.lovdata.no/

sådan af staten. 131 

Í 6. gr. dönsku stjórnarskrárinnar er tekið fram að konungur Danmerkur skal 

tilheyra evangelísku lútersku kirkjunni en þar segir: Kongen skal høre til den 

evangelisk-lutherske kirke. 132 

4.4.1  Aðgreining  Danmerkur  og  Íslands  

Það sem greinir Danmörk meðal annars frá Íslandi í aðskilnaðar málum er 

einna helst það, að danska þjóðkirkjan er mun tengdari ríkinu en sú íslenska. 

Hér hefur kirkjuráð og kirkjuþing orðið mun meiri völd gagnvart íslensku 

kirkjunni en ríkið hefur, en í Danmörku er engin slík miðstjórn, heldur er allt 

undir þjóðþingi Danmerkur komið og kirkjumálaráðuneytisins. Ríkið innheimtir 

skatt fyrir kirkjuna en ekki fyrir önnur trúfélög í landinu. Enn er kennd 

kristinfræði í skólum og er samstarfið milli skóla og kirkju í Danmörku mjög 

náið. Árlegar tekjur og heildarútgjöld kirkjunnar nema rúmlega 6.5 milljónum 

danskra króna, 57% af þessari krónutölu fer í launakostnað innan 

kirkjunnar.133 

4.4.2  Hlutfall  dana  skráðir  í  þjóðkirkjuna    
Þann 1. janúar 2009 voru íbúar Danmerkur samtals 5.511.451 milljónir manna 

og af þeim voru 4.492.121 milljónir manna skráðir í þjóðkirkjuna. Það segir 

okkur að 81,5% dana er skráð í Þjóðkirkjuna. Í Viborg biskupsdæmi eru að 

finna hæsta hlutfall skráðra þjóðkirkjumeðlima. Þar búa 414.537 þúsund 

manns og eru 370.856 þúsund manns af þeim skráðir í þjóðkirkjuna eða 

89,5%, Ribe biskupsdæmi fylgir þessu strangt á eftir með 89,1% aðild að 

þjóðkirkjunni. Í Kaupmannahafnarsókn eru einungis 65% íbúa skráðir í 

Þjóðkirkjuna sem er lægsta hlutfall danskra sókna og gæti það stafað af því 

að í Kaupmannahöfn búa margir nýbúar sem aðhyllast önnur trúarbrögð en 

kristni.134 

Árið 2008 voru 82,1% íbúa Danmerkur skráðir í þjóðkirkjuna, sem er aðeins 

lægra hlutfall en árið 2007, en þá voru 82,6 % skráðir. Árið 2008 skráðu 

                                                                                                                
131 Stjórnarskrá Danmerkur, aðgengileg á http://www.grundloven.dk/ 
132 Sama heimild  
133Kirkeministeriet. Heildaryfirsýn yfir fjármál þjóðkirkjunnar,  Aðgengilegt á http://www.km.dk 
134Kirkeministeriet, upplýsingar um meðlimi dönsku þjóðkirkjunnar,. Aðgengilegar á 
http://www.km.dk 
 

http://www.grundloven.dk/
http://www.km.dk/

10.000 þúsund manns sig úr dönsku þjóðkirkjunni og ástæðan talin vera 

meðal annars sú að siðrænir húmanistar hafa barist mikið fyrir því að Faðir 

vorið  sé ekki notað í skólum landsins og með því hafa þeir náð að fanga 

athygli almennings að einhverju leyti. Árið 1990 voru 89,3% íbúa Danmerkur 

skráðir í þjóðkirkjuna. 

Eins og sjá má hefur meðlimum þjóðkirkju Danmerkur farið fækkandi 

undanfarin ár. Það sem skýrir þessa hnignun er meðal annars það að 90% 

þeirra sem deyja eru aðilar þjóðkirkjunnar en hlutfall þeirra sem skírast inn í 

kirkjuna hefur fallið gríðarlega.  

4.5  Samanburður.    
Eins og sjá má þá eru aðstæður norðurlandanna að mörgu leyti frábrugðnar 

aðstæðum Íslands í kirkjumálum, en að sumu leyti sambærilegar. Samband 

ríkis og kirkju er sérstakt hér á Íslandi, þjóðkirkjan tengist sögu landsins og 

menningu þess. Kirkjan hefur líka þann eiginleika að hafa boðið fólki, óháð 

trú, upp á viðveru og efni daglegs lífs.  Tengsl annarra ríkja við kirkjuna eru þó 

nokkur, samanber umræðuna hér að ofan, en miðað við norðurlöndin virðast 

tengsl Íslands og Danmerkur áberandi mikil. Árið 1997 átti sér stað breyting á 

íslenskri skipan þjóðkirkjunnar, en þá varð þjóðkirkjan að sjálfstæðri stofnun 

en hversu langt starfsemin mun ganga er ekki hægt að segja til um á þessum 

tíma. Ef frjálshyggjan ræður ríkjum er ekki ólíklegt að algjör aðskilnaður ríkis 

og kirkju verði kominn á innan 50-100 ára. Hættulegt er þó að tala um algjöran 

aðskilnað, heldur er réttast að tala um tengslabreytingu ríkis og kirkju.135 

Staðan í Noregi er sú að nú er kveðið á um ríkiskirkju í stjórnarskrá 

norðmanna samanber 4. gr.136  Líkt og á Íslandi greiðir ríkið laun starfsmanna 

kirkjunnar. Noregskonungur þarf þó að tilheyra lútersku kirkjunni sem og 

helmingur ráðherra er sitja í ríkisstjórn Noregs , en engin krafa er gerð um það 

á Íslandi að forseti landsins tilheyri íslensku þjóðkirkjunni, ekki er heldur gerð 

krafa um ríkisstjórnina. Það sem er að gerast í Noregi er að undirbúningur er 

hafinn í lagasetningu um aðskilnað ríkis og kirkju og er það líklegast 

tímaspursmál hvenær sú lagasetning gengur í gegn. Lögin munu þó ekki 

                                                                                                                
135 
málþingi um kirkju og kristni á 21. öld þann 06.04.2007.  
136 Stjórnarskrá Noregs.Aðgengileg á http://www.lovdata.no  

http://www.lovdata.no/

ganga svo langt að um algjöran aðskilnað ríkis og kirkju sé að ræða,  heldur 

mun kirkjan einungis verða sjálfstæðari í ákvarðanatökum sínum og eins 

munu afskipti ríkisins verða minni. Það má því segja að verðandi fyrirkomulag 

norðmanna verði ekki mikið frábrugðið því Íslenska, þar sem þetta skref hefur 

nú þegar verið stigið með setningu þjóðkirkjulaganna árið 1997.  Þann 1. 

janúar 2009 voru 80,7%137 Noregsbúa skráðir í þjóðkirkjuna samanber á 

sama tíma á Íslandi voru 79,1%138 skráðir í íslensku þjóðkirkjuna. Í Noregi 

hefur þjóðkirkjumeðlimum farið fækkandi undanfarin ár líkt og gerst hefur á 

Íslandi.  

Meiningin á bak við aðskilnaðinn virðist vera að auka skuli sjálfstæði 

kirkjunnar og ábyrgð hennar en ekki sé verið að krefjast þess að kirkjan verði 

ekki tengd eða háð ríkinu á nokkurn hátt.  

Í Danmörku er staðan sú að þjóðkirkjan nýtur stuðnings danska ríkisins og 

virðist engin breyting vera á því fyrirkomulagi, þar sem pólitísk samstaða 

stendur í vegi fyrir aðskilnað ríkis og kirkju. Þjóðkirkjan er stjórnarskrárvarin139 

líkt og sú íslenska. Líkt og í Noregi skal konungur/drottning Danmerkur 

tilheyra evangelísku lútersku kirkjunni. Þann 1. janúar voru 81,5% þjóðarinnar 

skráðir í dönsku kirkjuna og hefur meðlimum þjóðkirkjunnar að sama skapi, 

líkt og í Noregi og hérlendis farið fækkandi undanfarin ár.140 

Danmörk á ennþá langt í land og er óvíst hvort aðskilnaður ríkis og kirkju muni 

eiga sér stað þar. Tölurnar sýna að meðlimum þjóðkirkjunnar fer fækkandi og 

gæti  fyrirkomulag eins og Þjóðkirkja eða ríkiskirkja jafnvel verið barn síns 

tíma.  

Í Svíþjóð var upphaflega talað um aðskilnað en nú er talað um 

tengslabreytingu, þar sem Svíar gerðu sér grein fyrir því að það var ekki svo 

auðvelt að slíta þessi tengsl sem til staðar eru hjá ríki og kirkju. Þegar tengsl 

ríkis og kirkju á Íslandi annars vegar og Svíþjóð hins vegar borin saman 

                                                                                                                
137 Den Norske Kirke, upplýsingar um meðlimi norsku þjóðkirkjunnar 1. janúar 2009. 
Aðgengilegar á http://www.kirken.no 
138 Hagstofan, upplýsingar um meðlimi þjóðkirkjunnar 1. desember 2009. Aðgengilegar á 
www.hagstofan.is 
139 Samanber 4. gr. stjórnarskrár Danmerkur. Aðgengileg á http://www.grundloven.dk/ 
140 Kirkeministeriet, upplýsingar um meðlimi dönsku þjóðkirkjunnar 1.janúar. Aðgengilegt á 
http://www.km.dk 

verður að hafa í huga að á Íslandi gilda meðal annars aðrar og öðruvísi reglur 

um Þjóðkirkjuna en gerðu í Svíþjóð. Kirkjan í Svíþjóð stóð vel fjárhagslega 

séð, átti miklar eignir. Með aðskilnaði t.d í Þýskalandi hafa tekjur kirkjunnar 

minnkað til muna og sama má segja um tekjur finnsku kirkjunnar. Sænska 

kirkjan hélt sínum eignum og greiddi prestum meðal annars laun sín með 

þeim, en hérlendis er það ríkið sem á kirkjueignirnar í ljósi samnings sem 

kirkjan gerði við ríkið en í staðin borgar ríkið prestum laun. Í Svíþjóð þá voru 

allir skráðir í sænsku þjóðkirkjuna við fæðingu, hér er því þannig háttað að 

barn sem fæðist er skráð í sama trúfélag og móðir barnsins. Íslendingar eru 

líka fámenn þjóð miðað við Svíþjóð og svo að hægt væri að þjóna 

landsbyggðinni þyrfti að eiga sér stað töluverð eignartilfærsla frá ríkinu til 

kirkjunnar.141 

5.  Að  allir  séu  jafnir  fyrir  lögum  

5.1  62.,  64.  og  65.  gr.  Stjórnarskrár  lýðveldisins  Íslands    
Samkvæmt 62. gr. stjórnarskrár nýtur hin evangelíska lúterska kirkja 

sérstakrar verndar. Í 65. gr. stjórnarskrár er svo fjallað um jafnræðið, það er 

að allir skulu vera jafnir fyrir lögum og njóta mannréttinda, meðal annars með 

tilliti til trúarbragða. Eins og hér segir á stjórnarskráin að tryggja frelsi til 

trúarsannfæringar hvers og eins, Ríkið styður samt sem áður eina trú umfram 

aðra. 62. gr. stjórnarskrár er í einhverskonar mótspyrnu við 63  65. gr. 

stjórnarskrárinnar sem og mannréttindasamþykktir Sameinuðu þjóðanna142 og 

Mannréttindasáttmála Evrópu. Stuðningur ríkisins við þjóðkirkjuna hefur varað 

frá gildistöku stjórnarskrárinnar frá 1874, og hefur þjóðkirkjan því notið réttinda 

umfram önnur trúfélög allar götur síðan. Bætt var við mannréttindakafla 

stjórnarskrárinnar með lögum nr. 97/1995, en Mannréttindasáttmáli Evrópu 

var lögleiddur á Íslandi með lögum nr. 62/1994 og var þá stjórnarskrá Íslands 

endurskoðuð með tilliti til sáttmálans. Með tilkomu þessa nýju réttinda má 

velta því upp hvort það sé tímabært að afnema forréttindi þjóðkirkjunnar, að 

þau séu nú orðin tímaskekkja og hvort þau séu á skjön við trúfrelsisákvæði 

                                                                                                                
141 Karl Sigurbjörnsson, Aðstæður til aðskilnaðar eru allt aðrar hér á landi. Morgunblaðið, 10. 
apríl 1994. Aðgengilegt á http://www.mbl.is/mm/gagnasafn/grein.html?grein_id=132832 
142 Mannréttindayfirlýsing Sameinuðu þjóðanna. Aðgengileg á www.humanrights.is 
 

http://www.mbl.is/mm/gagnasafn/grein.html?grein_id=132832
http://www.humanrights.is/

stjórnarskrárinnar og  trúfrelsisákvæðum annarra sáttmála og samþykkta. Hér 

hefur það þótt sjálfsagt að þjóðkirkjan njóti forréttinda í stjórnarskrá, þjóðin var 

einsleit og var næstum því 100% lútersk. Þar af leiðandi var jafnvel lítil þörf á 

að vernda rétt annarra. En nú er öldin önnur og íslenska þjóðin í átt að verða 

fjölmenningarsamfélag og þar af leiðandi þarf að breyta gömlum gildum og 

taka tillit og virða rétt annarra trúarbragða. Í 64. gr. stjórnarskrár kveður á um 

að enginn skuli missa af borgaralegum og þjóðlegum réttindum vegna 

trúarbragða sinna, greininni var breytt árið 1995 og segir orðrétt:  

                   

Enginn má neins í missa af borgaralegum og þjóðlegum réttindum fyrir sakir 
trúarbragða sinna, né heldur má nokkur fyrir þá sök skorast undan almennri 
þegnskyldu. Öllum er frjálst að standa utan trúfélaga. Enginn er skyldur til að 
inna af hendi persónuleg gjöld til trúfélags sem hann á ekki aðild að. Nú er 
maður utan trúfélaga og greiðir hann þá til Háskóla Íslands gjöld þau sem honum 
hefði ella  borið að greiða til trúfélags síns. Breyta má þessu með lögum. 

 

65. gr. stjórnarskrár var svo bætt við en hún fjallar eins og áður sagði um 

jafnréttið. En þar segir orðrétt: Allir skulu vera jafnir fyrir lögum og njóta 

mannréttinda án tillits til kynferðis, trúarbragða, skoðana, þjóðernisuppruna, 

kynþáttar, litarháttar, efnahags, ætternis og stöðu að öðru leyti. Konur og 

karlar skulu njóta jafns réttar í hvívetna.  

Þegar þessar tvær greinar eru skoðaðar með tilliti til þess að þjóðkirkjan nýtur 

stjórnarskrárvarinna réttinda, má velta því fyrir sér hvort þau réttindi sem 

tryggð eru með 64. Gr. og 65. gr. missi gildi sín þar sem þjóðkirkjan nýtur 

forréttinda, það er, hvort þeir sem aðhyllast aðra trú en lúterska og tilheyra 

öðrum trúfélögum en þjóðkirkjunni, eða eru trúlausir gætu verið að missa af 

einhverjum þessara réttinda sem ofangreindar greinar tryggja. Ásta 

Ragnheiður Jóhannesdóttir fjallað meðal annars um  borgaralegu réttindin í 

þingsályktunartillögu sinni og sagði að:  

Trúfrelsi telst vera meðal allra mikilvægustu borgaralegra og stjórnmálalegra 
réttinda hvers lýðræðisríkis. Lögvernduð sérstaða eins trúarsafnaðar umfram 
aðra raska eðlilegu jafnvægi í skoðanamyndun fólks, sérstaklega efnahagslegi 
þátturinn. Efnahagsleg forréttindi eins trúarsafnaðar samræmist ekki 
nútímaskilningi á trúfrelsi. Spyrja má hvort slíkt fyrirkomulag sé brot á hinum 
mikilvægu mannréttindum sem felast í réttinum til trúfrelsis.143 

 

                                                                                                                
143Tillaga til þingsályktunar um aðskilnað ríkis og kirkju, þskj. 808, 472. mál. Vefútgáfa 
Alþingstíðinda, slóð: http://www.althingi.is/altext/120/s/0808.html, [Sótt á vefinn 08.05.2010] 

https://mail.ru.is/owa/redir.aspx?C=50bdd20344bb4a3aa1dc6100629ffee9&URL=http%3a%2f%2fwww.althingi.is%2faltext%2f120%2fs%2f0808.html

Hér er því rétt að átta sig á að þjóðkirkjan er stjórnarskrárvarin, en hérlendis 

ríkir samt sem áður trúfrelsi samanber 63. gr. stjórnarskrár. Jafnræði skal 

einnig ríkja, það er, allir skulu vera jafnir fyrir lögum og njóta mannréttinda og 

það án tillits til trúarbragða, samanber jafnræðisreglu stjórnarskrárinnar sem 

er að finna í 65. gr. Hvor gætt sé fulls jafnræðis, í ljósi þess að ríkisvaldið 

styður þjóðkirkjuna, má velta fyrir sér.  

5.2  Að  allir  séu  jafn  réttháir  borgarar.    

5.2.1  Félagsþjónusta  þjóðkirkjunnar.  
Þjóðkirkjan býður upp á ákveðna félagsþjónustu sem hún veitir öllum 

landsmönnum óháð trúarskoðunum. Þjónustan birtist í ýmsum myndum líkt og 

sálgæslu. Prestar þjónusta á spítölum, félagsheimilum og auðvitað í kirkjum 

landsins. Þessi þjónusta er einstaklingum að kostnaðarlausu. Margir nýta sér 

þessa þjónustu kirkjunnar ef eitthvað kemur upp á og leita sér huggunar hjá 

presti. Þó svo að kirkjan geri ekki upp á milli trúarhópa og einstaklinga þá er 

staðreyndin sú að þjónustan er í gegnum þjóðkirkjuna, sem byggð er á 

kristnum grunni. Þó svo að þjónusta þessi sé í boði fyrir alla, gæti það samt 

sem áður leitt til þess að þeir sem tilheyra öðru trúfélagi en þjóðkirkjunni og 

þeir sem trúlausir eru kæra sig jafnvel ekki um að þiggja þjónustu sem er í 

boði þjóðkirkjunnar. Önnur sambærileg þjónusta er ekki í boði hjá ríkinu 

einstaklingum algjörlega að kostnaðarlausu. Með þessu fyrirkomulagi getur 

því ákveðinn hópur orðið útundan, það er, misst af þjónustunni, vegna trúar 

sinnar eða trúleysis. Þess má þó geta að hægt er, til að mynda, að leita sér 

hjónabandsráðgjafar og þarf sú þjónusta ekki að vísa í kristnar kenningar. 

Burt séð frá því þá er aðstoðin í gegnum þann sem þjónar þjóðkirkjunni og 

getur það verið gegn trú og sannfæringu sumra að þiggja slíka þjónustu.  

5.2.2  Grafreitir  eru  undir  stjórn  kirkjunnar  
Líkt og margoft hefur komið fram skal þjóðkirkjan vera evangelísk lútersk 

samkvæmt stjórnarskránni. Ríkinu er skylt að verða við því að byggðar séu 

kirkjur og þeim sé úthlutað aðstaða í sínum kaupstað samanber 5. gr. laga nr. 

35/1970, en þar segir að sveitafélögum kaupstaða og kauptúna skylt að leggja 

til ókeypis lóðir undir kirkjur. Þessi aðstaða þjóðkirkjunnar er svo notuð til að 

framkvæma giftingar, skírnir, greftranir og aðrar manndómsvígslur. Þjóðkirkjan 

mismunar ekki fólki vegna trúarbragða sinna, allir eru velkomnir og þjóðkirkjan 

þjónar öllum. Sama máli gegnir um grafreiti og ráðgjöfina hér að ofan, en 

grafreitirnir eru undir stjórn kirkjunnar. Réttast væri, ef tekið væri tillit til allra, 

að hafa kirkjugarðana óháða trú. Einn möguleikinn væri að hafa kirkjugarðana 

undir stjórn sveitafélaganna en ekki eins ákveðins trúsafnaðar.  Í 39. gr. laga 

nr. 36/1993 um kirkjugarða, greftrun og líkbrennslu er kveðið á um hvernig 

rekstri kirkjugarða er háttað en þar segir orðrétt:  

Rekstur kirkjugarða skal greiddur úr ríkissjóði samkvæmt fjárveitingu í fjárlögum. 
Framlagið tekur mið af fjölda látinna næstliðins árs og stærð grafarsvæða. 
Útreikningur framlagsins skal byggjast á samkomulagi ríkisins og 
kirkjugarðaráðs. 
Framlag til einstakra garða skal vera í samræmi við úthlutunarreglur er 
samþykktar eru af kirkjugarðaráði fyrir upphaf hvers fjárhagsárs. 

 

Kirkjugarðarnir eru reknir fyrir fé sem kemur frá öllum landsmönnum, 

ríkissjóður greiðir kirkjugarðsgjald til kirkjugarða af tekjum ríkissjóðs og þar af 

leiðandi eru allir landsmenn eigendur garðanna, þeir sem eru innan 

kirkjusafnaða og þeir sem eru það ekki. Það hefur lengi verið vafi á því 

hvernig útför trúleysingja getur farið fram, hvort allar útfarir fari fram í kirkju. 

Það er algengast að útfarir fari fram í kirkju, en það er síður en svo  algilt. En 

þó að notast sé við kirkjur í slíkum athöfnum þá þarf athöfnin ekki að vera 

kristin. Heldur eiga kirkjurnar að vera opnar öllum. Sem dæmi má nefna að 

húsakynni Fossvogskirkjugarðs eru opin öllum, óháð trúarbrögðum hvers og 

eins og ekki þarf að greiða fyrir notkunina. Í Gufuneskirkjugarði er svo 

tildæmis að finna óvígðan reit, og er hann ætlaður þeim sem kusu í lifanda lífi 

að hvíla ekki í vígðri mold sbr. 6. gr. laga nr. 36/1993. Það sem merkilegt er 

við þennan reit er að hann hefur verið í notkun nú í 29 ár og árið 2000 dóu 

1828144 manns en enginn kaus að láta jarða sig þar, árið 2004 dóu 1824145 

manns og var einn grafinn þar. 

Staðreyndin er sú að það fer að jafnaði fram ein útför á ári, innan 

Reykjavíkurprófastsdæma þar sem ekki er óskað eftir presti, hver ástæðan er 

fyrir þessu lága hlutfalli er líklegast ekki þekkingarleysi aðstandanda. Skýrt er 

tekið fram í bæklingi útfararstofu kirkjugarðanna að það eiga allir rétt á því, ef 

kosið er, að velja borgaralega útför án prests, á legstað í kirkjugörðum og 
                                                                                                                
144 Hagstofan, upplýsingar um dána einstaklinga frá 2000 til 2004. Aðgengilegar á 
www.hagstofan.is 
145 Sama heimild  

https://mail.ru.is/owa/redir.aspx?C=50bdd20344bb4a3aa1dc6100629ffee9&URL=http%3a%2f%2fwww.hagstofan.is

þjónustu útfararstofu, hvort sem viðkomandi er trúaður eða ekki. Það heyrir 

því til undantekningar að aðstandendur telja það skyldu samkvæmt lögum að 

útför þurfi að vera kirkjuleg, heldur virðist sú leið vera valin sem þeim hugsast 

best.146  

5.2.3  Setning  Alþingis  
Löng hefð er fyrir því að Alþingi íslendinga er sett með guðsþjónustu í 

Dómkirkjunni. Þá ganga alþingismenn með forseta Íslands, biskupi Íslands og 

sóknarpresti úr Alþingishúsinu yfir í Dómkirkjuna. Að guðsþjónustunni lokinni 

er svo gengið á ný til þinghússins. Á Íslandi er það ekki skylda að þingmenn 

Íslands aðhyllist kristna trú og því vekur það undrun að sá hátturinn sé hafður 

á eins og nú er. En valið er hvers og eins, það hefur ekki verið skylda að sitja 

athöfnina, en í landi þar sem ríkir trúfrelsi væri jafnvel réttast að hafa þann 

háttinn á að allir gætu verið með óháð trú sinni og sannfæringu.  Þann 15 maí 

sl. birtist grein í Fréttablaðinu um að þrír af fjórum þingmönnum 

Borgarahreyfingarinnar sem og nokkrir aðrir þingmenn ætluðu að hunsa 

messu í Dómkirkjunni og vera á Austurvelli á meðan aðrir létu messa yfir sér. 

Ástæðan fyrir því er að þeim finnst ekki rétt að blanda saman trúmálum og 

þingstörfum og gera þau athugasemd við það að fyrsta verk Alþingis er að 

fara saman í messu. Birgitta Jónsdóttir þingmaður Borgarahreyfingarinnar 

segir að venjulega hafa þeir sem ekki sækja messuna falið sig inn í þinghúsi 

og með því að vera úti á Austurvelli eru þau að rjúfa leyndina sem legið hefur 

yfir þessu. Hún segir einnig að margar séu hefðirnar en sumar þykja 

einfaldlega ekki viðeigandi í dag.147 Sama ár varð breyting á þessu 

fyrirkomulagi en þá bauð Siðmennt  þann 15 maí í fyrsta sinn þeim 

alþingismönnum sem ekki kusu að sitja guðsþjónustuna á Hótel Borg þar sem 

flutt var hugvekja um mikilvægi góðs siðferðis í þágu þjóðarinnar. Í ár sátu 4 

alþingismenn hugvekjuna, þrír þeirra tilheyrðu hreyfingunni og sú fjórða er 

þingsflokksmaður Vinstri Grænna og voru þau ánægð með framtak 

Siðmenntar sem og innihald hugvekjunnar. Þessi þjónusta Siðmenntar er gerð 

til að koma á móts við þá sem taka ekki afstöðu til trúarbragða, þ.e heldur 

                                                                                                                
146 
www.sidmennt.is 
147 Fréttablaðið 15. maí 2009, bls. 2. 
 

https://mail.ru.is/owa/redir.aspx?C=50bdd20344bb4a3aa1dc6100629ffee9&URL=http%3a%2f%2fwww.sidmennt.is

kjósa að hlusta á hugvekju óháða trúarbrögðum. Þarna fá alþingismenn val 

um hvort þeir kjósa að halda í hefðina og hlusta á kristilegu hugvekjuna og 

fara í Dómkirkjuna eða sitja hugvekju óháða trúarbrögðum. Því þykir það 

jafnvel skrítið að hefð þessi sé í sessi þar sem setning Alþingis kemur kristinni 

trú lítið við og hérlendis er ríkjandi trúfrelsi. Það er ekki hægt að álykt sem svo 

að löggjafarþing íslendinga sé kristilegur vinnustaður þrátt fyrir hefð þessa, en 

engu að síður væri réttast að setja Alþingi á þann hátt að allir geta verið með 

án tillits til trúar og sannfæringar fólks. En stjórnarskrá Íslands verndar 

þjóðkirkjuna, og ríkinu ber að styðja og vernda þjóðkirkjuna og þar af leiðandi 

brýtur hefð þessi ekki í bága við lög, þótt heppilegra væri í ljósi 

trúfrelsisákvæðisins að velja aðra leið, svo allir yrðu sáttir. Ástæða þess að sú 

leið er farin sem nú tíðkast er líklegast sú að hérlendis hefur skapast löng hefð 

og samkvæmt stjórnarskrá Íslands er evangelíska lúterska kirkjan þjóðkirkja 

íslendinga.  

5.2.4  Kristinfræði/trúarbragðafræðsla  í  grunnskólum.    
Í grunnskólum landsins er kennd svokölluð kristinfræði, þar læra börnin um 

biblíuna, bænir, sálma, fara í kirkjuferðir og  hafa sum börnin fengið meðal 

annars Nýja Testamentið að gjöf. Þeim börnum sem ekki eru kristin, er þó 

gefinn sá kostur að standa utan þessarar kennslu eða taka þátt í henni. Fæst 

barnanna standa þó utan kennslunnar þar sem þau vilja ekki vera útundan. Í 

máli Folgero og annarra gegn Noregi reyndi á álíka málefni, en málið tapaðist 

á öllum dómstigum í Noregi, fékk jákvæðan meðbyr hjá Mannréttindanefnd 

Sameinuðu þjóðanna og vannst loksins hjá MDE eftir 12 ára baráttu á öllum 

dómstigum.148  

Staða laga um grunnskóla og skólanámskrár í kristinfræðum er sambærileg á 

Íslandi og í Noregi. Því er athyglisvert að skoða hvort ríkisvaldið hefur breytt 

námskrá sinni og námsefni eftir að dómurinn féll í Strassbourg þann 29. Júní 

2007.149 

Málavextir voru þeir, að foreldrar sem voru meðlimir í húmanistafélagi í Noregi 

og börn þeirra, töldu að þau hefðu verið beitt misrétti vegna 

kennslufyrirkomulags í trúarfræðum og lífsskoðunum sem er við lýði í norska 
                                                                                                                
148 www.vantru.is 
149 Sama heimild  

http://www.vantru.is/

skólakerfinu. Foreldrarnir töldu að brotið væri á rétti þeirra að ala börn sín upp 

í þeirri lífsskoðun sem þau aðhylltust og sögðu það ekki vera hlutverk 

ríkisvaldsins að ala börn þeirra upp í annarri lífsskoðun.150 

Niðurstaða dómstólsins var sú að norska ríkið braut gegn rétti barnanna til að 

hljóta tilhlýðilega menntum, það er, að ríkið braut gegn trú- og samviskufrelsi 

kærenda. Niðurstaða dómstólsins var athyglisverð, hann taldi að eðli 

fyrirkomulags kennslunnar í kristinfræði, öðrum trúarbrögðum og heimspeki 

hallaði á önnur trúarbrögð og lífsskoðanir. Foreldrum er það illfært að nýta sér 

undanþáguréttinn, það er, að taka börn sín úr trúarbragðakennslu, þar sem 

ekki er auðvelt að fylgjast með því hvenær námsefnið er við hæfi og hvenær 

ekki. Einnig komst dómsstóllinn að því að erfitt væri bæði fyrir börn og 

fullorðna að forðast iðkanir bæna, sálmasöngva, kirkjuþjónustu og til dæmis 

trúarleg skólaleikrit á skólatíma og þar af leiðandi sé ekki viðeigandi að 

starfsemi sem þessi fari fram í opinberum skólum. Dómstóllinn komst svo að 

því að yfirvöld í Noregi gættu þessi ekki nógu vel að námsefnið sé sett fram á 

sem hlutlausastan, gagnrýnandi og fjölmenningarlegan hátt.151 

Norsk menntayfirvöld tóku þá ákvörðun í kjölfar dómsins að breyta 

kristinfræðikennslunni og að innihald kennslunnar myndi nú vera 

trúarbragðafræði, siðfræði og kennsla um aðrar lífsskoðanir.152 

Með tilliti til þessa dóms hefur Siðmennt til að mynda bent á að hér á landi séu 

samskonar gallar í grunnskólum og skortir gríðarlega á hlutleysi grunnskóla. 

Siðmennt hefur einnig bent á að, líkt og talið var upp hér að ofan, bænir, 

kirkjuferðir og það sem trúarlegt er, sé afar óviðeigandi í opinberum skólum 

sem eru fyrir alla, ekki bara þá sem tilheyra kristinni trú.153 

Kristinfræði hefur verið hluti skólanáms grunnskólabarna lengi vel, áður þótti 

það ekki tiltökumál að börn lærðu um Jesú og biblíuna en með breyttu 

hugarfari og fjölmenningarsamfélagi sem Ísland er orðið í dag hefur 

kristinfræðikennsla grunnskólabarna verið gagnrýnd. Undanfarin ár hafa 
                                                                                                                
150 Dómur Mannréttindadómstóls Evrópu í máli Folgero og fleiri gegn Noreg, frá 29. júní 2007. 
Aðgengilegur á www.echr.coe.int. 
151 Sama heimild  
152 www.vantru.is 
153 Trúfrelsisstefna Siðmenntar, félags siðrænna húmanista á Íslandi. Aðgengileg á 
www.sidmennt.is. [Sótt á vefinn 08.05.2010] 

meðlimir þjóðkirkjunnar og aðrir söfnuðir byggðir á sama grunni verið í 

yfirgnæfandi meirihluta og þar af leiðandi hefur það ekki verið tiltöku mál að 

kennd sé kristinfræði í skólum, en nú eru tímarnir breyttir og mennirnir með, 

því þann 1. janúar 2009 voru aðeins 79,1 % þjóðarinnar skráðir í 

þjóðkirkjuna.154 Því hefur sú spurning vaknað hvort ríkið eigi  ítrekað að geta 

kynnt börnum eina trú fram yfir aðra.  

Það sem styður það að kristinfræðikennsla skuli viðgangast í skólum landsins 

er sú staðreynd að ríkið styður þjóðkirkjuna. Stuðningur ríkisins er 

stjórnarskrárvarinn, ef slíkt ákvæði væri ekki til staðar væri staðan líklegast 

önnur, en svo er raunin ekki. Annað er að kristinfræðikennsla og trúboð eru 

ólíkir hlutir, með kristinfræði kennslu er verið að brýna fyrir börnum uppruna 

þeirra og sögu landsins og á kristinfræði drjúgan þátt í mótun sögu Íslands. 

Því er nauðsynlegt að hver og einn kunni einhver skil á helstu þáttum 

kristinnar trúar sem hefur verið þjóðinni stoð og stytta í yfir 1000 ár.  

Þegar litið er á áfangamarkmið grunnskólanna í heild sinni varðandi kennslu í 

kristinfræði, siðfræði og trúarbragðafræði er augljóst að kristinfræðin hefur 

haft yfirhöndina en þó eru börnin frædd um önnur trúarbrögð og eiga að 

kunna á þeim skil. En nú hefur orðið breyting á, því í aðalnámskrá grunnskóla 

í kristinfræði, siðfræði og trúarbragðafræði árið 2007 var gerð ákveðin 

meginbreyting frá fyrri námskrá, sem fólst í að aukin var áhersla á önnur 

trúarbrögð en kristni. Var ákvörðun þessi á grundvölluð á þeirri staðreynd að á 

Íslandi er vaxandi fjölmenning sem og aukin tengsl eru á milli ólíkra 

menningarsvæða í veröldinni.155 

5.3  Að  ríkisvald  alls  almennings  fjármagni  ekki  eina  lífsskoðun  umfram  aðra  
með  skattpeningum.    
Þjóðkirkjan nýtur í mörgum tilfellum, eins og rakið hefur verið, forréttinda 

umfram önnur skráð trúfélög á Íslandi, þessi forréttindi koma fram í mörgu og 

hafa ýmsir atburðir átt sér stað sem hylla kristna trú og miklum peningum úr 

ríkissjóði hefur verið varið til að koma þessum atburðum á stofn. Ástæðan fyrir 

                                                                                                                
154 Hagstofan, upplýsingar um meðlimi þjóðkirkjunnar 1. desember 2009. Aðgengilegar á 
www.hagstofan.is 
155 

http://bella.mrn.stjr.is/utgafur/adalnamskra_grsk_kristinfr_sidfr_truarbragdafr.pdf 

því að ríkið greiðir fyrir atburði156 sem þessa er að Þjóðkirkja Íslands er 

stjórnarskrárvarin og ber ríkinu samkvæmt lögum að halda kirkjunni gangandi, 

þjóðkirkjan þjónar öllum og hefur menningarlegt gildi fyrir íslendinga.  

5.3.1  Lífsskoðunarfélög  
Lög nr. 108/1999 fjalla um skráð trúfélög, en til að hlotnast skráningu þarf 

félagið samkvæmt 3. gr. laganna  að leggja stund á átrúnað eða trú sem má 

tengja við trúarbrögð mannkyns sem eiga sér sögulegar eða menningarlegar 

rætur. Gerð eru fleiri skilyrði, félagið þarf að hafa náð fótfestu, starfsemi 

félagsins þarf að vera virk, sem og stöðug, og félagið þarf að hafa kjarna 

félagsmanna sem iðka reglulega trú sína í samræmi við þær kenningar sem 

félagið er stofnað um.  

Svo félag hljóti skráningu samkvæmt lögum um skráð trúfélög nr. 108/1999, 

verður félagið leggja stund á átrúnað eða trú sem tengja má við trúarbrögð 

mannkyns og sem á sér sögulegar rætur, samanber 2. mgr. 3. gr. laganna. 

Þar af leiðandi geta lífsskoðunarfélög ekki skráð félög sín, samkvæmt lögum 

um skráningu trúfélaga, þar sem lífsskoðunarfélög eru veraldleg en ekki 

trúarleg. Sem dæmi um þetta, má nefna lífskoðunarfélagið Siðmennt, sem 

hefur krafist þess að fá að skrá félag sitt sem ígildi trúfélags en hefur hingað til 

verið neitað um skráningu. Þeir sem aðhyllast veraldlega lífskoðun en tilheyra 

ekki trúfélagi hafa mótmælt þessu harðlega og segja að þarna felist mikið 

óréttlæti. Þeir sem skráðir eru í veraldleg lífskoðunarfélög þurfa til að mynda 

að borga sóknargjöld samanber lög nr. 91/1987 þó svo að þeir séu ekki 

skráðir í trúfélag, þá rennur hlutur þeirra í ríkissjóð samanber nýlega breytingu 

3. gr. laga um sóknargjöld o.fl. en áður rann hlutur þeirra í Háskóla Íslands. 

Þeir sem skráðir eru í veraldleg lífskoðunarfélög hafa barist fyrir því að fá því 

framgengt að greiða sín sóknargjöld í það félag sem þau aðhyllast. Með 

þessu er því fólki sem aðhyllist trúarlega sannfæringu gert hærra undir höfði 

en þeim sem aðhyllast veraldlega.157 

                                                                                                                
156 Trúfrelsisstefna Siðmenntar, félags siðrænna húmanista á Íslandi. Aðgengileg á 
www.sidmennt.is. [Sótt á vefinn 08.05.2010] 
157 Trúfrelsisstefna Siðmenntar, félags siðrænna húmanista á Íslandi. Aðgengileg á 
www.sidmennt.is. [Sótt á vefinn 08.05.2010] 

Með trúfélögum er hér átt við skráð trúfélög en um þau gilda lög nr. 108/1999 

og þar er kveðið á um í II. kafla laganna hver skilyrðin eru til skráningar, þar af 

leiðandi er ekki brotið á jafnræðisreglu stjórnarskrárinnar, þar sem ekki eru í 

gildi sömu reglur og sama vernd fyrir skráð trúfélög samkvæmt lögum og 

lífsskoðunarfélaga. Til að koma á móts við þarfir allra væri einn möguleikinn 

sá að setja sérstök lög um lífsskoðunarfélög, en með slíkum lögum yrðu 

veraldlegum lífsskoðunarfélögum tryggð sömu réttindi og skráð trúfélög. En 

veraldleg lífsskoðunarfélög eru félög sem trúa á manninn, siðfræðina, 

þekkingarfræði. Hin leiðin sem hægt væri að fara er sú að lögum um skráð 

trúfélög nr. 108/1999 verði breytt í þá átt að ekki yrði aðeins lögverndaðar þær 

lífsskoðanir sem byggjast upp á átrúnaði eða trú á sem tengja má við 

trúarbrögð mannkyns þeirra sem eiga sér sögulegar eða menningarlegar 

rætur. Að þessi mismunur myndi heyra sögunni til og að allar lífsskoðanir 

væru jafnar fyrir lögum. Lögð var fram þingsályktunartillaga um jafnræði 

lífsskoðunarfélaga, trúarlega sem veraldlega þann 6. maí síðastliðinn.158 

 

Árið 1981 fékk norska veraldlega lífskoðunarfélagið Human-Etisk Forbund 

(HEF) viðurkenningu á að félagið væri sem ígildi trúfélags og út frá því var 

lögunum breytt í þá átt, að skattar renna nú ekki einungis til trúfélaga heldur 

einnig til veraldlegra lífskoðunarfélaga. HEF efldist mikið eftir skráninguna, en 

félagið var stofnað árið 1956 og þá voru félagsmennirnir aðeins 256.  Árið 

1980 voru þeir 5000 en árið 2008 voru félagsmenn orðnir 75.000. Eitt 

baráttumála HEF snýst um réttindi skólabarna og fræðslu þeirra um alhliða 

lífsskoðanir og trúarbrögð, en félagi hefur barist fyrir fullu trú- og 

skoðanafrelsi. Borgaralegar fermingar félagsins njóta mikilla vinsælda, árið 

2001 fermdust 8700 þúsund börn borgaralega á vegum félagsins. Félagið 

stendur einnig fyrir nafngiftahátíðum, útförum og giftingum og eru athafnir 

   en það vísar í siðræna stefnu félagsins.159 

                                                                                                                
158 Tillaga til þingsályktunar um jafnræði lífsskoðunarfélaga, trúarlega sem veraldlegra, þskj. 
1044, 605.mál. Vefútgáfa Alþingistíðinda, slóð: http://www.althingi.is/altext/138/s/1044.html 
[Sótt á vefinn 08.05.2010] 
159 www.human.no 

Eins og áður kom fram hefur veraldlega lífsskoðunarfélagið Siðmennt barist 

fyrir því að fá félag sitt viðurkennt lagalega séð en án árangurs. Siðmennt 

hefur sent tvær umsóknir og var þeim báðum hafnað. Telur félagið sér hafa 

verið hafnað án viðunandi raka.  Álitsnefnd samkvæmt 7. gr. laga um skráð 

trúfélög kom saman og sendi frá sér álit, en þarf voru raktar 1 - 4. gr. laganna 

og var niðurstaða nefndarinnar sú að Siðmennt fullnægði ekki neinum þeirra 

skilyrða sem gerð eru fyrir skráningu, en í lögunum er gerður skýr munur á 

trúfélagi annars vegar og lífskoðunarfélögum hins vegar og samkvæmt 

ákvæðum laganna gilda aðrar reglur um lífsskoðunarfélög en trúfélög og ná 

lögin ekki yfir fyrrnefndu félögin160. Dóms- og kirkjumálaráðuneytisins161 tók í 

sama streng og svar nefndarinnar var að lífsskoðunarfélög uppfylla ekki 

skilyrði skráningar samkvæmt lögunum. Í svari ráðuneytisins voru tíundaðar 

þær reglur sem gilda á norðurlöndunum um trúfélög og lífsskoðunarfélög. 

Niðurstaðan var sú að bæði í Danmörku og Svíþjóð er raunin sú sama og 

hérlendis. Lífsskoðunarfélög njóta ekki verndar samkvæmt lögum, en í 

Svíþjóð eru í gildi lög um trúfélög sem ná aðeins til þeirra trúfélaga sem iðka 

trú og þar af leiðandi falla lífsskoðunarfélög ekki þar undir. Í Danmörku er hins 

vegar ekki til nein lög um trúfélög heldur er það kirkjumálaráðuneytið sem 

veitir öðrum trúfélögum en dönsku þjóðkirkjunni leyfi til að starfa sem trúfélag. 

Í Noregi er þessu öðruvísi háttað eins og komið var inn á hér áðan, en þar eru 

í gildi lög um trúfélög nr. 25/1969162.  Sett hafa verið lög um lífsskoðunarfélög 

nr. 64/1981163 en aðeins eitt félag hefur hlotið skráningu og uppfyllir skilyrðin 

sem lögin setja lífsskoðunarfélögum í Noregi.164  

Nefndin sem tekur ákvarðanir um skráningu trúfélaga fór að lögum í bæði 

skiptin, því lögin leyfa einfaldlega ekki skráningu veraldlegra lífskoðunarfélaga 

og til þess þarf að koma til lagabreyting.165 

                                                                                                                
160 Umsögn nefndar um skráningu félagsins Siðmennt- Félag um borgararlegar athafnir sem 

www.sidmennt.is 
161 Nú dóms- og menntamálaráðuneytið. 
162 Norsk lög um trúfélög og ýmist annað nr. 25/1969. Aðgengileg á www.lovdata.no 
163 Norsk lög um lífsskoðunarfélög nr. 64/1981. Aðgengileg á www.lovdata.no 
164 Umsögn nefndar um skráningu félagsins Siðmennt- Félag um borgararlegar athafnir sem 

www.sidmennt.is 
165 Umsögn nefndar um skráningu félagsins Siðmennt- Félag um borgararlegar athafnir sem 

www.sidmennt.is 

5.3.2  Kristnitökuhátíðin  
Árið 1997 tók ríkisstjórn Íslands ákvörðun um það á fundi sínum að 

kristnitökuhátíð yrði haldin í júlí árið 2000 á Þingvöllum. Hátíðin var sett á 

stokk til að fagna því að kristni var lögtekin á Þingvöllum árið 1000.  Hátíðin 

var kostnaðarsöm og var kostuð að öllu úr ríkissjóði. Ríkisstjórnin ákvað að 

setja á laggirnar kristnihátíðarnefnd og fór forsætisráðuneytið með yfirstjórn 

hátíðarinnar. Gert var ráð fyrir því að hátíðin gæti tekið á móti 75 þúsund 

gestum, en lýðveldishátíðin 1994 og afmælishátíðin 1947 voru hafðar til 

hliðsjónar við að ákveða fjölda hátíðagesta. Raunin var þó sú að á 

laugardeginum var fjöldi gesta 15. þúsund og á sunnudeginum 22. þúsund. 

Niðurstaða frumathugunar Framkvæmdarsýslu ríkisins í október árið 1998 var 

sú að kostnaður verklegra framkvæmda væri metinn á 171. m.kr. Skipulagið í 

kringum hátíðina var gríðarlegt og mikið til lagt, hvað varðar vegagerð að 

Þingvöllum sem og alla aðstöðu á Þingvöllum svo hægt yrði að halda hátíðina 

sem glæsilegasta. Alþingi var með þingfund við Lögberg og í það þurfti að 

kosta ýmislegt, setja þurfti upp ljósa- og hljóðkerfi, göngustíga, sett voru upp 

veitinga og sölutjöld og þurfti lögregla og sjúkragæsla að vera með aðstöðu ef 

leita þyrfti til þeirra. Eins og áður sagði var frumkostnaðaráætlun í júlí árið 

1999 rúmar 171. m.kr. en kostnaðaráætlunin endaði í maí í 192.2. m.kr.  

Kristnihátíðarnefndin fékk samtals 388.2. m.kr., samanber fjárlög til 

forsætisráðuneytisins árin 1998 - 2000, fjárveitingar til undirbúnings 

afmælisins á fjárlögum 1998 - 2000 og af þeirri upphæð greiddi nefndin til 

framkvæmdanna á Þingvöllum samtals 205.416.861 milljónir króna. Því var 

hlutfallslegur mismunur frá kostnaðaráætlun í maí 2000 og endanlegum 

kostnaði 6,9%.166 Hér greiða íslenskir skattgreiðendur, hvort sem þeir 

aðhyllast, kristna trú, aðra trú eða eru trúleysingjar, fyrir hátíðarhöld þar sem 

verið er að fagna forréttindum eins trúarhóps.  

5.3.3  Guðfræðideildi  Háskóla  Íslands  
Guðfræðideild Háskóla Íslands hefur verið mikið í umræðunni, þá sérstaklega 

vegna þess að ríkið, það er allir skattgreiðendur, hvort sem þeir aðhyllast 

kristna trú, aðra trú eða eru trúleysingjar, greiða fyrir guðfræðimenntun 

Háskóla Íslands. Með því að greiða fyrir slíka menntun er verið að greiða 

sérstaklega fyrir undirbúning klerkastéttar eins trúfélags, Þjóðkirkjunnar. 

Raddir hafa verið uppi um að til að allir njóti jafnræðis þurfi að leggja 

guðfræðideild Háskólans niður eða jafna þetta þannig út að öllum 

lífsskoðunarfélögum er lagt jafnt undir höfuð.  

Guðfræðideild Háskóla Íslands er ein elsta deild skólans. Prestaskólinn, sem 

tók til starfa árið 1847, var elstur embættismannaskóla sem voru sameinaðir 

og mynduðu svo Háskóla Íslands árið 1911.167 Lög nr. 41/1999 sem nú eru 

brottfallin segir 2. gr. laganna að ríkið greiði fyrir guðfræðimenntun, en ekki 

menntun annarra trúarbragða. Lög þessi hafa nú fallið á brott og í staðinn 

voru sett lög um opinbera háskóla nr. 85/2008, þar sem guðfræðideild er 

hvergi nefnd berum orðum, hins vegar segir í X. kafla laganna sem eru 

ákvæði til bráðabirgða að Háskóli Íslands skal starfrækja hugvísindasvið og 

innan hugvísindasviðs er að finna guðfræðideild. Sagan spannar þó lengri 

tíma og vilja menn meina að saga guðfræðideildarinnar sé jafngömul sögu 

biskupsstóla Íslands. Það hefur lengi vel verið litið á guðfræðideildina sem 

prestaskóla og var námið miðað við það. En síðustu ár hafa átt sér stað ýmsar 

breytingar á deildinni og hefur námið aukið við fjölbreytileika sinn, þar sem nú 

er lögð aukin áhersla á trúarbragðafræði sem ekki var áður gert. Eins hafa 

nýjar námsleiðir við skólann verið stofnaðar. Hinar gömlu deildir eru þó ennþá 

við lýði en hefur deildin reynt að koma á móts við þær þarfir sem fylgja því að 

búa í fjölmenningarsamfélagi. Árið 2000 var gerð breyting á deildinni og sett á 

stofn þverfagleg deild í almennum trúarbrögðum, önnur breyting átti sér stað 

árið 2006 en þá var deildinni heimilað að bjóða upp á nám til kennsluréttinda í 

kristnum fræðum og almennum trúarbragðafræðum.168 

5.4  Lögbundnir  helgidagar  
Samkvæmt lögum er almenningi bannað að vinna á helgidögum kristinna 

manna. Með þessu eru atvinnulífinu settar skorður. Samkvæmt lögum um 

helgidagafrið nr. 32/1997 miðast helgidagar og frídagar við þjóðkirkju Íslands. 

Helgidagar þjóðkirkjunnar eru skv. 1. tl. 2. gr. laga um helgidagafrið 

sunnudagar, annar dagur jóla, nýársdagur, skírdagur, annar dagur páska, 

uppstigningardagur og annar dagur hvítasunnu. Samkvæmt 2. tl. 2. gr. sömu 

laga eru föstudagurinn langi, páskadagur og hvítasunnudagur einnig 

helgidagar þjóðkirkjunnar sem og skv. 3. tl. 2. gr. sömu laga Aðfangadagur 

jóla frá kl 18 og jóladagur til klukkan 6 að morgni næsta dags. Ástæðan fyrir 

því að dögunum er raðað upp í þrjá töluliði er að mismunandi reglur gilda um 

dagana. Það er að öll almenn starfsemi er óheimil á helgidögum sem taldir 

eru upp í 1. tl. 2. gr. sömu laga, í 2. tl. 4. gr. eru svo talið upp hvaða starfsemi 

er óheimil á föstudaginn langa, páskadag, hvítasunnudag, aðfangadegi jóla 

frá kl 18 og jóladegi til kl 6 að morgni næsta dags. Í 5. gr. eru svo talin upp sú 

starfsemi sem nýtur undanþágu frá banni.169  

Ef til aðskilnaðar ríkis og kirkju kæmi hvað yrði þá um lögbundnu frídagana 

sem hér hafa verið taldir upp. Ef frídagar þjóðkirkjunnar yrðu lagðir niður þyrfti 

að íhuga það ferli vel, hvað tæki við. Í dag eru skráð trúfélög samtals 32, rúm 

79% þjóðarinnar tilheyra  þjóðkirkjunni en næst fjölmennasta trúfélag Íslands 

er  Kaþólska kirkjan með 2,92% skráða aðila. Skipaði helgidagar Kaþólski 

kirkjunnar eru allir sunnudagar, 1. janúar sem er hátíð Maríu Guðsmóður, 

Uppstigningardagur, 1. nóvember sem er allra heilaga messa og svo að 

lokum 25. desember, jóladagur, þriðja stærsta skráða trúfélagið á Íslandi er 

Fríkirkjan með 2,47% hlutfall og eru helgidagar þeirra og átrúnaður sá sami og 

hjá Þjóðkirkju Íslands. Þessi þrjú trúfélög hafa í heild sinn 84,5% hlutfall 

skráðra aðila í landinu, 2,9 % eru utan trúfélaga sem þýðir að þeir sem skráðir 

eru í önnur trúfélög nema 12,6% og utan trúfélaga standa 2,9%. Þann 1. 

janúar 2009 var heildar mannfjöldi Íslands samtals 319.368 manns. Það segir 

okkur það að 260.540 manns eru skráð í þjóðkirkjuna og fríkirkjuna, 9.326 

þúsund manns í kaþólsku kirkjuna, 9.262 standa utan trúfélaga og þá eru það 

40.240 þúsund manns sem aðhyllast önnur skráð trúarbrögð. Þessi rúmlega 

40 þúsund aðilar eiga þá sína helgidaga og ættu því jafnan rétt að fá frí og ef 

haldið væri í helgi- og frídaga þjóðkirkjunnar. Eins og sjá má getur þetta orðið 

mjög snúið.  

Þó svo að aðskilnaður yrði að veruleika er ólíklegt að frídagar yrðu teknir af 

launþegum, sérstaklega þeir frídagar sem eru þeim mikilvægir. Jólin eru 

líklegast flestum mikilvægust og um jólin halda flestir, eins og áður sagði, upp 

á eitthvað, fæðingu Krists, að dagurinn sé að lengjast og svo frv. Því eru 

engin sérstök kristnileg rök fyrir því að gefa skuli frí á jólunum heldur hefur 

það tíðkast í mjög langan tíma og þó það væri ekki nema frá sögulegu og 

menningarlegu sjónarmiði, að taka tillit til þessarar hátíðar. Hver getur svo 

haldið upp á hátíðina í sinni mynd. Ef kirkjan fengi að ráða þá væri líklegast 

lokað allstaðar á sunnudögum, þar sem hann er heilagur dagur, en svo er ekki 

raunin. Það er kannski óeðlilegt að það fari eftir helgidögum kristinnar trúar 

hvenær fólk má vinna og hvenær ekki. Þó svo að til aðskilnaðar kæmi, þá 

myndi fengi hver og einn fá sinn frídag, þar sem réttur manna er bundinn í 

kjarasamningum og sá réttur myndi ekki skerðast þó svo að samband ríkis og 

kirkju myndi breytast. Það myndi því líklegast enda á því að launþegi og 

vinnuveitandi myndu semja sína á milli hvenær viðkomandi launþegi ákveður 

að taka sína frídaga. Í Bandaríkjunum var í gildi svokölluð sunnudagslöggjöf, 

það er, mönnum var bannað með lögum að vinna á sunnudögum. Sú löggjöf 

var felld úr gildi vegna stöðugs þrýstings þeirra sem ekki aðhyllast kristna trú 

og þar voru gyðingar fremstir í flokki. Ástæðan fyrir því var sú að vegna trúar 

sinnar gátu gyðingar ekki unnið á laugardögum því það er helgidagur þeirra, 

og með sunnudagslöggjöfinni misstu þeir því 2 vinnudaga í viku á meðan 

kristnir menn misstu aðeins einn sem varð til þess að gyðingar urðu fyrir 

fjárhagslegu tjóni vegna trúar sinnar. Þetta má heimfæra yfir á 

helgidagalöggjöf íslendinga, en samkvæmt henni er bannað að vinna á 

páskum tildæmis sem og veita þjónustu, en af hverju ætti þeim sem ekki 

tilheyra kristinni trú að vera bannað að vinna á þessum dögum, í þessu 

fyrirkomulagi er að finna ákveðið óréttlæti gagnvart þeim sem aðhyllast ekki 

kristna trú.170 Besta staðan yrði líklegast sú að ef til aðskilnaðar kæmi að hver 

og einn myndi velja sína frídaga, þá með tilliti til trúar hvers og eins. Þeir sem 

aðhyllast kristna trú eru páskarnir til dæmis mjög mikilvægir en þeim sem 

aðhyllast önnur trúarbrögð það ekki. Múslímar ættu að hafa jafnmikinn rétt til 

að taka sér frí á Eid-ul-fitr, gyðingar á Rosh Hashana, hindúar á Diwali og svo 

framvegis. 

6.  Hvað  kemur  til  með  að  breytast  með  aðskilnaði  ríkis  og  
kirkju  
Hér á undan hafa verið rakin tengsl þjóðkirkjunnar og íslenska ríkisins, 

stofnunarleg og fjárhagsleg. Einnig hefur verið sett upp mynd af því hvernig 

umhverfi kirkjunnar er, bæði lagalega séð og að öðru leyti. Ef til aðskilnaðar 

ríkis og kirkju kemur er augljóst að vanda þar til verka þar sem mikið er í húfi. 

Undirbúningsvinnan yrði gífurleg og þyrfti að vera afar nákvæm. Til þess að fá 

heildstæða og rétta mynd af því sem gera þyrfti, væri skynsamlegast að skipa 

nefnd til að fara yfir nákvæmlega hverju þyrfti að breyta, hvernig breytingum 

þessum yrði háttað, hversu langan tíma breytingarnar tækju og hverjar 

afleiðingar breytingar þessar hefðu í för með sér. Að öllu þessu athuguðu 

þyrfti aðlögunartíminn að vera rúmur svo breytingarnar gætu fest sig í sessi. 

Því augljóst er að ef til aðskilnaðar kæmi, myndi það ekki gerast yfir nótt 

heldur tæki að öllum líkindum nokkur ár.  

 

Ef ríki og kirkja verða aðskilin eru fleiri en ein leið til þess. Möguleiki er að fara 

þá leið annars vegar að aðskilja upp að vissu marki, það er, að klippt verði á 

stofnanaþátt ríkis og kirkju og hins vegar að aðskilja að fullu, það er, að engin 

tengsl verða á milli ríkis og kirkju á Íslandi, að þjóðkirkjan myndi falla undir 

sama hatt og önnur skráð trúfélög. Í þessum lokakafla ritgerðarinnar verður 

vikið að þessum hugleiðingum, hvað þyrfti að gera ef klippt væri á 

stofnanaþáttinn og hvað þyrfti að gera ef ríki og kirkja yrðu aðskilin að fullu. 

En hvað væri það sem þyrfti að víkja út frá stöðunni í dag og hvað er það sem 

gæti haldið sér, ef klippt væri á stofnanaþátt ríkis og þjóðkirkju.  
 
Vandasamt verk ef framundan ef tekin verður ákvörðun um aðskilnað ríkis og 

kirkju, hvort sem aðskilnaðurinn verður að hluta til eða til fulls. Verkefnið gæti 

tekið mörg ár og fari þyrfti vandlega í málefni þessi þar sem kristin trú hefur 

verið hluti af íslenskri menningu og sögu í langan tíma. Meta þyrfti hvaða 

breytingar væru nauðsynlegar til að koma að aðskilnaði að hluta til og hvaða 

breytingar þyrfti að eiga sér stað svo fullum aðskilnaði yrði náð. Önnur 

spurning er svo hvort sum atriði gætu haldið sér í núverandi mynd þrátt fyrir 

breytt þjóðkirkjufyrirkomulag.  

6.1  Þjóðkirkja     ef  klippt  væri  á  stofnanaþátt  ríkis  og  kirkju  
Hér er átt við að hægt er að aðskilja ríki og kirkju á þann hátt, að þjóðkirkjan 

væri ekki í þeirri mynd sem hún er núna, heldur yrði hún til en myndi starfa á 

sama grundvelli og önnur skráð trúfélög.171 Þjóðkirkjan myndi því ekki vera 

stjórnarskrárvarin líkt og hún er í dag og þar af leiðandi myndi hún ekki njóta 

þeirra forréttinda, umfram önnur skráð trúfélög, sem hún gerir í dag. En hvað 

er það sem þyrfti að víkja út frá stöðunni í dag og hvað er það sem gæti haldið 

sér, ef klippt væri á stofnanaþátt ríkis og þjóðkirkju. 

Töluverðar breytingar þyrftu að eiga sér stað, lagalega séð. Í 62. gr. 

stjórnarskrár Íslands er kveðið á um að þjóðkirkja íslendinga skuli vera 

evangelísk lútersk og skal ríkisvald styðja hana og vernda, þar af leiðandi, ef 

aðskilnaður yrði að veruleika þyrfti að fara ofan í saumana á þessum 

stjórnarskrárvarna rétti þjóðkirkjunnar og ef aðskilja ætti ríki og kirkju þyrfti 62. 

gr. stjórnarskrá að falla á brott. Ákvæði um starfsmenn þjóðkirkjunnar þarf að 

fella úr lögum og endurskoða því ef til aðskilnaðar kæmi gætu starfsmenn 

þjóðkirkjunnar vart talist til opinberra starfsmanna. Endurskoða þarf, breyta 

eða gera upp samninginn milli ríkis og kirkju, um eignir þjóðkirkjunnar, en sá 

samningur sem hér um ræðir er sá sem tók gildi þann 10. janúar 1997.172 

Samningurinn fjallar um að ríkið skuli greiða laun presta úr ríkissjóði gegn því 

að kirkjujarðirnar yrðu eign ríkisins. Leysa þyrfti úr ágreiningsmálum varðandi 

prestssetur þjóðkirkjunnar. Rýna þarf í rekstur kirkjugarðanna, hvernig 

rekstrinum yrði háttað og ef aðskilnaður yrði að veruleika þarf að endurskoða 

sjálfkrafa skráningu fólks í trúfélög við fæðingu þar sem slíkt fyrirkomulag væri 

líklegast ekki hið rétta ef ríki og kirkja yrðu aðskilin. Þau verkefni sem dóms og 

menntamálaráðuneytið innir af hendi, yrðu numin á brott, þar sem með 

aðskilnaði ríkis og kirkju gæti ráðuneyti á vegum ríkisins ekki haft afskipti af 

kirkjunarlegum málefnum.  

6.1.1  Stjórnarskrárvarinn  réttur  þjóðkirkjunnar  
Ef aðskilnaður ríkis og kirkju mun eiga sér stað, það er, stofnanalegur 

aðskilnaður þarf að afnema 62. gr. stjórnarskrár,  en líkt og áður hefur verið 

rakið veitir 62. gr. stjórnarskrá, þjóðkirkjunni ákveðna vernd frá ríkinu. Það er 

ómögulegt að segja til um það ef 62. gr. stjórnarskrár yrði afnumin, hvort það 

myndi kalla fram óvissu í trúmálum íslensku þjóðarinnar og hvort þjóðkirkjan 

myndi skaðast að einhverju leiti. Til þess þyrfti ekki að koma, því möguleiki er 

á því að aðskilnaður ríkis og kirkju gæti orðið kirkjunni til blessunar. 

Þjóðkirkjan hefur notið forréttinda umfram önnur skráð trúfélög allt frá 

gildistöku stjórnarskrárinnar frá 1874.173 Með því að afnema 62. gr. væri 

fjárstuðningur íslenska ríkisins úr sögunni og myndu engin trúarbrögð njóta 

stjórnarskrárvarinna réttinda umfram önnur. Trúfrelsið sem nú er tryggt í 63. 

gr. stjórnarskrá myndi að sama skapi njóta sín.  

6.1.2  Kirkjujarðirnar     samningur  ríkis  og  kirkju  frá  1997    
Áður fyrr sá kirkjan um fjármál sín og innri stjórn og kom hún fram á fyrstu 

öldum í kristni sem sjálfstæður aðili gagnvart íslenska ríkinu, kirkjan hafði sína 

tekjustofna sem hún ráðstafaði eftir sínu höfði. Kirkjan ráðstafar nú ennþá 

sínum innri málum en ytri málum kirkjunnar er ráðstafað með lögum frá 

Alþingi. Þann 10. janúar 1997 var undirritaður samningur milli ríkis og kirkju 

um  kirkjujarðir og aðrar kirkjueignir (kirkjujarðasamkomulagið). Fyrir þennan 

tíma höfðu ríki og kirkja verið nánast óaðgreinanleg og tilgangur samningsins 

var að skýra hver tengslin voru þeirra á milli.174  

Samningurinn fjallaði um afhendingu kirkjujarða þjóðkirkjunnar til ríkisins og 

endurgjald sem ríkið greiðir þjóðkirkjunni á móti, þ.e. sér um launagreiðslur 

þjóðkirkjuprestanna og annarra starfsmanna biskupsembættisins. Utan þessa 

samnings voru prestssetrin, þar sem ekki þótti eðlilegt að fá yfirráð yfir þeim 

þar sem setrin voru heimili presta þjóðkirkjunnar og þar af leiðandi skyldu 

gilda sérlög um setrin. Kveðið var á um að fjallað yrði seinna um stöðu 

prestssetranna og lauk þeirri umfjöllun svo á kirkjuþingi 2006175 en þar var 

gerður samningur milli íslenska ríkisins og þjóðkirkjunnar um prestssetrin. Um 

var að ræða viðauka við samkomulagið frá 10. Janúar 1997. Þarna var gengið 

frá því hvaða prestssetur yrðu ríkisins en hver þeirra yrðu ennþá í eign 

174 Samkomulag um kirkjujarðir og launagreiðslur presta og starfsmanna þjóðkirkjunnar 10 
janúar 1997. Aðgengilegt á http://www.kirkjan.is [Sótt á vefinn 20.10.2009]. 
175 Dóms- og mannrét
26.október 2006. Aðgengilegt á  http://www.domsmalaraduneyti.is [Sótt á vefinn 20.10.2009], 

þjóðkirkjunnar. Byggir samkomulag þetta á álitsgerð kirkjueignanefndar frá 

1984  og er líkt og áður sagði viðauki við samkomulagið frá 10. Janúar 1997, 

sbr. V. kafla þjóðkirkjulaga en breytingin öðlaðist gildi 1. júní árið 2007 og þar 

með féllu úr gildi lög um prestssetur nr. 137/1993. Breyting þessi kemur fram í 

2. mgr. 62. gr. þjóðkirkjulaganna en þar segir.  

Kirkjujarðir og aðrar kirkjueignir sem þeim fylgja, að frátöldum prestssetrum og 
því sem þeim fylgir, eru eign íslenska ríkisins, samkvæmt samningum um 
kirkjueignir milli íslenska ríkisins og þjóðkirkjunnar. Andvirði seldra jarða rennur í 
ríkissjóð. 
Prestssetur, þ.e. prestssetursjarðir og prestsbústaðir, sem prestssetrasjóður tók 
við yfir stjórn á frá dóms- og kirkjumálaráðuneytinu 1. janúar 1994 með síðari 
skjalfestum afhendingum frá dóms- og kirkjumálaráðuneytinu, svo og 
prestsbústaðir, hús og aðrar eignir sem prestssetrasjóður hefur keypt, eru eign 
þjóðkirkjunnar með öllum réttindum, skyldum og kvöðum samkvæmt samningi 
um prestssetur milli íslenska ríkisins og þjóðkirkjunnar. 

Að auki má rekja samkomulagið til samnings sem gerður var milli íslenska 

ríkisins og þjóðkirkjunnar árið 1998176 með fjárskuldbindingum ríkisins á móti 

afhendingu kirkjueigna allt frá 1907. En árið 1907 voru sett lög um sölu 

kirkjujarða, en þá var gert samkomulag við ríkið um að afhentar yrðu 

kirkjujarðirnar. Þess í stað myndi ríkið greiða laun prestanna og þar af leiðandi 

yrði ríkið vörsluaðili eigna fyrir kirkjuna. Er þetta átti sér stað, átti kirkjan 

verulegar fasteignir.  

Svo vikið sé að meintri fjárhagslegri mismunun trúfélaga, má segja að 

bakgrunnurinn liggi í samningnum sem gerður var upphaflega árið 1907177. 

Samningur þessi var svo endurnýjaður árið 1997, efni samningsins var rakið 

hér að ofan og á þessum samningi hvíla þær sértæku fjárveitingar sem 

þjóðkirkjunni er veitt í dag umfram önnur trúfélög. Til að koma í veg fyrir 

þennan mismunun þyrfti einfaldlega að endurskoða samkomulag þetta, gera 

upp kirkjujarðirnar þar sem jarðir þessar eru líklegast orðnar með allra dýrustu 

jörðum íslandssögunnar. Ef til aðskilnaðar kæmi er víst að forgangsatriði væri 

að gera þyrfti upp hvers virði jarðirnar eru í dag og líklegast yrði samningurinn 

felldur úr gildi í heild sinni. En á móti kemur sú grundvallarregla að samningar 

skuli halda og þó svo að 62. gr. stjórnarskrárinnar yrði breytt og stuðningur 

                                                                                                                
176 Dóms- r um 

http://www.domsmalaraduneyti.is/. [Sótt á vefinn 10.05.2010]. 
177Grundvöllur fjármála þjóðkirkjunnar, aðgengilegur á 
http://www.kirkjan.is/stjornsysla/fjarmal/grundvollur. [Sótt á vefinn 10.05.2010]. 

ríkisins við kirkjuna yrði hætt þá ber að efna samninga í réttarríki líkt og Ísland 

er. Þetta er allt atriði sem þarf að skoða gaumgæfilega ef til aðskilnaðar kæmi.   

Ef ríki og kirkja eiga að vera aðskilin þá er ljóst að starfsmenn þjóðkirkjunnar 

geta ekki verið á launum hjá ríkinu sem opinberir starfsmenn. Samningurinn 

var úr þannig garði úr gerður að ríkið yfirtók eignir kirkjunnar og skuldbatt sig 

um aldur og ævi. Slík samningsgerð er undarleg og setja má spurningarmerki 

við hvort slíkir samningar standist löggjöf  þar sem skuldbindingin var gerð 

óháð því hvert virði eignanna var, það var aldrei reiknað út. Því er 

umhugsunarvert hvort hægt sé að skuldbinda fjárútlát íslenskra skattborgara á 

slíkan hátt. Úr öllu þessu ferli þyrfti að leysa á farsælan hátt, en hvernig verður 

að koma í ljós með tímanum. Í svari dóms- og kirkjumálaráðherra við 

fyrirspurn Þorgerðar Katrínar Gunnarsdóttur um aðskilnað ríkis og kirkju og 

hvernig hægt væri að leysa úr skuldbindingu ríkisjóðs gagnvart kirkjunni 

vegna umrædds samnings var svarað, eftirfarandi: Þessari skuldbindingu 

ríkissjóðs mætti breyta með ýmsu móti, t.d. með greiðslu ákveðinnar 

fjárhæðar með einhvers konar verðtryggingu á ári hverju eða núvirðisreiknaða 

skuldbindingu, sem síðan yrði greidd að fullu á tilteknu árabili. 178 

6.1.3  Ríkisgreidd  laun  starfsmanna  þjóðkirkjunnar    
Ef stofnanaþáttur ríkis og kirkju yrði rofinn gætu starfsmenn þjóðkirkjunnar 

ekki flokkast undir starfsmenn ríkisins, það er, lög um réttindi og skyldur 

starfsmanna ríkisins nr. 70/1996.. Starfsmenn þjóðkirkjunnar teljast í dag, 

samkvæmt löggjöf, til opinberra starfsmanna, þó á það ekki við um alla 

starfsmenn kirkjunnar. Ástæða þess að ríkið borgar laun ákveðinna 

starfsmanna má rekja til samningsins frá 10. janúar 1997 þar sem ríkið 

skuldbatt sig til að greiða laun starfsmanna gegn eignarfærslu kirkjueigna yfir 

til ríkisins. Í 60. gr. þjóðkirkjulaganna er talið upp hverjir það eru sem þiggja 

laun úr ríkissjóði:  
Ríkið standi skil á launum biskups Íslands, vígslubiskupa, 138 starfandi presta 
og prófasta þjóðkirkjunnar og 18 starfsmanna biskupsstofu. 
Fjölgi skráðum meðlimum þjóðkirkjunnar um 5.000 miðað við þjóðskrá í árslok 
1996 skal ríkið greiða laun eins prests til viðbótar því sem greinir í 1. mgr. Sama 
á við um frekari fjölgun. Fækki skráðum meðlimum þjóðkirkjunnar um 5.000 

                                                                                                                
178 Svar dóms- og kirkjumálaráðherra við fyrirspurn Þorgerðar K. Gunnarsdóttur um aðskilnað 
ríkis og þjóðkirkju, þskj. 356, 216. Mál. Vefútgáfa Alþingstíðinda, slóð: 
http://www.althingi.is/altext/128/s/0356.html . [Sótt á vefinn 10.05.2010]. 

miðað við þjóðskrá í árslok 1996 lækkar tala starfandi presta í 1. mgr. um einn. 
Sama á við um frekari fækkun. 
Fjölgi prestum um tíu, sbr. það sem greinir í 2. mgr., skal ríkið greiða laun eins 
starfsmanns á biskupsstofu til viðbótar því sem greinir í 1. mgr. Sama á við um 
frekari fjölgun. Fækki prestum um tíu, sbr. það sem greinir í 2. mgr., lækkar tala 
starfsmanna á biskupsstofu í 1. mgr. um einn. Sama á við um frekari fækkun. 
Um greiðslu launa til framangreindra starfsmanna þjóðkirkjunnar fer eftir lögum 
um [kjararáð]1) eða lögum um kjarasamninga opinberra starfsmanna, nr. 
94/1986, með áorðnum breytingum, eftir því sem við getur átt. 
Launagreiðslur annarra starfsmanna þjóðkirkjunnar eru ríkinu óviðkomandi. 

 

Í 61. gr. þjóðkirkjulaga segir svo:   Þeir starfsmenn þjóðkirkjunnar, sem þiggja 

laun úr ríkissjóði, sbr. 60. gr., njóta réttinda og bera skyldur sem opinberir 

starfsmenn eftir því sem nánar er mælt fyrir um í lögum nr. 70/1996, svo og 

öðrum lögum er kveða á um réttarstöðu opinberra starfsmanna, sbr. þó 12. og 

13. gr.    Því er augljóst að ef ríki og kirkja yrðu aðskilin gæti starfsmaður 

þjóðkirkjunnar ekki fallið undir lög um réttindi og skyldur starfsmanna ríkisins 

nr. 70/1996 því þar segir í 1. mgr. 1. gr. laganna að: Lög þessi taka til hvers 

manns sem er skipaður, settur eða ráðinn í þjónustu ríkisins til lengri tíma en 

eins mánaðar, án tillits til þess hvort og þá hvaða stéttarfélagi hann tilheyrir, 

enda verði starf hans talið aðalstarf.   Biskup Íslands, vígslubiskupar, prófastar 

og prestar þjóðkirkjunnar eru embættismenn og teljast starfsmenn ríkisins sbr. 

3. tl. 22. gr. laganna. Embættismenn þessir líkt og annað starfsfólk 

þjóðkirkjunnar nytu ekki verndar þessara laga og ríkisins og væru undir 

þjóðkirkjunni komið ef aðskilnaður ríkis og kirkju yrði að veruleika. Í stað þess 

að teljast opinberir starfsmenn ríkisins gæti þjóðkirkjan sett sér reglur um 

hvernig skipa ætti í embætti biskups, vígslubiskupa, presta sem og annarra 

starfsmanna kirkjunnar.   

6.1.4  Dóms  og  menntamálaráðuneytið  
Með gildistöku þjóðkirkjulaganna frá 1997 færðist vald dóms- og 

kirkjumálaráðuneytisins að miklu leyti yfir til biskupsembættis og stofu 

Verkefni dóms- og mannréttindaráðuneytisins er að huga að því að lagalegur 

og stjórnunarlegur rammi kirkna og trúfélaga sé nægilega skýr svo trúarlíf 

landsmanna fari ekki úr skorðum og þjóni því markmiði, að sjá til þess að fólk 

finni sín gildi í lífinu og tilgang.179 Þjóðkirkjan hefur mikið sjálfstæði í innri 

málefnum sínum en hvað varðar ytri málefni kirkjunnar líkt og skipan 

prestakalla og prófastsdæma, veitingu prestakalla og biskupskosningu fer 
                                                                                                                
179 Pétur Pétursson., Þjóðkirkja, trúfrelsi og jafnrétti trúfélaga.  Kirkjuritið, 2003 (2), bls. 21. 

http://www.althingi.is/lagas/138a/1986094.html

samkvæmt lögum frá Alþingi og þar af leiðandi hefur kirkjumálaráðherra 

töluverð völd þrátt fyrir að þeim hafa verið beitt af mikilli hófsemi.180 Með 

tilkomu þjóðkirkjulaganna árið 1997 jókst vald kirkjuþings og fékk það 

ákvörðunarvald í kirkjulegum málefnum. Í lagafrumvarpinu var ekki lagt til að 

rjúfa tengsl milli ríkis og kirkju, heldur var lagt til að kirkjumálaráðuneytið hefði 

ákveðið hlutverk sem kveðið er á um í 4. gr. þjóðkirkjulaganna, en þar segir:  

Dóms-   og   kirkjumálaráðuneytið   hefur   með   höndum   tengsl   við   þjóðkirkjuna   af   hálfu  
ríkisvaldsins   að   því   er   varðar   fjárlagagerð.   Dóms-   og   kirkjumálaráðuneytið   hefur  
jafnframt  yfirumsjón  með  því  að   ríkisvaldið  veiti  þjóðkirkjunni  þann  stuðning  sem  því  
ber   að   veita   henni   lögum   samkvæmt   og   hefur   umsjón   með   því   að   þjóðkirkjan   og  
stofnanir  hennar  fari  að  lögum.  
Um  stöðu  þjóðkirkjunnar  sem  opinbers   trúfélags   fer  eftir   I.  kafla   laga  um   trúfélög,  nr.  
18/1975,  eftir  því  sem  við  getur  átt.  

Mörg ákvæði núverandi þjóðkirkjulaga voru tekin upp úr gömlu lögunum og 

breytingarnar á lögunum voru eftir því, en byggt var á að stjórnunarvald 

ráðherra yrði fært frá honum yfir til kirkjulegra stjórnvalda. Fyrir gildistöku 

laganna setti kirkjumálaráðherra reglur um biskupskosningu sbr. 7. gr. laga nr. 

96/1980, en með tilkomu nýju þjóðkirkjulaganna er reglugerð þessi nú í 

höndum kirkjuþings. Einnig var það svo að í forföllum biskups Íslands kvað 

ráðherra á um staðgengil hans skv. 41. gr. laga nr. 62/1990 en nú er það í 

höndum biskups að kveða til þann vígslubiskup til að gegna embætti um 

stundarsakir og ef biskup fellur frá skal vígslubiskup sá er eldri er að 

biskupsvígslu gegna embætti hans sbr. 15. gr. þjóðkirkjulaganna.  

Ef stofnunarlegur aðskilnaður ríkis og kirkju yrði að veruleika myndu verkefni 

sem ráðuneytið annast fyrir þjóðkirkjuna færast algjörlega yfir til kirkjunnar, 

þar sem það getur ekki staðist að ef þjóðkirkjan er ekki vernduð með lögum 

frá alþingi og nýtur ekki stuðnings ríkisins, að ráðuneyti á vegum ríkisins fari 

með málefni kirkjunnar.  

6.1.5  Samantekt  
Eins og rakið hefur verið hér að ofan, eru þetta þættir sem taka þyrfti til 

endurskoðunar ef stofnunarlegur aðskilnaður ríkis og kirkju myndi eiga sér 

stað. Slíkur aðskilnaður er líklegri til að verða að veruleika en fullur 

                                                                                                                
180 Frumvarp til laga  um stöðu, stjórn og starfshætti þjóðkirkjunnar, þskj. 557, 310. mál. 
Vefútgáfa Alþingistíðinda, slóð: http://www.althingi.is/altext/121/s/0557.html [Sótt á vefinn 
10.05.2010]. 

aðskilnaður í ljósi sögu Íslands, menningarverðmæta og hefðar. Annað gæti í 

raun staðið óhreyft, þar sem munur er á að aðskilja ríki og kirkju að hluta eða 

ef gengið er alla leið 

6.2  Aðskilnaður  ríkis  og  kirkju  að  fullu.    
Önnur niðurstaða gæti orðið sú að ríki og kirkja yrðu aðskilin að fullu, það er 

að allt sem tengist þjóðkirkjunni myndi heyra sögunni til og myndi ríkið ekki 

byggja á kristni í neinu. Slík ákvörðun er stór og óraunhæf eins og staðan er í 

dag, í ljósi þess að Ísland hefur verið kristið land frá árinu 1000, samhliða því 

hafa myndast hefðir og menning. Með því að afnema þjóðkirkjuna að öllu leyti 

myndum við með árunum geta glatað þeim gildum sem landið á og hefur 

byggt sér upp í yfir þúsund ár. Þrátt fyrir að þetta sé óraunhæfari kosturinn er 

vert að fara yfir hvað myndi breytast ef ríki og kirkja yrðu aðskilin að fullu.  

Auk þess sem rakið var hér að ofan, það er, brottfall 62. gr. stjórnarskrár, 

uppgjör samnings ríkis og kirkju frá 1997 um kirkjujarðirnar,181 að starfsmenn 

þjóðkirkjunnar geta ekki talist til opinberra starfsmanna, samanber lög um 

réttindi og skyldur starfsmanna ríkisins nr. 70/1996, og að dóms- og 

menningarmálaráðuneytið myndi ekki eiga afskipti af málefnum 

þjóðkirkjunnar, þyrfti töluvert fleira að eiga sér stað ef aðskilnaður yrði algjör.  

6.2.1  Afnám  sérréttinda  þjóðkirkjunnar  umfram  önnur  trúfélög  
Þjóðkirkjan nýtur ýmissa sérréttinda lagalega séð og ýmsu þyrfti að breyta og 

annað þyrfti að víkja ef til aðskilnaðar ríkis og kirkju kæmi. Aðal laga 

grundvöllur þjóðkirkjunnar eru þjóðkirkjulögin nr. 78/1997 sem með fullum 

aðskilnaði þyrfti að fella úr gildi, hluta laga um sóknargjöld o.fl. nr. 91/1987 en 

II. kafli laganna fjallar um jöfnunarsjóð sókna og yrði sá sjóður felldur niður í 

kjölfar fulls aðskilnaðar. Lögin um kirkjumálasjóð nr. 138/1993  myndu að 

sama skapi falla niður og yrði sjóðurinn lagður niður í núverandi mynd þar 

sem skv. 2. mgr. ber ríkissjóði að skila kirkjumálasjóði árlega af tekjuskatti 

gjald er nemur 11,3% af gjöldum sem renna til þjóðkirkjusafnaða samkvæmt 

lögum um sóknargjöld. Ef aðskilnaður yrði að veruleika myndu öll slík 

fjárhagsleg tengsl milli íslenska ríkisins og kirkjunnar að sama skapi falla 

niður. Fleiri lög sem talin eru upp í áðurnefndum kafla ritgerðarinnar þyrfti að 

                                                                                                                
181 Samkomulag um kirkjujarðir og launagreiðslur presta og starfsmanna þjóðkirkjunnar 10 
janúar 1997. Aðgengilegt á http://www.kirkjan.is [Sótt á vefinn 20.10.2008]. 

skoða og fella niður eftir atvikum sem og reglugerðir sem settar hafa verið 

með stoð í lögum. Með öðrum orðum þyrfti að afnema öll sérréttindi 

þjóðkirkjunnar umfram önnur trúfélög ef fullur aðskilnaður ríkis og kirkju yrði 

að veruleika. Í ljósi þess að lög myndu falla niður við aðskilnað þá myndu 

reglugerðir um kirkjuleg málefni taka breytingum í samræmi við þá breytingu 

sem ætti sér stað og aðskilnaðurinn hefði í för með sér. Því er ekki unnt að 

nefna hvaða breytingar á reglugerðum gætu átt sér stað fyrr en búið væri að 

útfæra hvaða skipan þjóðkirkjunnar tæki við af því ástandi sem nú varir.  

6.2.2  Guðfræðideild  Háskóla  Íslands    
Ríkisstofnanir eru opinberar stofnanir sem heyra undir ríkið en ekki 

sveitafélög. Háskóli Ísland er ríkisstofnun sem stofnaður var þann 17. Júní 

árið 1911. En þá sameinuðust Prestaskólinn, Lagaskólinn og 

Læknaskólinn.182 Þjóðkirkjan er hluti af íslenska ríkinu, hún lýtur lögum settum 

af Alþingi og reglugerðum sem unnar hafa verið í allsherjarnefnd og dóms- og 

menntamálaráðuneytinu. Þannig tengjast þessar tvær stofnanir, Háskóli 

Íslands og Þjóðkirkjan. Guðfræðideild Háskóla Ísland er ein elsta deild 

Háskólans og hefur það verið umdeilanlegt að allir skattgreiðendur sama hvort 

þeir tilheyri þjóðkirkjunni, öðru trúfélagi eða eru trúlausir, greiði fyrir 

guðfræðimenntun Háskóla Íslands og eru með því að greiða undir undirbúning 

að endurskoða það fyrirkomulag  sem nú er til staðar, að ríkisstofnun sjái um 

kennslu þjóðkirkjustarfsmanna. Haustið 1993 varð sú nýbreytni í námi við 

guðfræðideild Háskóla Íslands, að hægt var að stunda djáknanám þar. 

Munurinn á djáknum og prestum er sá að Djáknar sinna ýmsum 
líknarstörfum innan safnaða, heimsóknum og fræðslu. Þeir geta til að mynda 

annast fræðslu fermingarbarna, haft umsjón með sunnudagaskólum og 

Biblíusamlestri. 183 Með því að bæta við námi sem þessu í Háskóla Íslands er 

verið að hygla undir þjóðkirkjufyrirkomulagið, þar sem djáknaembættið er 

sérstak embætti innan þjóðkirkjunnar og er djáknar vígðir af biskupi. Djáknar 

þurfa að vera í starfsþjálfun á vegum þjóðkirkjunnar samhliða náminu, og fær 

                                                                                                                
182 Háskóli Íslands, Saga , aðgengileg á www.hi.is . [Sótt á vefinn 10.05.2010]. 
183 Djáknanám verður við Háskóla Íslands frá og með næsta hausti. Morgunblaðið 30. apríl 
1993. Aðgengilegt á: http://www.mbl.is/mm/gagnasafn/grein.html?grein_id=104337 [Sótt á 
vefinn 10.05.2010]. 

nemandi ekki starfsleyfi nema uppfylla það skilyrði.184 Í ljósi þessara breytinga 

þótti þörf á að bæta við grein í þjóðkirkjulögin, í 47. gr. laganna segir:  
Þjónandi djákni þjóðkirkjunnar er hver sá sem á grundvelli köllunar og vígslu 
gegnir fastri djáknaþjónustu í þjóðkirkjunni. 
Djáknar eru ráðnir af sóknarnefnd í samráði við sóknarprest til þess að gegna 
sérstaklega tilgreindum störfum á sviði líknar- og fræðslumála innan safnaðar. 
Heimilt er í samráði við viðkomandi sóknarnefnd og sóknarprest og/eða 
sjúkrahúsprest að ráða djákna til starfa á sjúkrastofnun. 
Til að hljóta ráðningu og vígslu sem djákni þarf hlutaðeigandi að hafa lokið 
viðeigandi prófi frá guðfræðideild Háskóla Íslands og hlotið tilskilda starfsþjálfun 
á vegum þjóðkirkjunnar. Hafi umsækjandi um djáknastarf lokið prófi frá erlendum 
djáknaskóla skal biskup Íslands leita umsagnar guðfræðideildar Háskóla Íslands. 
Um þjónustu djákna fer nánar eftir ákvæðum í starfsreglum, sbr. 59. gr. 

 

í athugasemdum við frumvarp þjóðkirkjulaganna um ákvæði þetta segir: 

 Greinin á sér eigi fyrirmynd í núgildandi lögum. Nauðsyn ber til að sett séu 

lagaákvæði um djákna, en nám fyrir þá hefur nýlega verið tekið upp á vegum 

guðfræðideildar Háskóla Íslands að frumkvæði kirkjuþings samanber 

þjóðkirkjulög nr. 78/1997.       

6.2.3  Helgidagafriður    
Hér á landi hefur ríkt trúfrelsi frá því að stjórnarskrá Íslands frá 1874 tók gildi 

og síðan þá hefur trúfrelsi verið gildandi á Íslandi og er að finna í 63. gr. og 

64. gr. núverandi stjórnarskrá frá 1944. Í Mannréttindasáttmála Evrópu er svo 

kveðið á um trúfrelsið í 9. gr. evangelísku lútersku kirkjunni eru þó veitt 

ákveðin forréttindi umfram önnur trúfélög samanber 62. gr. stjórnarskrár og 

samkvæmt Dr. Gunnari G. Shram þá telur hann að í ljósi stjórnarskrár varins 

réttar þjóðkirkjunnar, felst réttur til að tryggja frið á helgidögum þjóðkirkjunnar. 

Gunnar telur einnig stuðning ríkisins fela í sér heimild til mismununar. 185   

Á Íslandi eru til lög um helgidagafrið nr. 32/1997, þar sem íslenska þjóðkirkjan 

er vernduð af ríkinu leiðir það til þess að þær trúarhátíðir sem hvað helgastar 

eru í kristinni trú eru frídagar landmanna allra óháð trú þeirra og sannfæringu. 

Þetta hefur orðið til þess að ákveðnar verslanir eru lokaðar á helgidögum, en 

gerðar hafa þó verið undanþágur á opnunartíma. Staðan er samt sem áður sú 

að loka þarf verslunum á aðfangadegi jóla frá 18:00 og á jóladegi til kl 06:00 

að morgni næsta dags, samanber 2. Tl. 3. gr. laga um helgidagafrið. En 

undanþágur er að finna fyrir ákveðnar verslanir og þjónustustarfsemi á 
                                                                                                                
184 Háskóli Íslands, guðfræðideild. Aðgengilegt á : http://www.hi.is [Sótt á vefinn 10.05.2010]. 
185 Gunnar G. Schram. Stjórnskipunarréttur. Háskólaútgáfan  Reykjavík, 1999 bls. 466. 

. 

http://www.hi.is/

ákveðnum helgidögum þjóðkirkjunnar, samanber 5. gr. laga um helgidagafrið.   

Vegna þessara reglna hefur lögreglan þurft að láta að sér kveða til að 

framfylgja lögum um helgidagafrið, það gerðist meðal annars árið 2003 á 

hvítasunnudegi en samkvæmt helgidagalöggjöfinni er kveðið á um 

helgidagafrið á hvítasunnudegi samkvæmt 2. tl. 2. gr. laga um helgidagafrið, 

en undanþágu frá þessu banni er að finna í 5. gr. laganna. Undanþága þessi 

var sett til að mæta þörfum fólks fyrir afþreyingu annars vegar og hins vegar 

fyrir þjónustu, en ekki er að finna undanþágu í lögunum fyrir þá sem aðhyllast 

aðra trú en evangelíska lúterska trú og þeirra sem trúlausir eru. í kjölfar þessa 

óskuðu samtök verslunar og þjónustu eftir viðræðum við dóms- og 

kirkjumálaráðuneytið varðandi framkvæmd laganna og bentu á misræmi í 

löggjöfinni. Skipuð var nefnd í kjölfarið með fulltrúum þjóðkirkjunnar, samtaka 

verslunar og ráðuneytisins og voru gerðar breytingar á því hvaða fyrirtæki 

mættu hafa opið á föstudaginn langa, páskadag og hvítasunnudag samanber 

5. gr. laga um helgidagafrið. Með tilslökun þessari var rýmkuð heimild 

verslana og þjónustu fyrirtækja til opnunar á helgidögum þjóðkirkjunnar.  

Ef ríki og kirkja yrðu aðskilin að fullu væri líklegra en ella að helgidagalöggjöfin 

yrði numin á brott, þar sem helgidagalöggjöfin er byggð upp á helgidögum 

þjóðkirkjunnar og er því ekki í takt við önnur trúfélög sem ekki eru reist á 

kristnum grunni. Því er hægt að velta því upp hvort hinn lögbundni 

helgidagafriður feli í sér mismunun gagnvart öðrum trúfélögum og þeim sem 

trúlausir eru. Löng hefð er fyrir því að vinna á helgidögum kristinna manna sé 

bönnuð og má sjá í lögum nr. 45/1926 meðal annars að öll inni- og útivinna 

var bönnuð ef hún raskaði friði186 lögum þessum var lítillega breytt árið 1982 

og á ný árið 1991 og leystu svo lög nr. 32/1997 gömlu lögin af hólmi. Í þeim 

lögum er að finna skilgreiningu á helgidögunum og reglur um helgidagafrið. Í 

lögum um 40 stunda vinnuviku nr. 88/1987 er kveðið á um i 6. gr. laganna að 

frídagar skulu vera helgidagar þjóðkirkjunnar og fer því samkvæmt lögum nr. 

32/1997 um helgidagafrið. Frídagar þessir teljast ekki  með áunnum 

orlofsdögum hvers og eins heldur bætast þeir við þann rétt.  

                                                                                                                
186 Lög um almannafrið á helgidögum þjóðkirkjunnar, Lagasafn 1945. Reykjavík 1947 bls. 
706. 

Kjarasamningar taka aðeins tillit til helgidaga hinnar evangelísku lútersku trúar 

á vinnumarkaði, því er ekkert til fyrirstöðu, til að mynda, að múslimi njóti ekki 

stórhátíðarálags, líkt og kristin maður gerir og reyndar allir aðrir á ákveðnum 

fríhelgidögum þjóðkirkjunnar, á sínum hátíðardögum.  

Í vor verður tekið fyrir frumvarp til laga á Alþingi um jafna meðferð fólks á 

vinnumarkaði án tillits til kynþáttar eða þjóðernis, trúar eða trúarskoðana, 

fötlunar/örorku, aldurs eða kynhneigðar um frumvarpið segir:  

Frumvarpið mun byggjast í meginatriðum á efnisþáttum tilskipana 
Evrópusambandsins nr. 2000/43/EB, um innleiðingu meginreglunnar um jafna 
meðferð manna án tillits til kynþáttar eða þjóðernis, og nr. 2000/78/EB, um 
innleiðingu meginreglunnar um jafna meðferð á vinnumarkaði og í atvinnulífi. 
Felur það meðal annars í sér þá meginreglu að hvers konar mismunun, hvort 
sem er bein eða óbein, á grundvelli kynþáttar eða þjóðernis, trúar eða 
trúarskoðana, fötlunar/örorku, aldurs eða kynhneigðar á vinnumarkaði verði gerð 
óheimil. Á það við meðal annars um aðgang að störfum, ráðningar, laun og 
önnur starfskjör, starfsþróun, starfsmenntun og uppsagnir að teknu tilliti til þeirra 
fyrirvara sem tilskipanirnar heimila.187 

Tilskipun þessi gerir ekki ráð fyrir öðrum undantekningum frá banni við 

mismunun nema þeim er varða almannaöryggi borgaranna, almannareglu, 

heilsuvernd ríkisstarfsemi á refsivörslusviði og frelsi og vernd á öðrum 

réttindum borgaranna. Því er ekki gerð undantekning á sérstöðu 

þjóðkirkjunnar og forréttindum hennar líkt og gert hefur verið.  

Mögulega væri hægt að láta í hendur aðila vinnumarkaðarins að taka 

ákvörðun um verðlagningu vinnu á þeim dögum sem taldir eru nauðsynlegir til 

að hlúa að hvort sem er hvíld eða öðrum tómstundum starfsmanna. Á þetta á 

eftir að reyna í sambandi við tilskipun Evrópusambandsins nr. 78/2000 

samanber frumvarpið sem lagt verður fyrir Alþingi í vor um jafna meðferð fólks 

á vinnumarkaði án tillits til kynþáttar eða þjóðernis, trúar eða trúarskoðana, 

fötlunar/örorku, aldurs eða kynhneigðar.  

                                                                                                                
187Fylgiskjal með stefnuræðu forsætisráðherra 5.oktober 2009, skrá um þingmál 
ríkisstjórnarinnar. Félags- og tryggingamálaráðuneytið.  Aðgengilegt á: 
http://www.stjornarrad.is/media/Skjol/thingmalaskra-3-10-2009.pdf . [Sótt á vefinn 
10.05.2010]. 
 

http://www.stjornarrad.is/media/Skjol/thingmalaskra-3-10-2009.pdf

6.3  Hvað  getur  staðist  þrátt  fyrir  aðskilnað  ríkis  og  kirkju  að  hluta  til  eða  að  

öllu  leyti    

Að lokum er rétt á að fara örstutt yfir það sem mögulega gæti staðið, þrátt fyrir 

breytt þjóðkirkjufyrirkomulag, hvort sem aðskilnaður yrði að hluta til eða til 

innheimtir sóknargjöld fyrir öll skráð trúfélög samanber lög um 

sóknargjöld o.fl. nr. 91/1987. Þar af leiðandi væri ekki nauðsyn, hvort sem um 

aðskilnað að hluta til eða að fullu ætti sér stað, að hreyfa við því fyrirkomulagi. 

Hinsvegar myndi kafli II. Laganna um jöfnunarsjóð sókna falla niður í þessari 

mynd sinni, þar sem þjóðkirkjan er sú eina sem nýtur fjárframlaga ríkisins á 

þessum grundvelli. 

Varðandi kristinfræðikennslu þá breyttist námskrá grunnskólanna árið 2007, 

meginbreytingin fólst í því að aukin var áhersla á kennslu annarra trúarbragða 

en kristinfræði í ljósi þess að á Íslandi er vaxandi fjölmenningarsamfélag sem 

og tengsl milli ólíkra menningarsvæða í veröldinni hafa aukist. Þar af leiðandi 

væri ekki ólíklegt að það fyrirkomulag sem nú er við lýði gæti haldið sér hvort 

sem aðskilnaður ríkis og kirkju væri að hluta til gerður eða að fullu, þar sem 

kennd eru önnur trúarbrögð en kristinfræði eingöngu.188 

LOKAORÐ  
Kristnitaka á Íslandi átti sér stað árið 1000 og síðan þá hafa íslendingar 

aðhyllst kristna trú og hefur samfélagið sömuleiðis myndast út frá kristnum 

siðum og venjum. Rannsóknarspurning ritgerðarinnar var að átta sig á 

umhverfi sjálfstæðrar þjóðkirkju, það er, lagalegu umhverfi ef ríki og kirkja 

yrðu aðskilin. Hægt er að fara tvær leiðir til aðskilnaðar, annarsvegar að 

aðskilja að hluta eða ganga alla leið og aðskilja að fullu. Þjóðkirkjuna hefur 

verið ríkistrú frá árinu 1000 og hefur haft stjórnarskrárvarin réttindi umfram 

önnur trúfélög frá gildistöku stjórnarskrárinnar 1874. Margt vatn hefur runnið til 

sjávar síðan þjóðkirkjan hlaut þessi stjórnarskrárvörnu forréttindi, mannréttindi 

hafa tekið á sig aðra mynd og orðið meira áberandi, gerðir hafa verið 

                                                                                                                
188 æði og 

http://bella.mrn.stjr.is/utgafur/adalnamskra_grsk_kristinfr_sidfr_truarbragdafr.pdf . [Sótt á 
vefinn 10.05.2010]. 
 

https://mail.ru.is/owa/redir.aspx?C=50bdd20344bb4a3aa1dc6100629ffee9&URL=http%3a%2f%2fbella.mrn.stjr.is%2futgafur%2fadalnamskra_grsk_kristinfr_sidfr_truarbragdafr.pdf

samningar til að allir njóti sömu mannréttinda óháð kynferði, trúarbrögðum og 

svo frv. Á Íslandi hefur það þótt sjálfsagt að megintrúarbrögð íslendinga njóti 

forréttinda í stjórnarskrá. Það eru margar ástæður fyrir því, til dæmis, að 

þjóðin er nokkuð einsleit, þar sem töluverður meirihluti landsmanna eða 79.1 

% þjóðarinnar eru skráðir í þjóðkirkjuna og eru lútersk og því er það 

óneitanlegt að þjóðkirkjan er sú kirkja sem þjónar flestum íbúum landsins.  

Sjötti kafli stjórnarskrárinnar kveður á um hvernig trúmálum skuli vera háttað, 

hefur sá kafli haldið sér þrátt fyrir örlitlar orðalagsbreytingar. Innihald 62. gr. 

stjórnarskrárinnar er líkt og áður sagði óbreytt en 62. gr. sem segir okkur að 

hin evangelíska lúterska kirkja skuli vera þjóðkirkja og að ríkið skuli vernda 

hana og styrkja, hefur ákvæði þetta staðið óhaggað frá árinu 1874 og því 

hefur stjórnarskráin veitt þjóðkirkjunni ýmis forréttindi í kjölfar þessarar greinar 

bæði varðandi fjármál og stöðu í þjóðfélaginu umfram önnur trúfélög.  Í 

ritgerðinni hefur verið rakið hvernig sambandi ríkis og kirkju er háttað á Íslandi 

og hvaða lög gilda um þjóðkirkjuna, eins hvernig sambandi ríkis og kirkju er 

háttað í nágrannalöndum okkar og má nota reynslu þeirra ef niðurstaðan á 

Íslandi verður aðskilnaður ríkis og kirkju, að hluta til eða að öllu leyti. Í Svíþjóð 

hefur átt sér stað aðskilnaður, en aðeins að hluta til og hefur hlotnast vel, 

Noregur er í undirbúningi en Danmörk hyggst ekki aðskilja ríki og kirkju. 

Fyrirkomulag Svíþjóðar gæti verið vegdísir íslendingum í aðskilnaðarferlinu ef 

sú ákvörðun yrði tekin að aðskilja ríki og kirkju að hluta til. Það er ýmislegt 

sem þarf að huga að varðandi aðskilnað, eins og fram kemur í loka kafla 

ritgerðarinnar eru möguleikarnir tveir, annars vegar sá að aðskilja að hluta til, 

það er að klippa á stofnanaþátt milli ríkisins og þjóðkirkjunnar og hins vegar 

að aðskilja að fullu, en þá myndi Ísland ekki byggja á kristni í neinu. Það er 

ólíklegt að sú leið verði farin, þar sem kristin gildi og kenningar hafa fylgt 

íslensku samfélagi í yfir þúsund ár og mótað sögu landsins og menningu 

þess. Þar af leiðandi væri sú leið raunhæfari í dag útaf þessum tengslum 

kristinnar trúar við íslenskt samfélag í heild sinni. Það sem felst í slíkum 

aðskilnaði er að afnema þyrfti stjórnarskrárvarinn rétt þjóðkirkjunnar, gera upp 

samninginn frá 1997 milli ríkisins og kirkjunnar, Biskup Íslands, 

vígslubiskupar, prófastar og prestar þjóðkirkjunnar yrðu ekki taldir til 

embættismanna og starfsmanna ríkisins og nytu ekki verndar laga nr. 70/1996 

um réttindi og skyldur starfsmanna ríkisins, heldur myndu þeir vera algjörlega 

á vegum kirkjunnar. Eins myndu þau verkefni sem dóms- og 

menningarmálaráðuneytið vinnur fyrir þjóðkirkjuna færast yfir til kirkjunnar að 

öllu leyti. Með því að klippa á þessi stofnanalegu tengsl væri möguleiki á að 

önnur gildi kirkjunnar gætu haldið sér í ljósi sögu landsins og menningu þess, 

það er, að kennd yrði guðfræði í Háskóla Íslands, kristinfræði yrði kennd í 

grunnskólum til jafns við önnur trúarbrögð og helgidagafriðurinn gæti staðið 

þrátt fyrir aðskilnað, samanber lög nr. 32/1997. Þjóðkirkjan sem slík gæti  

haldið áfram starfi sínu, en myndi lúta sömu lögum og önnur skráð trúfélög á 

Íslandi nr. 108/1999 og ekki njóta fjárstyrkja frá ríkinu í neinu formi, fyrir utan 

sóknargjöldin, en öll skráð trúfélög fá greidd til sín sóknargjöld samanber 1. 

gr. laga nr. 91/1987 um sóknargjöld o.fl. En umfram fjárframlög líkt og 

jöfnunarsjóður samanber II. kafli laga um sóknargjöld o.fl. sókna myndi 

leggjast niður sem og kristnisjóður samanber lög nr. 35/1970.  

Ef farið væri alla leið í aðskilnaði væri ekki hægt að byggja á kristni á engan 

hátt í landinu og þyrftu því áðurgreindir hlutir að víkja, en kristinfræðikennslan 

gæti þó staðið, ef kennd væru öll trúarbrögð til jafns.  

Í ljósi þess sem hér hefur verið rakið, er ljóst að vandasamt er að aðskilja ríki 

og kirkju. Ferlið er langt og strangt og vanda þarf vel til verka, en raunhæfari 

leið væri að klippa á stofnanalega þáttinn milli ríkisins og kirkjunnar í ljósi sögu 

og menningar, en að fara þá leið að aðskilja ríki og kirkju að fullu.  

